
               Гьаб тIехь хъван буго ХI. С. Вакиловасул ва Р.ХI. Раджабовалъул  2 классалъул «Авар мацI» абураб цIалул пособиялдаса пайда босулел байбихьул классазул мугIалимзабазе. ТIехьалда жанир руго учебникалда кьурал разделазе унго-унгояб куцалъ дандекколел дарсазул малъа-хъваял. Учебник тIубанго дандеккола Байбихьул школалъул лъайкьеялъул федералияб пачалихъияб стандарталда. 
ЦЕБЕРАГIИ
        Гьаб тIехьалъ мугIалимзабазе квербакъи гьабула кIиабилеб классалъул “Авар мацI” абураб учебникалъул гIуцIи ва хIасил бичIчIизеги гьелда тIад хIалтIулеб къагIидаби лъазеги.

       Методикияб пособие гIуцIун буго цо чанго бутIаялдасан (разделалдасан). БутIабазда кьун руго курсалъул гIелмиялгин методикиял кьучIал, календариябгин тематикияб план, кIиабилеб классалъул авар мацIалъул курс лъазабиялъ щвезе ракIалда ругел хIасилал,  2 классалъул курс лъазабун лъугIун хадуб кьолел хIасилал (напсиял, метапредметиял ва предметиял) ва дарсазул методикиял малъа-хъваял. 
       Курсалъул гIелмиялгин методикиял кьучIазда нилъеда ратула «Грамматикаялъул  дарсазда сунде кIвар кьезе кколеб?», «Гьел дарсал кин гIуцIулел?», «Грамматикаялъул цо-цо тема кин ва кинаб тартибалда кьолеб?», «Цо-цо хIалтIи кин тIубазе кколеб?», «Калам цебетIезабиялъул хIалтIи кин тIобитIизе кколеб?» абурал суалазе жавабал.

       Календариябгин тематикияб  план  гІуцІун   буго,  анкьида  жаниб  грамматикаялъе  бихьизабураб  кІиго  сагІатги  хІисабалде  босун.  Гьелда  тІадеги,  ругьунлъиялъул  изложениял  ва  сочинениял  тІоритІизе,  планалда  гъорлъе уна авар мацIалъул ва адабияталъул хIалтIул программаялъ  калам  цебетІезабиялъул хІалтІабазе бихьизабураб  ичІго  сагІатги. 
        Пособиялда кинабниги кьун буго 68 грамматикаялъул ва 9 калам цебетIезабиялъул дарс. Грамматикаялъул щибаб дарс бикьун буго гьал хадусел аслиял бутIабазде: цебехун малъараб материал такрар гьаби, цIияб материал лъазаби, гьеб щула гьаби ва рокъобе хIалтIи кьей.  
       Дарсазда гIезегIанго дандчIвала, учебникалдаса гурелги, жеги тIадеги кьун ругел жидедаса пайдаги босизе бегьулел рухьарал текстал ва  лъималазул гъира ккезабулеб материал (бицанкIаби, кицаби, абиял, кросвордал ва гь. ц.). 
       Гьединго нилъеда кIочон тун гьечIо тарбия кьеялъе авар мацIалъул дарсазул бугеб кIварги. ГIемерал бакIазда тексталда тIад хIалтIулаго, лъун руго батIи-батIиял ахIвал-хIалаздехун, хьвада-чIвадияздехун цIалдохъабазул бугеб гьоркьоблъи баян гьабиялъул  суалал.
        МугIалимасда лъазе ккола пособиялда кьурал дарсал мисалиял рукIин. Гьев кьуричIого, гьенир ругел дарсазда рекъон, хIалтIизе кколаро. Дарсаз мугIалим хIалтIизе кколеб нух бихьизабула. Гьесул рес буго жиндие къваригIараб куцалъ гьел хисизаризе: роцен кIодо ялъуни дагь гьабизе, къваригIунареб жо гьоркьоб биччазе, кIиго дарс цолъизабизе, дарсил бутIабазе бихьизабураб заман, рокъобе кьолеб хIалтIи, тексталъулаб материал ва гь. ц. хисизабизе. Гьеб кинабго бараб буго цIалдохъабазул лъаялъул даражаялда. Къокъго абуни, щибав мугIалимасул пособиялдехун букIине бегьула жиндирго творческияб бербалагьи, хIалтIулеб къагIида. 

КIИАБИЛЕБ КЛАССАЛДА АВАР МАЦIАЛЪУЛ ГРАММАТИКА ВА ГЬЕБ ЛЪАЗАБИЯЛДА ЦЕРЕЧIАРАЛ МАСЪАЛАБИ
       Байбихьул классазда авар мацIалъул курс гIуцIун буго гьал хадусел бутIабаздасан: 
       Фонетика ва орфоэпия,  графика, лексика, рагIул гIуцIи (морфемика), грамматика (морфология ва синтиксис);

        БитIунхъвай (орфография) ва лъалхъул ишараби лъеялъул къагIидаби (пунктуация);

       Калам цебетIей. 
       Программаялда авар мацIалъул курсалъул, лъималазул гIелазул хаслъабиги хIисабалде росун, бищун гIадатал (авалиял) баянал кьун руго. МацIалъул гIемерисел бутIаби (разделал) ва темаби щибаб классалда такрарлъула. Гьелъ рес кьола, лъималазул лъаялъул даражаги хIисабалде босун, гьел мацIалъул бутIаби ва темаби гъварид ва гIатIид гьаризе. Гьединго гьелъ рес кьола авар мацІ гІаммаб куцалда лъазабизе, гьединаб къагІидаялъ программа гІуцІиялъ квербакъула соналдаса соналде гьоркьоса къотІичІого араб материал такрар гьабизе; мацІалъул гьеб щибаб рахъалда тІад хІалтІи щибаб классалда гьабизе. Амма гьединаб къагІидаялъ программа гІуцІун бугониги, щибаб классалда чара гьечІого цІикІкІун кІвар буссинабизе ккола цо кинаб бугониги бутІаялда. Масала, фонетикаялда ва графикаялда хурхараб аслияб лъайги, бажариги, ругьунлъабиги цIалдохъабазе щола 1 ва 2 классалда. Гьеб заманалда цIалдохъабазе щола гьаркьазул ва хIарпазул, рагьаралги рагьукъалги гьаркьазул, геминатазул ва лабиалиял гьаркьазул, алфавиталъул, ударениялъул ва слогалъул хIакъалъулъ авалиял баянал. Лъималазда бажарула рагIулъ гьаркьал битIун абизе, абураб ва хъвараб рагIулъ гьаркьал ва хIарпал дандекквезе, алфавиталда ругел хIарпазул цIарал битIун абизе, рагIулъ гьаркьазул тартиб чIезабизе, хIарпал гьоркьор риччачIого ва гьезул бакI хисичIого рагIаби хъвазе, слогалккун рагIаби рикьизе, рагьарал ва рагьукъал гьаркьал ратIарахъизе, лабиалиял гьаркьал битIун абизе ва рагIулъ гьел хIарпаздалъун битIун рихьизаризе,  геминатал битIун абизе ва рагIулъ гьел хIарпаздалъун битIун рихьизаризе. 
        КIиабилеб классалда малъула каламалъул бутIабиги. ТIоцебесеб классалда, терминалги абичIого, определение кьечIого, суалазул кумекалдалъун, предмет, предметалъул гIаламатал, предметалъул иш бихьизабулел рагIаби каламалъулъ хIалтIизаризе, суалазда рекъон предложениязда жанир гьел ратIарахъизе лъимал ругьун гьарулел ратани, кIиабилеб классалда предмет, предметалъул гIаламатал, предметалъул иш бихьизабулел рагIабазул кьучIалда лъималаз лъай-хъвай гьабула предметияб цIаралъулгун, прилагательноялъулгун ва глаголалъулгун.
        Байбихьул классазда предложениялъул хIакъалъулъ цIалдохъабазе щола гьадинал баянал:
        1. Предложение ва, абулеб жоялъул мурадалдеги интонациялдеги балагьун, гьелъул тайпаби;
        2. Предложениялъул бетIерал ва бетIерал гурел членал;
        3. Предложениялда жаниб рагIабазул бухьен;
        4. ТIибитIараб ва тIибитIичIеб предложение;
        5. ГIадатаб ва жубараб предложение;
        6. Предложениялъул тайпа цоял членал;
        7. РагIабазул дандрай.
         Гьезул хIакъалъулъ баян цIалдохъабазе щибаб классалда дагь-дагьккун щола.
        Калам предложениязде биххизеги, рагIабаздаса предложениял ратIа гьаризеги, гьел, интонацияги цIунун, цIализеги, предложениялъул авалалда кIудияб xlapп хъвазеги, ахиралда тIанкI лъезеги 1 классалъул лъимал ругьун гьарулел ратани, 2 классалда цIалдохъабазда малъула предложениялъул бетIерал членал, кколеб интонацияги цIунун, предложение цIализе, предложениялъул ахиралда тIанкI, суалияб ва ахIул ишараби лъезе. 
        Байбихьул классазда мугIалимас, гьоркьоса къотIичIого, кIвар кьола цIалдохъанасул, гъалатIал риччачIого, битIун хъвазе бугеб бажари цебетIезабиялдеги. КIиабилеб классалда аслияб куцалъ кIвар буссинабула геминатал рихьизарулел хIарпазул битIунхъваялде, е, ё, ю, я, й хIарпазул, ъ, ь, ш, щ ва лабиалиял гьаркьал рихьизарулел хIарпазул битIунхъваялде. ЦIалдохъабаз лъай-хъвай гьабула цо мухъида инчIеб рагIи цоги мухъиде, слогазде бикьун, босиялъул къагIидабазулгунги, гьединго гьел ругьунлъула предложениялъул авалалдаги, цIаразул ва хIайваназул тIокIцIаразул бетIералдаги кIудияб хIарп хъвазе. 
       «Калам цебетIезаби» абураб бутIаялъулъ аслияб бакI ккола тексталда тIад гьабулеб хIалтIиялъги гьеб текст бичIчIизе ва гIуцIизе, гьединго тексталда тIаса жиндирго пикру бицине ругьун гьариялъул хIалтIабазги.
КУРСАЛЪУЛ ГIЕЛМИЯБГИН МЕТОДИКИЯЛ КЬУЧIАЛ

Гьаркьал ва хІарпал

         Цебехун абухъе, кІиабилеб классалъул грамматикаялъул                    программаялда аслияб бакІ кколеб буго “Гьаркьал ва хІарпал” абураб темаялъ. ТІолабго грамматикаялъе рихьизарурал дарсаздаса бащадаб къадар гьеб тема малъиялъе кьун буго (68 сагІтидаса 34).

        ”Гьаркьал ва хІарпал” абураб темаялда тІасан тІоритІулел дарсазул мурад буго каламалъулъ гьаркьал рагІизе, гьел битІун абизе, хъвавулъ гьаркьал гьоркьор риччачІого хІарпаздалъун рихьизаризе; рагьарал ва рагьукъал гьаркьал цоцаздаса ратІарахъизе лъимал ругьун гьари.
        Предложениялъул, рагІул, слогалъул, гьаркьазул, хІарпазул, рагьарал ва

рагьукъал гьаркьазул хІакъалъулъ тІоцебесеб классалда щварал баяналги мухІкан гьарун, цІикІкІун кІвар буссинабула рагьукъал гьаркьал, хасго авар мацІалъе хасиятаб 13 гьаракь-хІарп, битІун абиялде (цІалиялде) ва ратІарахъиялде. Гьел гьаркьазде-хІарпазде кІвар кьеялъул гІилла буго гІемерисел цо хІарпалъул кьучІалда гІуцІарал рукІиналъ цІалулелъул лъималазухъан къосаруна ва хис-хисун ккола. Гьеб рахъги хІисабалде босун, гІезегІанго дарсазда, дагьа-дагьаб заманги кьун (5-6 минут), суратазулгун хІарпазул таблицаялдасан цадахъго малъила гьел гьаркьал-хІарпал. Лъималазда лъала суратазда цІаралги гьел цІаразул бетІералда ругел хІарпалги ва гьел цІалулеб куцги.

        Гьел хІарпал битІун абизе, цІализе ва ратІа гьаризе квербакъула гьал хадусел хІалтІабазги:

        1. Гъеду, гІанса, хьухь, гъегъ, гьегь, хъаз, сихІ, рахь, тІутІ, ракь, цІум гІадал рагІаби цо-цоккунги цадахъги цІале;

        2. РагІаби хъвай, слогазде риххе, рагьукъаб хІарпалда гъоркь хІучч цІай;

        3. РагІаби хъвай, рагьукъал гьаркьал рихьизарулел хІарпазда гъоркь хІучч цІай;

       4. Рагьукъал гьаркьалги гъорлъе ккезарун, слогал гІуцІе ва хъвай. Масала: хІа, къе, кьа, хъу, гьо, гІу  ва гь.ц.; 
        5. 13 хасаб гьаракь гъорлъеги ккезабун, цо ялъуни кІиго слогалъулал рагІаби ургъе;
        6. Слогазда тІад цо-цо хІарп яги слогал журан, рагІаби лъугьинаре. Масала: ла + хІ, ба + къ, ра + къи, тор + гІо ва гь. ц.;
        7. ГІор, тІор, хІор, лъор, чІор, къор; гІер, цІер, чІер, кьер абурал рагІаби цІале. Гьел рагІаби цоцаздаса ратІалъизарулел хІарпал рате;
        8. Къ, кь гьаркьаздасан байбихьулел рагІаби рате ва хъвай.

        Цоги гьаниб пайда босизе бегьула тІасабищул, словарияб, гІинзул ва берзул диктантаздаса.

        Байбихьул классазул лъималазе хасго захІмалъула геминатал рихьизарулел кІирекъарал хІарпал рагІулъ битІун хъвазе. Авар мацІалда цІакъ гІемер руго геминатал гъорлъ ругел рагІаби. Амма гьезул цоязул битІунхъвай гІуцІун буго фонетикияб къагІидаялъ, цогидазул - шартІияб къагІидаялъ.

        Учебникалда рекъон цIалдохъабаз темаялъулгун цин гIаммаб куцалъ лъай-хъвай гьабула, цинги фонетикияб къагІидаялъ жидер битІунхъвай гІуцІараб [чч] [кк] [кIкI] геминатал лъазарула. Гьел гьаркьал рихьизарулел хІарпал ругел рагІабазул битІунхъвай малъулаго, кІудиял захІмалъаби данчІваларо.
        “[кк] [кIкI] [чч] геминатал рагIабазулъ рагІулелщинал бакІазда хъвалаго кIирекъарал хIарпаздалъун рихьизарула”, - ян абураб къагІида лъималазда бигьаго бичІчІула.
        Амма гьел геминатал киналго магІарулазда, хасго цо-цо диалектазда ва жидерго мацІалда кІалъалезда, цо къагІидаялда рагІуларо ва гьел хъвала жидецаго абулеб куцалъ.
        Гьебги хІисабалде босун, тІехьалда дарсалъул тІоцебесеб хІалтІиги [кк], [кІкІ], [чч] гьаркьал ругел рагІаби битІун цІализе кьун буго. РагІаби цІалулаго, дандекквеялъулаб къагІида хІалтІизабула, масала: куна – ккуна, бичана – биччана ва гь.ц.
        Хадусеб хІалтІиялъул Щибаб предложение цIалигун, кинаб сурат цебечIолеб? абураб тІадкъаялъ гьеб тема дагьабги гъварид гьабулеб буго.

        [ЧІчІ], [сс], [хх], [цц], [цІцІ], [лълъ] рагьукъал гьаркьал битІун абизеги гьел рихьизарулел чІчІ, сс, хх, цц, цІцІ, лълъ хІарпал рагIабазулъ битІун хъвазеги лъазаризе, 8 сагІат бихьизабун буго. Гьезул битІунхъвай гІуцІараб буго шартІияб къагІидаялъ. Гьеб къагІидаялда рекъон, кІирекъарал хІарпал хъвазе рихьизарун руго гІицІго магІна хисулел рагІабазулъ ва гьездасан лъугьарал цогидал грамматикиял формабазулъ. Гьединал рагІабазул къадар

бахулеб буго 30: чІчІ – 5, сс – 5, хх – 8, цц – 4, цІцІ – 4, лълъ – 4 рагІулъ.

        ЦІалдохъабазда бичІчІизабула гьел геминатал магІна хисуларел рагІабазулъ цо хІарпалдалъун, магІна хисулелщинал рагІабазулъ кIирекъараб хІарпалдалъун хъвалел рукІин. Амма авар мацІ лъазабулел гІезегІанго лъималазда геминаталгун ругел рагІабазул магІна бичІчІуларо. Гьединлъидал мугІалимас гьезул магІна цІалдохъабазда бичІчІизабиялде цІикІкараб кІвар кьезе ккола. Гьелъие гІоло учебникалда гІурал хІалтІабиги кьун руго.

        Геминатал рихьизарулел хІарпазул битІунхъвай цІалдохъабазда лъикІго бичІчІизе кумек гьабула кІирекъарал хІарпал гъорлъ ругел лъеберго рагІулги [кк], [чч], [кІкІ] геминатал рихьизарулел хІарпазул битІунхъваялъулги таблицаялъ. Щибаб къоялъ пайда босизе бегьуледухъ, гьеб таблица бихьулеб бакІалда букІине ккола.

        Гьединго пайда босизе бегьула баянгун хъваялдасаги гІинзул ва берзул диктантаздасаги.
        КІиабилеб классалда, фонетика малъулаго, кІудияб кІвар кьола “КІутІби цере цІутІизарун рахъулел (лабиалиял) гьаркьал” абураб темаялдеги, щай гурелъул байбихьул классазул цІалдохъабазул хІалтІабазулъ гІезегІанго дандчІвала гьезда хурхарал гъалатІал. Цо рахъалъ гьелъие гІилла буго кІутІби цІутІизарун бахъулеб цо гьаракьалъул бакІалда лъималаз кІиго гьаракь батІа-батІаго аби, масала: /къ + в/, /чІ + в/, /цІ + в/. Гьелда тІадеги, магІарул цо-цо росабалъги хъвай-хъвагІай гьечІел мацІаздаги лабиаллъи гьоркьоб биччала: кер (квер), къеркъ (къверкъ), генд (гвенд) ва гь.ц.

        ТІехьалда кьураб тІоцебесеб хІалтІудасаго пайда босула лабиалиял гьаркьал фонемабилъун рукІин чІезабизе. Дандекквеялъул къагІидаялдалъун чІезабула,лабиаллъизарун абичІони, рагІул магІна хисулеблъи. Хадусел хІалтІабазулъ кьурал рагІабазул дандекквеял гьечІониги, гьезулъ ругел кІутІби цере цІутІизарун рахъулел гьаркьал фонемаби рукІин чІезабула ва хъвалелъул гьоркьоса в хІарп биччазе бегьулареблъи бичІчІизабула.

        Лабиалиял гьаркьал битІун цІалиялда бараб буго гьел рихьизарулел хІарпазул битІунхъвай. Гьединлъидал, хъвавул гуребги, цІалул дарсаздаги лабиалиял гьаркьал битІун рахъиялде ва цІалиялде кидагосеб кІвар кьола.

        КІиабилеб классалъул программаялда рекъон, цІалдохъабаз лъай-хъвай гьабула ш, щ хІарпазулгунги. Нилъер орфографияб словаралда щ, ш битІун хъваялъе гьадинаб баян кьун буго: “Авар мацІалда [ш] гьаракь рагІулеб бакІалда ш хІарп хъвала, [щ] гьаракь рагІулеб бакІалда щ хІарп хъвала”. Гьаб къагІида чІванкъотІараб, цІакъ гІадатияб бугониги, байбихьул классазул цІалдохъабаз гуребги, тІасиял классазда цІалулел лъималазцин гьел хІарпазул битІунхъваялъулъ гъалатІал риччала. Гьелъиеги гІилла буго батІи-батІиял росабалъ, батІи-батІиял диалектазда [ш], [щ] гьаркьал цІалиялъулъ жидер хаслъаби рукІин. Гьединлъидал тІадехун рехсараб къагІидаялда божун чІани, ш, щ хІарпал рагІабазулъ битІун хъвазе лъимал ругьун  гьаризе кІвезе гьечІо.

        Гьебги хІисабалде босун, “щ, ш рагьукъал гьаркьал ва хІарпал” абураб тема байбихьулеб буго гьел гьаркьал ругел рагІаби битІун цІализе ругьун гьариялдасан. Лъабабилеб хІалтІул Данде кколел рагьукъал ш, щ гьаркьалги тІанкІазул бакІалда лъун, рагІаби хъвай абураб тІадкъаялъ цІалдохъабазда щ, ш ругел рагІаби ратІа гьаризе лъалел ругищали хал гьабула.

        Гьаб тема щула гьабизе, хадусел хІалтІабазулъ кьун руго ракІалдасан хъвазе текстги берцинго хъваялъе рагІабигун цадахъ предложениялги. КІванагІан цІикІкІун гьединал рагІабазулгун лъай-хъвай гьабизе, цІалдохъабазе рес щвеялъе, тІехьалда кьун гьечIониги, бегьулаан словарияб диктантги тIобитIизе.

          ЦІалдохъабаз гъалатІал риччала, рагІул бетІералда й гьаракь бугел рагІаби хъвалагоги. Гьаниб цІалдохъабазда бихьизабизе ккола рагІул бетІералда и ва о – ялда цебе гурони й хъвалареблъи. Гьелъие гІоло кІиабилеб классалъул тІехьалда ругел хІалтІабазулъ цин кьолел руго и – ялда

цебе й хъвалел рагІаби, цинги кьолел руго о – ялда цебе й хъвалел рагІаби.

        Гьел тІадехун рехсарал гьаркьазда цебе гурони й хъвалареблъи цІалдохъабазда бичІчІизабизе, хадур кьолел руго юкъарана, яхъана, егана гІадал рагІабиги.

        Гьеб тема лъазабулаго, мугІалимас хІаракат бахъула цохІо й гьаракьалъул слог лъугьунареблъиги цІалдохъанасда бичІчІизабизе.

         КІиабилеб классалъул тІехьалда гІурал хІалтІаби кьун руго ъ ишара батІи-батІияб мурадалъе хІалтІизабулеблъи бихьизабизеги, ь ишара лъеялъул къагІида бичІчІизабизеги, е, ё, ю, я хІарпал гъорлъ ругел рагІаби битІун хъвазе ва цІализе ругьунлъизеги.

        Фонетикаялда гъорлъе уна цояб мухъидаса цогиялде рагІаби рикьун росиялъул къагІидабиги. Гьединал къагІидабаз рагІаби слогазде риххизе тІалаб гьарула. Гьединлъидал рагІаби рикьун цогидаб мухъиде битІун росизе ккани, бищунго цебе къваригІуна слогазде рагІаби риххиялъул бажари лъугьинабизе. ГІемерисеб мехалда тІадкъаял кІиго батІияб къагІидаялъ кьола: рагІаби слогаздеги цо мухъидаса цоги мухъиде росизе бегьуледухъги рикьула. Хасго гьединал тІадкъаял къваригІуна рагІаби рикьун цогидаб мухъиде росиялъул къагІида гьел слогазде риххиялда данде ккечІони. Масала: ахикь абураб рагІи цо мухъидаса цогиялде бикьун босизе бегьуларо, щай гурелъул слог а гІуцІун буго цо хІарпалдасан. ЯсикІо, собрание гІадал рагІаби цогидаб мухъиде гьадин рикьун росула: яси-кІо, соб-ра-ние, щай гурелъул я, е хІарпал цо мухъида тезеги цогидаб мухъиде росизеги бегьуларо.

        ЦІалдохъабазе захІмалъула бичІчІана, амма, бакъвана, пальто, гьуърул гІадал рагІаби цо мухъидаса цогиялде рикьун росизе. КІиабилеб классалъул тІехьалда гьединал рагІаби рикьун цІияб мухъиде росиялъул къагІидаби кьун гьечІониги, лъималаз хІалтІаби гьариялдалъун практикияб къагІидаялъ гьел къагІидаби лъазарула. 

        КІиабилеб классалъул программаялда рекъон “ Гьаркьал ва хІарпал” абураб грамматикаялъул бутІа “Ударение” ва “Алфавит” абурал темабаздалъун лъугІизе тола.

        Ударение битІун лъезе цІалдохъаби тІоцебесеб классалдаго ругьун гьарула. КІиабилеб классалда, гьеб тема такрар гьабулаго, кІвар буссинабула, ударениялъ бакІ хисани, цо-цо рагІул магІна хисулеблъи бичІчІизабиялде.

        “Алфавит” абураб тема малъулаго, лъималаз лъазабула алфавиталда щибаб хІарпалъ ккураб бакІ, ай хІарпазул тартиб гуребги, щибаб хІарпалъул цІарги. Гьеб лъаялдалъун цІалдохъабазда бажарула батІи-батІиял тайпабазул словаразулъ къваригІараб рагІи батизе, гьаркьидаги хІарпалдаги гьоркьоб бугеб батІалъи бихьизе (масала: [ н ] – гьаракь, ( эн) – хІарп ) ва гь. ц. 
Каламалъул бутІаби
        КІиабилеб классалда гьеб тема лъазабизе бихьизабун буго кинабниги 17 сагІат.

        Гьелдалъун нилъеда бихьулеб буго байбихьул классазда каламалъул бутІаби лъазариялде кІудияб кІвар кьолеблъи.

        ХІакъикъаталдаги, каламалъул бутІаби ккола жиделъ лексикияб ва грамматикияб магІнаби ругел рагІабазул бищунго кІвар бугел тІелал. Гьединлъидал гІелмуялда гІемерисеб мехалъ каламалъул бутІабазда абула рагІабазул лексикиялгин грамматикиял тІелалин.

        Гьел тІелал малъулаго, аслияб масъала буго жидер каламалъул практикаялъулъ гьоркьоса къотІичІого хІалтІизабулеб щибаб рагІулгун лъай-хъвай гьабизе, ай гьел рагІабаздехун нух бахъизе цІалдохъаби ругьун гьари. Цоял рагІабаз предметал, цогияз гІаламатал, лъабабилез ишал ва гь. ц. рихьизарула. Гьеб кинабго лъаялдалъун рагІабазул хІакъалъулъ бугеб бичІчІи лъималаз низамалде ккезабула.
        Грамматикаялъул дарсазда каламалъул бутІаби лъазарула мацІалъул

киналго рахъаздаги рухьун, гьелъ кумек гьабула мацІ тІубанго бичІчІун лъазабизе.
        Каламалъул бутІаби малъичІони, лъималазе рагІабазул битІунхъвай лъазеги захІмалъула.

        Предметияб цІар кІиабилеб классалда лъазабулаго, мугІалимасда цебе чІараб масъала буго щив? щий? щиб? щал? абурал суалазе жаваблъун рачIунел рагIабаз предмет бихьизабулеблъи бичIчIизабизеги суалал битІун лъезе ва гьезда рекъон рагІаби ратІа гьаризе лъимал ругьун гьариги.

        КІиабилеб классалъул тІехьалда гьеб масъала тІубазабизе гІезегІанго хІалтІаби кьун руго.
        Цинги лъимал ругьун гьарула магІнаялъул релълъен бугел рагІабазул группаби гьаризе ва гьезул аслиял гІаламатал баян гьаризе. Гьелъие гІоло учебникалда кьун руго гьадинал хІалтІаби:
        1. Нужер бакІалда рукІунел гІалхулги рукъалъулги хІайваназул ва хІанчІазул цІарал ургъе ва хъвай;

        2. Сураталде балагьун, гІадамазда, хІайваназда, хІанчІазда, гъветІ-хералда цІарал абе ва гьезие суал лъе;

        3. Пихъил, овощазул цІарал хъвай. Гьел рагІаби кинал суалазе жаваблъун рачІунел?

        Хадуб цІалдохъабазда лъала  щив? щий? щиб? щал? абурал суалазе жаваблъун рачІунел гІадамазул, хурдузул, хІанчІазул, хІайваназул, ратІлил, къайил ва гь. ц. цІараз предмет бихьизабулеблъи, ай гьел раг1аби предметиял ц1арал кколеллъи.

          КІиабилеб классалда “падеж” абулеб термин хІалтІизабуларо, амма тІехьалда гІезегІанго кьун руго предметиял цІарал кколеб куцалда сверизаризе лъимал тІамулел тІадкъаялгун хІалтІаби. Гьединал хІалтІабаздалъун цІалдохъабазда бичІчІула предметиял цIарал щив? щий? щиб? щал? абурал суалазе гурелги, лъица? сунца? лъие? сундуе? лъил? сундул? ва гь. ц. суалазеги жаваблъун рачІунеллъи. Гьединал хІалтІабазул разбор гьабулаго, лъимал ругьунлъула предметиял цІарал сверизаризеги, гьезие суалал лъезеги.
        Гьединго кІиабилеб классалъул тІехьалда ругел хІалтІабаз кумек гьабула “Хасал ва гІаммал предметиял цІарал” абураб тема цІалдохъабазда бичІчІизе.

        Прилагательное лъазабиялъул методика бараб буго гьеб прилагательноялъул грамматикиял хаслъабазда. Прилагательноялъ предметалъул гІаламат бихьизабула. Грамматикияб рахъалъги прилагательное предметияб цІаралда бухьараб буго. Гьединлъидал мугІалимас хІаракат бахъизе ккола гьеб каламалъул бутІа предметияб цІаралда бухьун малъизе.

        Цин прилагательноязулгун лъай-хъвай гьабизе байбихьула прилагательноязул лексикияб магІнаялдаги гьезие кинав? кинай? кинаб? кинал? абурал суалал жаваблъун рачІунел суалаздаги хадуб халкквеялдаса.

        Предметазул батІи-батІиял гІаламатал рукІуна ва гьез загьир гьабула предметалъул кьер, роцен, тІагІам, махІ, форма, кІодолъи-гьитІинлъи. Гьеб бичІчІи лъугьинабизе къваригІуна прилагательноялъул гьел гІаламатал рагьизе. МугІалимас предмет яги предметалъул сурат бихьизабула, цІалдохъабаз гьелъул гІаламатал абула ва хъвала, масала: къалам ( кинаб?) багІараб, гургинаб, тІеренаб, халатаб, тІадагьаб ва гь. ц.
        Кинав? кинай? кинаб? абурал суалал рагІабазе битІун лъеялдалъун цІалдохъабазда бичІчІула предметияб цІаралъул ва прилагательноялъул жинсги синтаксисияб рахъалъ предметиял цІаразда прилагательноял ран рукІунеллъиги.

        Прилагательное лъазабулаго, кІудияб бакІ ккола кІалзул ва хъвавул творческиял хІалтІабаз, масала: рохьоб экскурсиялъул сипат-сурат гьаби, хІанчІазул, рукъалъул ва гІалхул хІайваналъул сипат-сурат гьаби. ГІатІидго пайда босизе бегьула батІи-батІиял предметаздаса, предметиял суратаздаса.

        ЛъикІаб асар гьабула гьал хадусел хІалтІабазги:
        а) предметазул сипат-сурат бихьизабулел прилагательноял рати, ва гьез предметазул кинаб гІаламат бихьизабулеб бугебали бицин (кьер, гІамал-хасият, кІодолъи-гьитІинлъи ва гь. ц.);

        б) предметазул гІаламатал абе, гьел гІаламатал рукІине бегьулел предметиял цІарал рати;

        в) магІнаялъул рахъалъ гІаксалда кколел предметазул гІаламатал ургъи.

        Гьединал хІалтабаз цІалдохъаби ургъизе, пикру гьабизе тІамулел руго. Гьединлъидал, тІехьалда гІемер ратичІони, гьединал хІалтІаби мугІалимас жинцагоги ургъизе ккола.
        Авар мацІалда киналниги каламалъул бутІабазда дандеккун бищун кІудияб буго глагол. КІудияб букІиналдаса батІиябги гьелъул цогидаздаса цІикІкІун грамматикиял гІаламаталги руго. Масала, гьелъул буго ункъо батІияб заман, ункъо наклонение, буголъиялъул ва гьечІолъиялъул форма, гьеб букІуна жинсияб, жубараб ва составияб, бухьараб ва тІадчІараб ва гь. ц. Амма байбихьул классазда цІалдохъабаз лъай-хъвай гьабула гьеб каламалъул бутІаялъе хасиятал гІицІго цо-цоял категориязулгун. Масала, т1оцебесеб классалда лъимал ругьун гьарула щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалал рагІабазе битІун лъезе. КІиабилеб классалда малъула глаголалъул магІна ва гьелъул суалал, ай лъимал ругьун гьарула щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе жаваблъун рачІунел предметалъул иш ялъуни ахІвал-хІал бихьизабулел рагІаби ратІа гьаризе, каламалъулъ гьел битІун хІалтІизаризе. Гьелда тІадеги, цІалдохъабазда лъала предложениялъулъ предметиял цІаралгун рекъонги ккезарун, гьел каламалъулъ хІалтІизаризе; практикияб къагІидаялъ (терминалги абичІого) лъай-хъвай гьабула заманалъул формабазулгунги.

        Лексикияб рахъалъги глаголал бечедал руго. Гьединлъидал кІиабилеб классалъул учебниказда кьун руго лексикаялда хурхарал хІалтІабиги.

        Жал абиялъулъ батІиял, магІнаялъул рахъалъ цогоял ялъуни гІага-шагарал глаголал ва гІаксаб магІнаялъул глаголал лъаялдалъунги цого цо глаголалъул батІи-батІиял магІнаби рихьизаризе бажариялдалъунги лъималазул калам цебетІола.
        КІиабилеб классалда глаголалда тІад хІалтІизе байбихьула “Предметаз гьабулеб иш бихьизабулел рагIаби” абураб тема лъазабиялдаса. Суратазул тартибалда рекъон, лъица (сунца) щиб гьабулеб бугебали бихьизабизе кьолеб буго 278 хІалтІи. Гьеб хІалтІи тІубалаго, цІалдохъабазда щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе жаваблъун рачІунел рагІабаз щиб бихьизабулеб бугебали баянго якъинлъула. Глаголалъ, предметалъ гьабулеб иш гуребги, предмет щиб хІалалда бугебалиги бихьизабула. Гьеб цІалдохъабазда бичІчІизабизе кумек гьабула 280 хІалтІиялъ.

        КІиабилеб классалъул программаялъ тІалаб гьабулеб буго рагІабазе битІун суал лъеялъул цІалдохъабазул бажари лъугьинабизе. БатІи-батІиял заманазул формабазда ругел рагІабаздаса пайдаги босун, мугІалимас хІаракат бахъула гьелъулъ цІалдохъаби ругьун гьаризе (мугІалимасе кумекалъе текстал гІатІидго учебникалда кьун руго). БатІи-батІиял заманазда хурхинарун щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? гІадал суалал битІун лъеялдалъун цІалдохъабаз практикияб къагІидаялъ лъай-хъвай гьабула глаголазул заманазул формабазулгун.
        ГІемерисеб мехалъ цІалдохъаби ругьун гьарула предложениялда жаниб бугеб рагІуе суал лъезе. Гьединаб къагІидаялъ суал лъола рагІи кинаб каламалъул бутІа кколебали бихьизабизеги гьелъул кинаб форма бугебали чІезабизеги. КІиабилеб классалда рагІуе суал лъола гьеб рагІуца щиб бихьизабулеб бугебали баян гьабизе (предметищ, предметалъ гьабулеб ишищ ялъуни гьеб предметалъул гІаламатищ). МугІалимас кІвар кьезе ккола рагІуе суал лъезеги, жинца кьураб суалалъе жаваблъун рачІунел рагІаби тІасарищизеги, лъурал суалазда рекъон, рагІаби хисизаризеги (масала: щиб гьабураб? вачІана, щиб гьабулеб? вачІуна, щиб гьабилеб? вачІина ва гь. ц.) цІалдохъаби ругьун гьариялде. Гьелъие учебникалда хІалтІаби гІезегІанго кьун руго.

         Гьединго учебникалда дандчІвала, глаголалги гъорлъе ккезарун, предложениял гІуцІизеги гьел глаголазе суалал лъезеги цІалдохъаби ругьун гьарулел хІалтІабиги.

Предложение
        Предложениязда тІад цІалдохъаби хъвай-ц1али малъиялъул заманалдаса байбихьун хІалтІула. Гьеб заманалда практикияб къагІидаялъ лъай-хъвай гьабула предложениязулгун, хІалтІизабула “предложение” абураб терминги; практикияб къагІидаялъ лъазабула хабарияб, суалияб, тІалабияб ва ахІул предложениязул интонация; битІун цІалула тайпа цоял членалгунги, битІараб каламгунги, хитІабгунги предложениял (гьединал предложениял азбукаялъулъ дандчІвала); лъай-хъвай гьабула мантІикъияб ударениялъулгунги; чІезабизе бажарула предложениялъулъ лъил ва сундул хІакъалъулъ бицунеб бугебали ва щиб бицунеб бугебали.

        Гьединго 1 классалда, авар мац1алъул курс лъазабулаго, цIалдохъаби ругьунлъула гIадатаб предложениялъулъ магIнаялъулаб ва грамматикияб аслу, ай предложениялъул бетIерал членал ратIа гьаризе; каламалъе къваригIани, предложениял тIиритIизаризе; жидерго предложениял гIуцIулаго, гьезулъ бугеб рагIабазул бухьеналде кIвар кьезе.

        КІиабилеб классалда тІоцебесеб дарсида лъималазда ракІалде щвезабула нилъер калам предложенияздасан, предложениял рагІабаздасан гІуцІун руголъи. Цинги “Предложение” абураб бутІаялда лъималазе каламалъул хІакъалъулъ бичІчІи кьола, кІалзулги хъвавулги каламалда предложениял цоцаздаса ратІарахъизе кколеб куц бихьизабула ва каламалъул бутІа хІисабалда предложение балагьула. Гьаниб цІалдохъабазул пикру буссинабизе ккола интонация рекъезабиялде, предложениялъ тІубараб пикру бичІчІизабулеб букІиналде. Гьединал масъалаби тІуразаризе учебникалда гІураб къадаралда хІалтІаби кьун руго. Гьел хІалтІаби байбихьуда тІуразаризе ккола классазда цадахъго, щай гурелъул жеги цІалдохъабазе захІмалъула тексталъулъ предложениял ратІарахъизе. Тексталъулъ лъугьарал предложениял чара гьечІого цІализе ккола рагІизарун, цояб цогиялдаса гьаркьидалъун батІабахъулаго.

        Учебникалда кьун руго предложениялъулъ лъил ва сундул хІакъалъулъ бицунеб бугебали, ва гьезул хІакъалъулъ щиб бицунеб бугебали бихьизабулел рагІаби ратІа гьаризе цІалдохъаби ругьун гьарулел хІалтІабиги. Гьединал хІалтІабаз цІалдохъаби хІадур гьарула предложениялъул грамматикияб аслу (подлежащее, сказуемое) батІабахъизе.
        Предложениялъул хІакъалъулъ щвараб лъай щула гьабизе цІалдохъабазе квербакъула риххизарун тексталда жанир кьурал (деформированные) предложениял рукІалиде раччиялъул хІалтІиялъ. Биххизабураб предложение рукІалиде ккезабиялъ цІалдохъабазе кумек гьабула предложениялъулъ рагІаби цо чІванкъотІараб тартибалда рукІин бичІчІизабизеги предложениял битІун гІуцІизеги. Учебникалда, захІмалъи-бигьалъи хІисабалдеги босун, гьединал хІалтІаби гІезегІанго кьун руго. Гьединго учебникалда руго хІубазда ругел рагІабаздасан предложениял гІуцІизеги суалаздалъун гьезулъ бухьен чІезабизеги цІалдохъаби ругьун гьарулел хІалтІабиги. Щай гурелъул, предложение баян гьабулаго, кІудияб кІвар кьезе ккола суалаздалъун рагІабазда гьоркьоб бухьен чІезабиялде.
Калам цебетІей
        КІиабилеб классалда цІалдохъабазул калам цебетІезабиялда цебе лъураб масъалалъул ккола кІалзул ва хъвавул формаялда, гъалатІал риччачІого, жалго жидедаго чІун, жидерго пикру загьир гьабизе, лъимал ругьун гьари.

        ХІасилалъул рахъалъ бечедаб (ай лъикІаб хІасил бугеб), тартиб цІунараб ва дурусаб лъималазул калам цебетІезабизе ккола грамматикаялъул ва битІунхъваялъул дарсаздаги. Гьел дарсазда лъималазухъа бажаризе ккола авар грамматикаялда тІаса щварал теориялъулал баяназдаса жидер каламалъулъ пайда босизе.

        Авар мацІалъул грамматика лъазабулаго, санагІалъи букІуна рагІаби битІун абизеги, гьезулъ ударение битІун лъезеги, бичІчІун рагІабазул дандраял ва предложениял гІуцІизеги, батІи-батІиял тайпабазул предложенияздаса пайда босизеги, гьезулъ рагІаби тартибалда лъезеги, интонацияги цІунун, предложениял битІун абизеги, лъалхъул ишарабаздаса пайда босизеги лъималазда малъизе.

        Калам цебетІезабизе ялъуни калам гІуцІизе, ругьун гьариялъе кІиабилеб классалъул грамматикаялъул программаялда хасаб заман бихьизабун гьечІо. Гьеб темаялда хурхарал хІалтІаби тІолго цІалул соналда жанир гьаризе ккола. Авар мацІалъул щибаб дарсие къимат кьезе ккола, калам цебетІезабиялъе гІоло гьабулеб хІалтІухъги балагьун.

        КІиабилеб классалъул учебникалда калам цебетІезабиялъул хІалтІаби, лъабго рахъги хІисабалде босун, кьун руго:
       1. ЦІалдохъабазул рагІабазул нахърател бечелъизаби ва мухІкан гьаби (лексикияб даража);

        2. Предложение лъазаби (синтаксисияб даража);

        3. Бухьараб калам лъазаби (тексталъул даража).

        РагІи ккола мацІалъул аслияб, магІна бугеб бутІа. РагІабаз ва гьезул цолъабаз рихьизарула чІванкъотІарал предметал ва абстрактиял бичІчІиял, рагІабаздалъун загьир гьарула рекІел кутакаб асар, рекІел хІал, рекІел багъари. Загьир гьабураб щибаб пикру грамматикаялъул рахъалъ цоцада рухьарал, цо чІванкъотІараб тартибалдаги лъурал рагІабаздалъун херхуна. ГІадамасул рагІабазул нахърател бечедаб бугебгІан, гьесул рес буго жиндирго пикру жеги гІатІидго ва мухІканго загьир гьабизе. Гьединлъидал байбихьул классазул методикаялъ бергьенлъиялдалъун калам цебетІезабиялъе аслияб (кІвар бугеб) шартІлъун бихьизабун буго рагІабазул къадар.
        Школалда рагІабазул нахърател лъазабула цо чІванкъотІараб низамалда. Методикаялъ бихьизабухъе, калам цебетІезабиялъе гІоло словарияб хІалтІи гьабула гьал хадусел рахъалги хІисабалде росун:

        1. Словарь бечелъизаби, ай цІалдохъабазда дандчІвачІел цІиял ялъуни гІага-шагарго гурони ричІчІуларел рагІаби лъазари;

        2. РагІабазул нахърател мухІкан гьаби;

        3. Словарь активлъизаби;

        4. Литературиял гурел рагІаби лъималазул словаралдаса нахъе рехи.

         КІиабилеб классалда гьединаб хІалтІи гьабизе кІудияб кумек гьабула учебникалда кьурал гьал хадусел хасал лексикиял хІалтІабазги жидеда гьоркьор лексикиял тІадкъаял ругел грамматикаялъул хІалтІабазги:

        1. Дандекколел рагІабиги лъун, предложениял хъвазе;

        2. Сураталъухъ балагьизе. Гьезул цІарал абизе;

        3. Цин рукъалъул, хадуб гІалхул хІайваназул цІарал хъвазе;

        4. Сураталда рекъон, предложениялъулъ гІоларел рагІаби хъвазе;

        5. Сураталъухъги балагьун, щибаб сураталъе бакІ батизе;

        6. Суалазул бакІалда магІна дандекколел рагІаби лъезе;

        7. ТІанкІазул бакІалда рагІабиги лъун, предложениял хъвазе;

        8. Суратазухъ ралагьизе. Гьезул цІарал абизе. Гьелги гьорлъе ккезарун, предложениял ургъизе.

        9. Геминатал ва лабиалиял гьаркьал гъорлъ ругел рагІабазул магІна бицине.

        10. Предложениялги цІалун, чІегІер хъварал рагІабазул магІнаялъул батІалъи бицине;

        11. РагІаби цІализе, гьелги гъорлъе ккезарун, предложениял гІуцІизе;

        12. Кваранаб рахъалда ругел слогазул хІубиялда тІаде квегІаб рахъалде ругел слогал журан, рагІаби лъугьинаризе;

        13. Кьурал рагІаби, суалазда рекъон, хІубал гьарун, хъвазе; 
        14. Болъаби цІезаризе ва гь. ц.

        Лъималазул мацІ бечелъула синонимазда, антонимазда, рагІул битІараб ва хъвалсараб, цо ва гІемер магІнаялда тІад хІалтІи гьабиялдалъунги. Гьединал тайпаялъул хІалтІаби цІалдохъабаз тІоритІула прилагательноял, глаголал лъазарулаго (269, 270, 271, 272, 296 – 301 абилел хIалтIаби).
        Учебникалда дандчІвала гІезегІанго бицанкІабиги. Гьезул мурад буго лъималазда сипат-сурат гьабулел ва ишал рихьизарулел рагІаби ратизе кІвей. Гьединаб хІалтІиялъги гьезул словарь активияблъун лъугьинабула. 

        ГІаммаб куцалда абуни, учебникалда къанагІатго батула лексикияб хІалтІиялда хурхичІеб грамматикаялъул тІадкъай. Грамматикаялъул рахъалъ бугеб лъай баян ва щула гьабизе, жеги цІикІкІун рагІаби росарабгІан, бечелъула лъималазул рагІабазул нахърател.

       Предложение битІун гІуцІиялъул ва гьеб тексталъулъ мухІканго хІалтІизабиялъул бажари лъугьинабиялда тІад хІалтІи гьабула дагь-дагьккун щибаб дарсида. Гьеб мурадалъе тІехьалда гІемерал хІалтІаби кьун руго. Гьез квербакъи гьабула предложениялъул аслиял гІаламатал ричІчІизе, ай тексталъулъ (каламалъулъ) предложениялъул бугеб кІварги ва гьеб предложение абиялъул хаслъиги бихьизабизе, кина-кинал бутІабаздасан гьеб гІуцІун бугебали лъазе ва гь. ц. Гьелда тІадеги, учебникалда кьурал синтаксисиял хІалтІабаз кумек гьабула батІи-батІиял тайпабазул предложениял ратІа гьаризе, гьезулъ рагІабазул тартиб цІунизе, суалаздалъун гьел рагІабазда гьоркьоб бухьен чІезабизе ва гь. ц.
        КІиабилеб классалъул грамматикаялъул программаялъ хасго кІудияб кІвар кьолеб буго бухьараб каламалда тІад гьабулеб хІалтІиялде.

        Цебесеб (басрияб) учебникалда дандеккун, цІиялда кІудияб бакІ ккола тексталъ. Текстлъун нилъеца рикІкІуна магІнаялъул рахъалъ цоцазда рухьарал предложениял. МагІнаялъул рахъалъ предложениял цоцазда рухьула цокІалаяб темаялъ. ЦІалдохъабазе текст бичІчІиялъе гІоло, гьеб дандеккола гІаммаб темаялъ цолъизаричІел, ратІатІурал предложениязда. КІиабилеб классалъул цІалдохъанасе ратІатІурал предложенияздаса батІияб букІиналъул тексталъул загьираб гІаламат ккола тексталда цІар лъезе бегьи. КІиабилеб классалда тексталъул темаялъулгун лъай-хъвай гьабула практикияб къагІидаялъ. Тексталъулъ цо сундулниги хІакъалъулъ бицунеб жоялда тема абула. ГІемерисеб мехалъ тексталъул тема бухьун букІуна гьелда лъураб цІаралда. Гьединлъидал учебникалда ругел текстазе кьурал гІемерисел тІадкъаял байбихьула тексталъул тема чІезабиялдасан: “Тексталъулъ сундул хІакъалъулъ бицунеб бугеб?”, “Тексталда цІар лъе” ва гь. ц.

        КІиабилеб классалда цІалдохъабаз лъай-хъвай гьабула хабарияб, сипатияб ва пикрияб текстазулгун. Тексталъул гьединал хаслъабазулгун цІалдохъабаз лъай-хъвай гьабула практикияб къагІидаялъ, каламалда хурхарал тІадкъаял тІуразарулаго. Аслияб масъала буго, цебе лъураб мурадалда бан, кІалъалаго жидер каламалъулъ батІи-батІияб тайпаялъул текстаздаса пайда босизе цІалдохъаби ругьун гьари.

        Хабарияб тексталдасан лъала кинаб букІаниги лъугьа-бахъин ккараб куцги ва сундалъун (кин) гьеб лъугьарабалиги.

        Сипатияб тексталъулъ кьун букІуна гІадамазул, хІайваназул ва цогидазулги сипат-сурат. 

        Пикрияб тексталъ цо кинаб бугониги лъугьа-бахъиналъул гІилла бихьизабула. 

        Текст рагІа-ракьанде щвараб куцалъ лъазе ккани, цІалдохъабазда бичІчІизе ккола гьелъул хІасил (ай тема ва аслияб пикру, чІванкъотІарал лъугьа-рахъинал ва гьезда гьоркьоб бугеб бухьен), тексталъул гІуцІи (ай щибаб бутІаялъул мурад, гьел бутІабазда гьоркьоб бугеб бухьен), сипат-сурат гьабиялъул алатал (ай жиндир гьоркьоблъи, аслияб пикру кин авторас загьир гьабураб; гьеб мурадалъе кинал рагІаби, кинал дандекквеял, метафорал ва гь. ц. хІалтІизарурал).
        Текстазе кьурал тІадкъаязулъ гьел текстазда тІад кинаб хІалтІи гьабизе кколебали бихьизабун гьечІониги, рес рекъараб къадаралда цІалдохъабазул кІвар буссинабизе ккола тексталъул бутІабазул къадаралде, гьел бутІабазда гьоркьоб бугеб бухьеналде, рагІаби дурусго хІалтІизариялде, дандекквеяздаса битІун пайда босиялде ва гь. ц. Тексталъул хІасил бичІчІизабичІого, цІалдохъаби гьеб текст хъвазе риччазе кколаро. Гьединлъидал щибаб хІалтІи байбихьула текст цІализе цІалдохъаби тІамиялдасан, амма, гІезегІанго хІалтІабазул тІадкъаязда рекъон, лъималаз суалазе жавабал кьола, тексталъул тема чІезабула, тексталда цІар лъола яги тексталда лъураб цІаралъул магІна баян гьабула, текст бутІабазде биххула ва гь. ц.

        ЦІалдохъабазул калам цебетІезабиялъе кІудияб кумек гьабула гьал хадур рехсарал хІалтІабазги:
        а) ругьунлъиялъул изложениял;

        б) ругьунлъиялъул сочинениял;

        в) тІаде балагьун, текст хъвай;

        г) батІи-батІиял диктантал;

        д) суалазе жавабал хъвай;

        е) текст рекІехъе хъвай.

        Изложение хъвазе, хІадурулаго, тексталъул тема, гьелда лъураб цІар (щай гьединаб цІар лъун бугебали) баян гьабула, текст бутІабазде биххула, предложениялъулъ ругел рагІабазул тартибалде кІвар кьола. Чара гьечІого рагІаби хъвазе хІадурлъула (рагІаби слогалккун абула, битІун хъвазе захІматал рагІаби доскаялда хъвала). Изложение хъвалеб заманалда, цІалдохъабаз предложениял битІун хъвалел ругищали, гьоркьоса къотІичІого, мугІалимас хал гьабула, нагагьлъун къваригІани, щибаб лъимадуе кумекги гьабула.

        ТІубараб дарсида изложениял гьаризе рихьизарурал текстазулъ ругел рагІабазул къадар гІага-шагарго 40-50 бахуна.
        Учебникалда гІезегІанго кьун руго, суалазда рекъон, изложениял тІоритІизе цо чанго предложениялдасан  гІуцІарал тексталги. Гьединал изложениял хъвазе дарсил цо бутІа бихьизабула.

        Изложениязулгун цадахъ бухьараб калам цебетІезабиялъул мурадалда тІоритІула ругьунлъиялъул сочинениялги. Сочинение хъваялъул магІна ккола жидер расандабазул, экскурсиязул, рекІелгъеялъул, гьудул-гьалмагъзабазул, хІалтІул, хІаязул, цІалул, тІабигІаталъухъ халкквеялъул хІакъалъулъги сюжет гьечІел ва сюжеталъулал суратаздасанги киназго цадахъ хабар гІуцІи.
        Хасаб бакІ ккола сураталдаса хъвалел сочиненияз. Гьел тІоритІизе ккола гьадинаб къагІидаялъ: цин цІалдохъабаз сураталдасан хабар гІуцІула кІалалъ (бицун), цинги текст хъвала. Гьелъ кумек гьабула лъималазул, кІалзул гуребги, хъвавул каламги цебетІезабизе.

         Цебехун абухъе, цІалдохъабазул калам, хасго хъвавул калам, цебетІола тІаде балагьун текст хъвай, диктантал, суалазе жавабал хъвай, текст рекІехъе хъвай гІадал хІалтІаби тІоритІиялдалъун.

         Цо-цо мугІалимас гьеб тайпаялъул хІалтІаби тІоритІулел шартІал кидаго цІунуларо, гьединлъидал ракІалде щвезаризин гьезда цере лъолел

аслиял тІалабал.

                  ТІаде балагьун текст хъвай.
        1. ТІаде балагьун хъвазе кьолеб текст букІине ккола лъималазул интерес бижизабулеб ва магІна бигьаяб;

        2. МугІалимас текст берцинаб хатІалдалъун доскаялда хъвала;

        3. Цин мугІалимас текст лъималазе цІалула, цинги гьел тІамула, жалго жидедаго чІун, гьеб текст цІализе;

        4. Хъвазе байбихьилалде, тексталъулъ дандчІвалел цІалдохъабазда лъаларел рагІабазул магІна бицуна ва хъвалеб куцалде кІвар кьола;

        5. Текст хъван лъугІарабго, лъималазе заман кьола гьелъул хал гьабизе.

Диктант.
        1. Диктантазе текстал рукІине ккола магІна цояб хабаралдаса росарал, бацІцІадаб литературияб мацІалъ хъварал, цІалдохъабазда бигьаго ричІчІулел, гІадатал лъугьа-бахъиназул хІакъалъулъ бицарал, малъичІел ратІалъизарурал членал гьечІел предложенияздасан гІуцІарал;

        2. БитІун цІалиялъул къагІидабиги цІунун, мугІалимас диктанталъул текст тІубанго цІалула. Текст цІалун лъугІарабго, мугІалимас, гьелъул хІасил (магІна) бичІчІун бугищали хал гьабизе, цо чанго суал лъола;

        3. Гьеб классалда малъуларел ва цереккун малъичІел къагІидабазда рекъон хъвазе кколел рагІаби гъорлъе ккун ратани, гьел доскаялда хъвала, малъичІел лъалхъул ишараби мугІалимас абула;

        4. Гьелдаса хадуб, магІна бичІчІулеб куцалъ, мухІканго щибаб предложение мугІалимас абула. Цинги гІуцІиялде ва кІодолъи-гьитІинлъиялде балагьун, гьеб предложение 1-2 нухалъ тІубанго ялъуни бутІабиккун такрар гьабула;

        5. Предложение хъван хадуб, гьеб цоги нухалъ тІубанго цІалула;

        6. Диктант лъугІун хадуб, мугІалимас текст цоги нухалъ гІедегІичІого, предложениязда гьоркьоб лъалхъи гьабулаго, цІалула;

        7. Гьеб  заманалда   цІалдохъабаз   хъвараб   хІалтІул   халгьабула,  

ратарал  гъалатІал  ритІизарула.

Суалазе жавабал хъвай.
        1. Текст ва гьелъие лъурал суалалмугІалимас берцинаб хатІалдалъун доскаялда хъвала;
        2. МугІалимас текст цІалула, гьелдаго цадахъ цІалдохъабазда лъаларел рагІабазул магІнаги бицуна;

        3. ЦІалдохъабаз суалазе кІалзул формаялда (ай бицун) жавабал кьола. Гьелдаса хадуб мугІалимас, суалалги тун, текст доскаялдаса бацІцІуна;

        4. ЦІалдохъабаз гьелго суалазе жавабал хъвала, ай щибаб суалалъе цо тІубараб предложениялдалъун жаваб кьола. 

Текст рекІехъе хъвай.
        1. Текст цІалула. ЦІиял (ричІчІуларел) рагІабазул магІна баян  гьабула;

        2. Тексталда жанир ругел рагІабибитІун хІалтІизариялъухъ ралагьула;

        3. Текст рекІехъе лъазабула;

        4. ТІехьги къан, цоги нухалъ текст такрар гьабула;

        5. Текст хъвала. БитІун хъван бугищали лъазе, тІехьалдеги балагьун, хал гьабула.
        Авар мацІалъул дарсазда тІоритІулел хъвавул хІалтІабазул хал гьабула циндаго, ай гьел хІалтІаби хъван лъугІараб заманалдаго. МугІалимас, цІалдохъабазул киналниги хІалтІабазул хал гьабун, гьезулъ ратарал гъалатІал ритІизарула. “Цо-цо мугІалимас, цІалдохъанасул хІалтІулъ гІемер гъалатІал ругони, тІасан мухъги цІан, къадараб къиматги лъун, тІад буссинабула. Гьединаб хал гьабиялъул щибго хайир гьечІо. КигІан гъалатІал ратаниги, гьелги ритІизарун, данде кколеб къиматги лъун, кьезе лъикІаб буго.

        ГъалатІал багІараб пастаялъ ритІизарула. Мекъи хъвараб яги гьоркьоса биччараб хІарп мугІалимас тІад хъвала, мекъи хъвараб хІарпалда тІад мухъги цІала”.

        КІудияб кІвар буго цІалдохъабазул хъвавул хІалтІабазул разбор гьабиялъул.
        ТІобитІараб хъвавул хІалтІиялъул хаслъиялда бан, гъалатІазда тІад хІалтІизе бихьизабураб заман батІи-бат1ияб букІине бегьула.

        ГъалатІазда тІад гьабулеб хІалтІи мухІканго гІуцІизе ккани, мугІалимасда лъазе ккола байбихьу классазул цІалдохъабаз хъвавул хІалтІабазулъ риччалел гъалатІазул тайпабиги, гьел риччаялъе гІиллаги ва щибаб тайпаялъул гъалатІал ритІизариялъул къагІидабиги. 
АВАР МАЦІАЛЪУЛ ДАРСИДЕХУН РУКІИНЕ ККОЛЕЛ ТІАЛАБАЛ 
        Гьал ахирал соназда хІасилалъул ва гІуцІиялъул рахъалъ дарсил кІудиял хиса-басиял ккун руго. Жакъа къоялда авар мацІалъул дарсида цебечІараб аслияб масъалалъун букІине ккола мацІ лъазабиялъул рахъ калам цебетІезабиялъул рахъалда щулаго бухьинаби. Абизе бегьула, авар мацІалъул щибаб дарс цІалдохъабазул калам цебетІезабиялде буссараб букІине кколилан. Гьелда тІадеги, авар мацІалъул дарсида цадахъго тІуразаризе ккола лъайгун тарбия кьеялъул ва цІалдохъабазул гІакълу цІубазабиялъул масъалабиги.

        Лъайкьеялъул масъала яшавалде бахъинабиялъе шартІ буго цІалдохъабазе, программаялда рекъон, лъай кьей ва, щибаб темаялда рекъезарун, хасал бажариял лъугьинари.

        Гьай-гьай, хасаб бажари лъугьуна, цІалдохъаби материалалъул анализ ва синтез гьабизеги, цо кинал ругониги грамматикиял бичІчІиял дандекквезеги, гьел тІелазде рикьизеги ругьунлъани. Лъайкьеялъул масъала тІубазабиялъе гІоло мугІалимас бихьизабула щибаб дарсида цІалдохъабазе щвезе кколеб лъайги гьезухъа букІине кколеб бажариги.
        Дарсида тарбия кьеялъул масъала тІубазабула, учебникалда кьураб мацІалъул материалалъул тематикаги хІисабалде босун. Масала, кІиабилеб классалъул учебникалда гІезегІанго кьун руго хІайваназул ва хІанчІазул, гьел цІуниялъул, лъималаз цоцазе ва чІахІиязе гьабулеб кумекалъул, хІурматалъул, тІабигІат цІунизе ккеялъул ва гь. ц. хІакъалъулъ бицунел текстал. Гьедин бугониги, гІицІго учебникалда ругел текстаздаса пайда босиялдалъун тарбия кьеялъул масъала тІубаларо. Чара гьечІого къваригІуна гьеб лъай цІалдохъабазул гІамал-хасияталъулъ, ишазулъ, гьез бахъулеб жигаралъулъ, хІаракаталъулъ загьир гьабизе. Гьединго мугІалимас хІаракат бахъизе ккола, цо кинаб бугониги лъугьа-бахъиналъе, жидеца гьарулел ишазе битІараб къимат кьезе, цІалдохъаби ругьун гьаризе.

        ЦІалдохъабазул гІакълу цІубазабиялъул масъала тІубаялъул магІна ккола гьезул авар мацІалъул дарсида батІи-батІияб бажари лъугьинаби. Хасго цІалдохъабазда бажаризе ккола:
         текст лъикІ лъазе ва гьелъул анализ гьабизе: тексталъул аслияб магІна загьир гьабизе, гьелда цІар лъезе, гьеб бутІабазде биххизе, бутІабазда гьоркьоб бухьен чІезабизе, тексталъе суалал лъезе, лъурал суалазе битІун жаваб кьезе;

        жидер аслиял гІаламаталги хІисабалде росун, рагІаби дандекквезе (гьединаб бажари лъугьинчІони, цІалдохъабазе захІмалъула предметияб цІар, глагол, прилагательное, гІадал морфологиял бичІчІиял цоцаздаса ратІарахъизе);

        цІалдодахъабаз жидецаго чІезарурал хаслъаби ялъуни мугІалимас рихьизарурал гІаламатал хІисабалдеги росун, рагІаби тІелазде рикьизе;

        цІалдохъабаз жидецаго гІуцІараб ялъуни мугІалимас кьураб планалда рекъон, цо кинал ругониги грамматикиял бичІчІиял, битІунхъваялъул къагІидаби гІамлъизаризе;

        цІалул тІехьалдаса пайда босизе, ай гьелъул хІасил лъазе, кьураб тІадкъаялда рекъон, киназго цадахъ хІалтІи тІубазе; бихьизабураб мисалалда рекъон, хІалтІи тІубазе.

        Щибаб дарсида кІвар кьезе ккола берцинго ва бацІцІадго хъваялъул бажари камиллъизабиялде тІадги. Берцинго хъваялъе, хатІ куцаялъе кІиабилеб классалъул программаялда хасаб заман бихьизабун гьечІо. Гьединлъидал лъикІ букІинаан, тІадехун рехсараб бажари камиллъизабулел хІалтІаби тІоритІизе, дарсил бокьараб бутІаялда 5 – 8 минут бихьизабуни (КІиабилеб классалъул учебникалда берцинго хъваялъул бажари камиллъизабизе хасал хІалтІаби рокъоре гьаризе кьун руго).
        Дарсида кІудияб бакІ кквезе ккола учебникалда тІад гьабулеб хІалтІиялъ. Нижер щаклъи гьечІо гьеб хІалтІи дарсил тайпаялда бараб букІиналда, амма цІияб материал баян гьабулеб дарсаздаги щвараб лъай щула гьабулеб дарсаздаги учебникалда кьурал тІадкъаял цІалдохъабаз гьоркьохъеб къагІидаялда 30-35 минуталъ тІурала. МугІалилимас чара гьечІого цІалдохъаби ругьун гьаризе ккола, жалго жидедаго чІун, цІалул тІехьгун хІалтІизе. Жалго жидедаго чІун, тІехьгун хІалтІиялъ тІадкъаялъул хІасил битІун бичІчІизеги (щиб гьабизе кколеб), гьеб тІадкъай тІубазабиялъул къагІида балагьизеги (кин гьеб тІубалеб, кинаб къагІидаялъ) бугеб цІалдохъабазул бажари цебетІола. Учебникалда гІемерисел хІалтІаби байбихьула “ЦІале.” абураб тІадкъаялдасан. ЦIалдохъабазда лъикІ лъазе ккола тексталъул хІасилги гьелъулъ ругел рагІабазул магІнаги. МацІалъул материалалда хадуб чІванкъотІарал тІадкъаял кьун руго. ТІадкъай цо чанго бугони, гьеб тартибалде тІубала. 

        Авар мацІалъул дарсазда кІудияб кІвар кьола хъвавул хІалтІабаздеги ва цІалдохъаби битІун хъвазе ругьун гьариялдеги. Гьелдалъун мугІалимасул пикру букІине кколаро, лъимал тІубанго дарсида хъвадаризе кколилан. Гьедин бугониги гІага-шагарго дарсил лъабго бутІа гьабун кІиго бутІа чарагьечІого кьезе ккола грамматикаялда, битІунхъваялда ва калам цебетІезабиялда хурхарал хъвавул хІалтІабазе. 

        МугІалимасда кІочене кколаро грамматикияб ва битІунхъваялъул

материал рагІа-ракьанде щвараб, камилаб хІалтІудалъун гурони цІалдохъабазда бичІчІулареблъи. Практикаялъ бихьизабухъе, битІун хъваялъулъ тІадегІанаб даражаялде рахуна гІицІго киналго шартІал чІезаризе бажарулев мугІалимасул цІалдохъаби. Гьединав мугІалимасул кидаго хІадурун рукІуна дарсие къваригІарал алатал: берзул алатал, цІалул тІехь, дидактикияб материал ва гь. ц. Гьесул дарсида цІалдохъаби, жалго жидедаго чІун, хІалтІула, гьабулеб хІалтІулъ гІедегІи букІунаро, мугІалимасул рахъалъан щибаб лъимадуе, къваригІун батани, жиндир заманалда кумек щола.

        Щибаб дарсил чара гьечІого букІине ккола мурад. Дарсил киналго бутІаби, гьединго гІуцІиги цебе лъураб мурадалъе мутІигІал рукІине ккола. ЦІалул масъала лъеялъул ва дарсил мурад бихьизабиялъул магІна ккола мугІалимасги цІалдохъабазги цадахъго хІалтІи гьабизе байбихьи. “Щиб лъазе кколеб, сундуе  ругьунлъизе кколел?”, - гьеле гьединаб къагІидаялъул цІалул масъала букІине ккола щибав цІалдохъанасе бихьизабураб (ай щибав цІалдохъанасда цебе лъураб). Кинаб методалдалъун дарсида материал лъазабизе кколебали мугІалимас жинцаго чІезабула. Учебникал гІуцІун руго цІехон балагьулеб метод дарсида хІалтІизабиялъул мурадалда. Гьеб методалда рекъон, цІалдохъабаз мугІалимасул нухмалъиялда гъорлъ яги жидецаго учебникалда лъурал суалазе жавабал ралагьула, тІадкъаял тІуразарула, дандеккола, гІамлъизарула. ТІадкъаял гІамлъизарула яги хІасил гьабула правилоялдалъун. Цинги гьеб правило щула гьабизе батІи-батІиял хІалтІаби тІоритІула. Учебниказда ругел киналго хІалтІаби ва гьезие кьурал тІадкъаял дандеккола дарсил темаялъе ва мурадалъе. Дарс кидаго лъугІула хІасил гьабиялдалъун. ЦІалдохъабаз цІидасан абула дарсил авалалда жидеда цебелъураб цІалул масъала ва гьал хадур рехсарал суалазе жавабал кьола: дарсида цІияб щиб лъараб? Сундуе ругьунлъарал? Сундулъ цоцазе кумек гьабураб?
КАЛЕНДАРИЯБГИН ТЕМАТИКИЯБ ПЛАН
	Ан-кьил №
	дарсил

     №
	Дарсил  тема
	ХІалтІабазул

№

	1

2

 3

4
	1 (1)

2(2)

1(3)

2(4)

1(5)

2(6)

1(7)


	РагIи, предложение, текст

Каламалъул бутIа хIисабалда рагIи.

МагIнаялъул рахъалъ дандекколел рагIаби цоцазда рухьинари.

Каламалъул бутIаби хIисабалда предложение ва текст.

Каламалъулъ предложениялъул бугеб кIвар.

Каламалъул бутIа хIисабалда текст.

Предложение ва текст 

(Такрар гьаби).

Гьаркьал ва хIарпал

Гьаркьал ва хIарпал.
	1 – 5 хІ.

     6 – 10 хІ.

11 – 15 хІ.

16 – 20 хІ.

21 – 23 хІ.

24 – 28 хІ.

29 – 34 хІ.



	5

6

7

8

9

10

11

12

13

14

15

16

17

18

19

20

21

22

23

24

25

26

27

28

29

30

31

32

33

34
	2(8)

1(9)

2(10)

1(1)

1(11)

2(12)

1(13)

2 (14)

1 (15)

2 (2)

3 (16)

1 (17)

2(18)

1 (19)

2 (20)

1 (21)

2 (3)

3 (22)

1 (23)

2 (24)

1 (25)

2 (26)

1 (27)

2 (28)

1 (4)

2 (29)

3 (30)

1 (31)

2 (32)

1 (33)

2 (34)

1 (35)

2 (36)

1 (37)

2 (38)

1 (39)

2 (40)

1 (5) 

2 (41)

3 (42)

1 (43)

2 (44)

1 (45)

2 (6)

3 (46)

1 (47)

2 (7)

3 (48)

1 (49)

2 (50)

1 (51)

2 (52)

1 (53)

2 (54)

1 (55)

2 (56)

1 (57)

2 (8)

3 (58)

1 (59)

2 (60)

1 (61)

2 (9)

3 (62)

1 (63)

2 (64)

1 (65)

2 (66)

1 (67)

2 (68)
	Рагьарал ва рагьукъал гьаркьал ва хIарапал.

Рагьарал гьаркьал ва хIарпал.

Е, Ё, Ю, Я хIарпал.

Калам цебетIезабиялъул дарс

(Сураталдасан сочинение).

Рагьукъал гьаркьал ва хIарпал.

Й рагьукъаб гьаракь ва хIарп.

Авар мацIалъе хасиятал рагьукъал гьаркьал ва хIарпал

Авар мацIалъе хасиятал рагьукъал гьаркьал ва хIарпал.

Авар мацIалъе хасиятал рагьукъал гьаркьал ва хIарпал.

Авар мацIалъе хасиятал рагьукъал гьаркьал ва хIарпал.

Калам цебетIезабиялъул дарс

(Суалазда рекъон изложение).

Ш, Щ рагьукъал хIарпал ва гьаркьал

Ш, Щ рагьукъал гьаркьал ва хIарпал

Геминатал

Геминатал

Диктант

[кк], [кIкI], [чч] рагьукъал гьаркьал

[чIчI] рагьукъаб гьаракь.

[сс] рагьукъаб гьаракь.

Калам цебетIезабиялъул дарс (Сураталдасан хабар гIуцIи).

[хх] рагьукъаб гьаракь.

[цц] рагьукъаб гьаракь.

[цIцI] рагьукъаб гьаракь.

[лълъ] рагьукъаб гьаракь.

Лабиалиял гьаркьал

Лабиалиял гьаркьал.

Лабиалиял гьаркьал.

Ъ – ь хIарпал

Ъ – ь хIарпал

Калам цетIезабиялъул дарс

(Изложение).

Алфавит

Алфавит.

Алфавит.

Диктант.

РагIи ва слог

РагIи ва слог.

РагIи бикьун боси.

Ударение

Ударение.

Калам

Калам ва гIумруялда жаниб гьелъул бугеб кIвар.

КIалзул ва хъвавул калам.

Каламалъул этика. Салам кьеялъул рагIаби.

КантIизариялъул диктант

Предложение ва текст

Каламалъул бутIа хIисабалда предложение.

Предложениялъул ахиралда лъалхъул ишараби.

Калам цебетIезабиялъул дарс.

Тексталъул хIакъалъулъ гIаммаб биIчIи.

Тексталъул тайпаби.

Хабарияб тексталъул гIуцIи. Изложение.

Авар мацIалъе хасиятал рагьукъал гьаркьал ва геминатал

Авар мацIалъе хасиятал гьаркьал ва хIарпал.
Авар мацIалъе хасиятал рагьукъал 

гьаркьал ва хIарпал.

Калам цебетIезабиялъул дарс 

(Суалазда рекъон хабар (текст) хъвай).

Геминатал.

Геминатал.

Калам цебетIезабиялъул дарс

(Ихдалил хIакъалъулъ сочинение).

Щив? щий? щиб? щал? абурал суалазе жаваблъун рачIунел рагIаби

Щив? щий? щиб? щал? абурал суалазе жаваблъун рачIунел рагIаби.

Щив? щий? щиб? щал? абурал суалазе жаваблъун рачIунел рагIаби.

Диктант

Щив? щий? щиб? щал? абурал суалазе жаваблъун рачIунел рагIаби.

ГIадамазул цIаразул, фами-лиябазул ва инсул цIаразул бетIералда кIудияб хIарп

ГIадамазул цIаразул, фамилияба-зул ва инсул цIаразул бетIералда кIудияб хIарп

ХIайваназул тIокIцIаразул ва бакIазул цIаразул бетIералда кIудияб хIарп

ХIайваназул тIокIцIаразул бетIе-ралда кIудияб хIарп.

Улкабазул, шагьаразул, росабазул, къватIазул, гIоразул, хIоразул, мугIрузул цIаразул бетIералда кIудияб хIарп.

Кинав? кинай? кинаб? кинал? абурал суалазе рачIунел рагIаби
Кинав? кинай? кинаб? кинал? абурал суалазе жаваблъун рачIунел рагIаби.

Кинав? кинай? кинаб? кинал? абурал суалазе жаваблъун рачIунел рагIабазул хIакъалъулъ гIаммаб бичIчIи щула гьаби.

Нилъер мацIалъулъ гьел рагIабаз тIубалеб хъулухъ.

Кинав? кинай? кинаб? абурал суалазе жаваблъун рачIунел рагIабиги кинал? абураб суалалъе жаваблъун рачIунел рагIабиги цоцаздаса ратIа гьаре.

Калам цебетIезабиялъул дарс

(Суратазда рекъон текст гIуцIи ва гьеб лъугIизаби).

Предметалъул гIаламатал рихьи-зарулел гIакса магIнаялъул рагIаби. Гьел каламалъулъ хIалтIизари.

Предметазул гIаламатал рихьизару-лел рагIаби каламалъулъ хIалтIи-зари.

Щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе жаваблъун рачIунел рагIаби

Предметалъ гьабулеб иш бихьиза-булел рагIаби.

Предметалъул иш бихьизабулел рагIаби батIи-батIиял заманабазде хиси. 

Калам цебетIезабиялъул дарс

(Планалда рекъон изложение).

Предметалъул иш бихьизабулел рагIаби батIи-батIиял заманабазде хиси.

ГIага-шагараб магIнаялъулги гIак-саб магIнаялъулги предметалъул иш бихьизабулел рагIаби.

Предметалъул иш бихьизабулел рагIаби каламалъулъ хIалтIизари.

ЛъагIалида жаниб малъараб материал такрар гьаби

Каламалъул бутIаби хIисабалда тексталъул ва предложениялъул хIакъалъулъ щвараб лъай гIамм-лъизаби.

диктант

Гьаркьазул ва хIарпазул хIакъалъулъ щвараб лъай гIаммлъизаби.

Предмет, предметалъул гIаламат ва предметалъ гьабулеб иш бихьиза-булел рагIабазул хIакъалъулъ щва-раб лъай гIаммлъизаби


	35 – 41 хІ.

42 – 46 хІ.

47 – 51 хІ.

52 хI.

53 – 56 хІ.

57 – 60 хІ.

61 – 64 хІ.

65 –69 хІ.

70 – 74 хІ.

75 хI.

76 – 80 хІ.

81 – 85 хІ.

-

86 – 90 хI.

91 – 96 хI.

97 – 102 хI.

103 – 104 хI. 

105 – 110 хI.

111 – 115 хI.

116 – 121 хI.

122 – 127 хI.

128 – 132 хI.

133 – 137 хI.

138 – 142 хI.

143 хI.

144 – 149,  

150 – 153 хI.

-

154 – 158 хI.

159 – 163 хI.

164 – 168 хI.

169 – 172 хI.

173 – 177 хI.

178 – 180 хI.

181 хI.
182 – 184 хI.

185 – 188 хI.

-
189 – 193 хI.

194 – 197 хI.

198 – 199 хI.

200 – 204 хI.

205 – 209 хI.

210 хI.

211 – 215 хI.

216 – 220 хI.

221 хI.

222 – 226 хI.

227 – 231 хI.

-

232 – 236 хI.

237 – 241 хI.

242 – 246 хI.

247 – 252 хI.

253 – 257 хI.

258 – 261 хI.

262 – 266 хI.

267 хI.

268 – 272 хI.

273 – 277 хI.

278 – 282 хI.

283 – 288 хI.

289 хI.

290 – 294 хI.

295 – 300 хI.

301 – 305 хI.

306 – 310 хI.

-

311 – 315 хI.

316 – 320 хI.




КIИАБИЛЕБ КЛАССАЛЪУЛ АВАР МАЦIАЛЪУЛ КУРС ЛЪАЗАБИЯЛЪ ЩВЕЗЕ РАКIАЛДА РУГЕЛ ХIАСИЛАЛ
	Тема
	Темаялъе баян
	    Курс лъазабиялъ щвезе ракIалда ругел хIасилал 

	ТIоцебесеб четверть (18 +2 сагIат)

	ТIоцебесеб классалда малъараб  материал такрар гьаби (6 сагIат)


	Каламалъул бутIа  хIисабалда рагIи, предложение, текст ва гIумруялда жаниб гьезул бугеб кIвар.

МагIнаялъул рахъалъ дандекколел рагIаби цоцазда рухьинари.


	  Учебник, гьелъул бугеб кIвар ва гьелъул гIуцIи лъазе. 
  РагIул бугеб аслияб кIвар бихьизабизе. 
  Предложениялъул ва тексталъул анализ гьабизе. 
  Тексталдаса предложениял ратIа гьаризе. 
  МагIнаялъул рахъалъ дандекколел рагIаби цоцазда рухьинаризе. 
  Предложениялъулъ рагIабазда гьоркьоб бугеб бухьен бихьизабизе.

  РагIабаздасан предложениял, предложенияздасан текст гIуцIизе.
   Каламалъулъ предложениялъ ва тексталъ тIубалеб хъулухъ бихьизабизе.

  Тексталда цIар лъезе.

  Кицабазул магIна бицине. 

	Гьаркьал ва хIарпал (7 сагIат)
	Гьаркьазул ва хIарпазул хаслъи. Рагьарал ва рагьукъал гьаркьал, хIарпаздалъун гьел рихьизари. Рагьарал гьаркьал ва хIарпал. Рагьукъал гьаркьал ва хIарпал. КъосинчIого рагIабазулъ гьел битIун абизе, цIализе ва ратIа гьаризе лъай.

Е, ё, ю, я хIарпал. [Й] гьаракь ва  й хIарп.

Текст предложениязде биххи. Предложениял гIуцIи. Сюжеталъулаб сураталдасан сочинение.
	  Гьаркьал ва хIарпал цоцаздаса ратIарахъизе (гьаркьал абула ва рагIула, хIарпал хъвала ва рихьула). 
  Рагьарал ва рагьукъал гьаркьал ва гьел рихьизарулел хIарпал ратIарахъизе.
  РагIул гьаркьилаб ва гьаркьилабгин хIарпилаб анализ гьабизе.
  РагIулъ ругел рагьарал гьаркьазул къадарги слогазул къадарги дандекквезе.  
  РагIаби слогазде рикьизе. 
   Авар мацIалъулъ ругел рагьарал гьаркьазул ва хIарпазул къадар лъазе. 
  Рагьукъал гьаркьал абулеб куц бихьизабизе ва гьезул гIаламатал гIаммлъизаризе.
    Е, ё, ю, я  рагьарал хIарпаз кIи-кIи гьаракь  бихьизабулеблъи  бичIчIизе. 
   Ё хIарп авалалда бугел рагIаби битIун хъвазе. 
   Рагьукъаб гьаракь й ва рагьараб гьаракь и дандекквезе. 
   [Й] гьаракь бихьизабулеб й хIарп битIун хъвазе. 
   РагIабаздасан предложениял гIуцIизе ва, слогалккун абун, хъвазе. 
    РагIаби ва предложениял тIадебалагьун хъвазе. 
   БатIи-батIиял диктантал хъвазе.    

   Сюжетиял ва сюжетиял гурел суратаздасан предложениял гIуцIизе. 
   Текстазул анализ гьабизе. 
   Текст предложениязде биххизе.   

   Суратаздасан текстал гIуцIизе ва гьезда цIарал лъезе. 

	Авар мацIалъе хасиятал рагьу-къал гьаркьал (4 сагIат)
	Авар мацIалъе хасиятал рагьукъал гьаркьал ва гьел рихьизарулел хIарпал: гъ, гь, гI, къ, кь, кI, лъ, тI, хъ, хь, хI, цI, чI.

Словариял диктантал. ТIаде балагьун, текст хъвай. Сураталдасан текст гIуцIи. Суалазда рекъон изложение.
	   Авар мацIалъе хасиятал гьаркьал рихьизаризе.
  Авар мацIалъе хасиятал гьаркьал битIун абизе.  
   Авар мацIалъе хасиятал гьаркьал рихьизарулел хIарпал битIун хъвазе. 
   Авар мацIалъе хасиятал рагьукъал гьаркьал битIун абиялде кIвар кьун, кучIдул пасихIго цIализе. 
    Авар мацIалъе хасиятал рагьукъал гьаркьал гъорлъ ругел рагIаби, предложениял ва текстал, тIаде балагьун, хъвазе.  
   БицанкIоязе жавабал кьезе.    

    Словариял диктантал хъвазе.    

   Суратаздасан, лъурал суалазе жавабалги кьун, хабар (текст) хъвазе. 
   Тексталда цIар лъезе. 
   БитIун хъвазе захIматал рагIабазде кIварги кьун, суалазда рекъон, изложение хъвазе. 

	Щ, Ш рагьу-къал гьаркьал (1 сагIат)
	 [Щ], [Ш] рагьукъал гьаркьал ва гьел хIарпаздалъун рихьизари.


	   Ш, щ гьаркьал цоцаздаса ратIарахъизе. 
   Ш, щ рагьукъал гьаркьал битIун абизе.  
   Ш, щ рагьукъал гьаркьал рихьизарулел хIарпал гъорлъ ругел рагIаби битIун хъвазе.  
   Предложениял гIуцIизе.
   Хабар ракIалдасан хъвазе.

	Геминатал (4 сагIат) 
	Геминатал (хIухьелалъул тIадецуй кутаклъизабун абулел) ва гьел рихьизарулел хIарпал: кк, кIкI, чч, чIчI, сс, хх, цц, цIцI, лълъ. [кк], [кIкI], [чч] рагьукъал гьаркьал. [ЧIЧI] рагьукъаб гьаракь.
 Грамматикиял тIадкъаялгун диктант. 
	  Кинал гьаркьазда геминатал абулебали бичIчIизе.
   Цо-цо рагIабазулъ, геминатал рихьизаризе, цого хIарп кIиго нухалъ хъвалеблъи лъазе.
  Геминатал битIун абизе. 
   Геминатал рихьизарулел хIарпал рагIабазулъ битIун хъвазе.
    [Кк], [кIкI], [чч], [чIчI] гьаркьал рихьизарулел хIарпазул битIунхъвай лъазе.
    Кк, кIкI, чч, чIчI гъорлъ ругел рагIаби  битIун цIализе ва хъвазе.    

   Словараздаса пайдаги босун, геминатал гъорлъ ругел рагIабазул магIна баян гьабизе. 
   Суратаздасан ва геминатал гъорлъ ругел рагIабаздасан предложениял гIуцIизе.
   Геминат бихьизабизе, цо-цо рагIулъ цо хIарп, цогидал рагIабазулъ цого хIарп кIиго нухалъ хъвалеблъи хIужжабаздалъун чIезабизе. 

	КIиабилеб четверть (14+ 2 сагIат)

	Геминатал (хадусеб бутIа) (6 сагIат)
	  [СС] рагьукъаб гьаракь.  [ХХ] рагьукъаб гьаракь.   

  [ЦЦ] рагьукъаб гьаракь. 
  [ЦIЦI] рагьукъаб гьаракь. 
  [ЛъЛъ] рагьукъаб гьаракь.   

 Геминатал рихьизарулел хIарпазул  битIунхъвай. 

РекIехъе хъвай. Диктант. Сюжеталъулаб сураталдасан сочинение.
	   [Сс], [хх], [цц], [цIцI], [лълъ] гьаркьал рихьизарулел хIарпазул битIунхъвай лъазе.
   Гьел гъорлъ ругел рагIаби битIун цIализе ва хъвавулъ гьел гьаркьал битIун рихьизаризе. 
   Словараздаса пайдаги босун, гьел геминатал гъорлъ ругел рагIабазул магIна баян гьабизе. 
   ТIадехун кьурал геминатал рихьизаризе, цо-цо рагIулъ цо хIарп, цогидал рагIабазулъ цого хIарп кIиго нухалъ хъвалеблъи хIужжабаздалъун чIезабизе.
   Слогалккун абун, берцинго ва бацIцIадго предложениял хъвазе.     

   Геминатал гъорлъ ругел рагIабигун предложениял  гIуцIизе.  

   Геминатал гъорлъ ругел рагIабиги хъван, ункъбокIонал цIезаризе.   

  БицанкIабазе жавабал чIвазе.   

  Кицаби ва абиял рекIехъе хъвазе ва гьезул магIна баян гьабизе.  

  КучIдул пасихIго цIализе.  

  Суратаздасан хабар гIуцIизе.  

  Хабаралъе цIар кьезе.   

  Предложениял, текстал, тIаде балагьун, хъвазе. 
  Сюжеталъулаб сураталдасан хабар гIуцIизе ва гьелда цIар лъезе.

	Лабиалиял гьаркьал (2 сагIат)
	Лабиалиял (кIутIби цере цIутIизарун рахъулел) гьаркьал ва гьел рихьизарулел хIарпал: кв, ккв, кIв, кIкIв, къв, къв, хв, хъв, хъв, св, щв, шв, гъв, гъв, гв, чIв, цв, цIв. Лабиалиял гьаркьал хъвавулъ рихьизарулел къагIидаби.

Словарияб диктант. Сюжетияб сураталдасан хабар гIуцIи. ТIаде балагьун, хъвай. 
	  Лабиалиял гьаркьал  битIун абизе бугеб бажари камиллъизабизе.   

  Хъвавулъ лабиалиял гьаркьал  битIун рихьизаризе бугеб бажари цебетIезабизе.
  Берзулгин гIинзул  ва словариял диктантал хъвазе. 
  БицанкIабазе жавабал чIвазе.   

  Суратаздасан предложениял гIуцIизе. 
  ТIаде балагьун, текст хъвазе.   

  Кицабазул магIна баян гьабизе.

	Ъ, ь хIарпал (2 сагIат)
	Ъ, ь хIарпал. Ъ хIарпалъ мукъулукъил тIарада лъугьунеб гьаракь бихьизаби. Ь хIарпалъ рагьукъаб гьаркьил тамахлъи бихьизаби. Суалазда рекъон изложение хъвай.
	  Ъ, ь тIубалеб хъулухъалда лъазе (ъ ишараялъ мукъулукъил тIарада лъугьунеб гьаракь бихьизабула ва рагьукъаб гьаракь хадуб бачIунеб рагьараб гьаркьидаса тIезабула, ь ишараялъ гIурусалдаса авар мацIалде рачIарал рагIабазулъ рагьукъаб гьаркьил тамахлъи бихьизабула). 
  Тексталда тIад хIалтIизе: тексталъул тема баян гьабизе, гьелда цIар лъезе, тексталъулъ ругел предложениязул къадар чIезабизе.
  БицанкIабазе жавабал ратизе.   

  БицанкIаби жидецагого ургъизе.  

  Тексталъе суалал ургъизе ва гьезда рекъон изложение хъвазе.

	 Алфавит         

(3 сагIат)
	 Алфавит. ХIарпазул цIарал. Алфавиталъул кIвар.  Грамматикиял тIадкъаялгун диктант.
	  Авар алфавиталъулгун лъазе.  

  Алфавиталъул хIарпал битIун абизе.  
  Практикаялъулъ алфавиталдаса пайда босизе. 
  Сураталдасан хабар гIуцIизе, гьелда цIар лъезе. 
Грамматикиял тIадкъаялгун диктант хъвазе.

	РагIи ва слог. РагIи слогазде бикьи (2 сагIат)
	 Слог, рагIулъ слогазул къадар. Цо мухъида инчIеб рагIи цоги мухъиде, слогазде бикьун, босиялъул къагIидаби. Сураталдасан къокъаб хабар гIуцIи.


	  Абулаго батIабахъулеб рагIул бутIа хIисабалда слогалъул хIакъалъулъ цIалдохъабазул бугеб бичIчIи мухIкан гьабизе.
  Рагьараб гьаракьалъухъ балагьун, рагIулъ слогазул къадар чIезабизе бугеб бажари цебетIезабизе.  

  РагIаби слогазде рикьизе бугеб бажари цебетIезабизе. 
    РагIаби рикьун росиялъул къагIидаби лъазе. 

  Цо мухъидаса цоги мухъиде рагIаби рикьун росизе. 

  Ахикь, раххан, руччаби гIадал рагIаби цо мухъидаса цогиялде росиялъул къагIидаби лъазе.
 Сюжетияб сураталдасан къокъаб хабар гIуцIизе. 

	Ударение 

(1 сагIат)
	Ударение. РагIабазул магIна хисиялъулъ ударениялъул бугеб кIвар. РагIулъ ударение бугебги гьечIебги слог.


	  Ударениялъул хIакъалъулъ бичIчIи лъазе. 
  Ударение битIун лъезе. 
   РагIабазул магIна хисиялъулъ ударениялъул бугеб кIвар лъазе. 

	Лъабабилеб четверть (20+3 сагIат)

	Калам (4 сагIат)
	Калам ва гIумруялда жаниб гьелъул бугеб кIвар. КIалзул ва хъвавул калам. Тексталъул тема. Тексталъулъ предложениязул тартиб. Предложениялъул авалалда кIудияб хIарп, ахиралда лъалхъул ишараби.

         Каламалъул этика. Салам кьеялъул рагIаби. КантIизариялъул диктант.


	  Сундуе калам къваригIун бугебали бицине. 
  Инсанасул гIумруялъулъ мацIалъ тIубалеб хъулухъалъул хIакъалъулъ бицине. 
  КIалзул ва хъвавул каламалъул хаслъабазул хIакъалъулъ баян кьезе. 
  Тексталъул тема баян гьабизе.   

  Текст предложениязде биххизе.    

  Тексталъулъ предложениязул гIурхъи чIезабизе. 
  Предложениялъул авалалда кIудияб хIарп, ахиралда тIанкI, суалияб ялъуни ахIул ишара лъезе.  

  Слогалккун абулаго, текст хъвазе.   

  Предложениял, тIаде балагьун, хъвазе. 
РагIаби дандран, предложениял гIуцIизе.

	Предложение ва текст. (6 сагIат)

	Каламалъулъ предложениялъул бугеб кIвар. Предложениялъул бетIерал членал (грамматикияб аслу): подлежащее, сказуемое ва битIараб дополнение. Предложениялъул авалалда  кIудияб хIарп хъвай, ахиралда тIанкI, суалияб ва ахIул ишараби лъей. Предложениялда жаниб магIнаялъул рахъалъ цIикIкIараб кIвар жиндир бугеб рагIи, гьаракь борхизабун, бихьизаби.

Текст, тексталъул гIаламатал, тексталъулъ предложениял магIнаялъул рахъалъ цоцада рухьин, тексталда цIар лъей. Тексталъул план, тексталъул тайпаби: хабарияб, сипатияб, пикрияб.

Планалда рекъон изложение.


	  РагIаби ва предложениял дандекквезе. 
  БатIи-батIиял формабазда ругел рагIабаздасан предложениял гIуцIизе.
  Предложениялъулъ рагIабазда гьоркьоб бухьен чIезабизе. 
  Текст предложениязде биххизе.    

  Предложениял гIуцIизе (суалазул кумекалдалъун, сураталдасан). 
  Предложениялъулъ бетIерал членал ратизе. 
   Предложениялъул авалалда кIудияб хIарп хъвазеги ахиралда лъалхъул ишараби битIун лъезеги бугеб бажари цебетIезабизе. 
  МагIнаялъул рахъалъ цIикIкIараб кIвар жиндир бугеб рагIиялда тIад ударениеги гьабун, предложениял цIализе ва магIнаялъул рахъалъ гьезда гьоркьоб бугеб батIалъи бихьизабизе.

  МагIнаялъул рахъалъ цоцазда рухьинчIел предложенияздаса текст батIа гьабизе. 
  Тексталъул хаслъаби (гIаламатал) лъазе (предложениял цоцазда рухьин, цIар лъезе рес букIин, тематикияб цолъи). 
  Текст предложениязде биххизе ва гьелда цIар лъезе.  
  Текст бутIабазде биххизе.   

  Тексталъул тайпаби лъазе, гьел цоцаздаса ратIарахъизе. 

  Текстал гIуцIизе. 
  Живго жиндаго чIун, слогалккун абулаго, предложениял ва текстал учебникалдаса хъвазе.
  Хабарияб тексталъул план  гIуцIизе ва, гIуцIараб планалда рекъон, изложение хъвазе.      

	Авар мацIалъе хасиятал гьаркьал ва геминатал (6 сагIат)
	Авар мацIалъе хасиятал рагьукъал гьаркьал ва гьел рихьизарулел хIарпал: гъ, гь, гI, къ, кь, кI, лъ, тI, хъ, хь, хI, цI, чI. 

Геминатал (хIухьелалъул тIадецуй кутаклъизабун абулел) ва гьел рихьизарулел хIарпал: кк, кIкI, чч, чIчI, сс, хх, цц, цIцI, лълъ. 
Хабар гIуцIи. Суалазда рекъон изложение. Цо кинаб бугониги темаялда тIасан сочинение.
	  13 рагьукъаб гьаракь мухIканго абизе ва гьел рихьизарулел хIарпал битIун хъвазе.

  Болъаби цIезаризе ва кIи-кIи ишараялдасан гIуцIарал хIарпал гъорлъ ругел рагIаби ургъизе.    

  БицанкIаби чIвазе. 
  Хабар гIуцIизе. 
  Кицаби гIуцIизе ва гьел каламалъулъ хIалтIизаризе. 
  РагIабазул фонетикияб разбор гьабизе. 
  Шарадабазе ва бицанкIоялъе жавабал кьезе. 
  Суалазда рекъон хабар (текст) хъвазе.
  Геминатал гъорлъ ругел рагIаби битIун цIализе ва хъвавулъ гьел битIун рихьизаризе. 
  Предложение ва текст гIуцIизе.  

  Сверухъ тIабигIаталда хадуб халкквеялъул кьучIалда жиндирго хабар гIуцIизе. 

	Каламалъул бутIаби. Предметияб цIар (5 сагIат)
	Предметал, предметазул гIаламатал ва предметазул ишал рихьизарулел рагIаби. Предметияб цIар. Гьелъул гIаммаб магIна ва гIаламатал. Предметияб цIаралъул суалал: щив? щий? щиб? щал? Каламалъулъ предметияб цIар хIалтIизаби. Диктант
	  Предметал, предметазул гIаламатал ва предметазул ишал рихьизарулел рагIабазе суалал лъезе. 
  Жидее хасал гIаламатазде балагьун, рагIаби тIелазде рикьизе. 
  Предложениялъулъ предметиял цIаразул гIаламатазда хадуб халкквезе. 
  Щибаб рагIуе батIи-батIияб суал лъезе: щив? абураб суал лъола чиясул жинсалъул гIадамазе; щий? лъола чIужуялъул жинсалъул гIадамазе; щиб? лъола, гIадамал хутIизегIан, рухI бугелги гьечIелги предметазе; щал? лъола цо чанго яги гIемерал предметазе.  

  Предложениялъулъ бетIерал членал рихьизаризе.  

  Предложениялъулъ рагIабазда гьоркьоб бухьен чIезабизе.     

  Сураталдасан хабар гIуцIизе.  

  Кьураб схемаялда рекъон предложениял гIуцIизе. 
  Кьурал рагIабаздасан предложениял гIуцIизе. 
  Тексталъул гIуцIиялъул анализ гьабизе. 

  Тексталда цIар лъезе. 
  БицанкIабазе жавабал ратула. 

	Ункъабилеб четверть (I6+2 сагIат)

	Предметияб цIар (хадусеб бутIа) (2 сагIат) 
	Хасал ва гIаммал предметиял цIарал. 


	  ГIаммал ва хасал цIарал цоцаздаса ратIа гьаризе. 
  Хасал цIаразул бетIералда кIудияб хIарп хъвазе. 
  БатIи-батIиял формабазда ругел рагIабаздасан предложениял гIуцIизе. 
  Цо-цо предметияб цIар гIаммабги хасабги букIунеблъи бичIчIизе. 

	Прилагательное (6 сагIат)

	Прилагательное. ГIаммаб магIна. Прилагательноялъул гIаламатал. Прилагательноял каламалъулъ    хIалтIизари.    Прилагательноял    цолъул    ва   гIемерлъул формаялде   хиси.  ГIага-шагараб   магIнаялъулги  гIаксаб  магIнаялъулги прилагательноял.

Сураталдасан сочинение. Творческияб хIалтIи.

Планалда рекъон изложение.

	   Кинав? кинай? кинаб? кинал? абурал суалазе жаваблъун рачIунел рагIабаз предметазул гIаламатал рихьизарулеллъи бичIчIизе.  

  Каламалъулъ прилагательнояз тIубалеб хъулухъалда хадуб халкквезе (прилагательноял гъорлъ ругел ва гьел гьечIел текстал дандеги ккун). 
  Предложениялъулъ прилагательноязе суалал лъезе.   

  Предметиял цIаразе магIнаялъул рахъалъ дандекколел прилагательноял тIасарищизе.

   Прилагательноял предметиял цIаралгун рекъон ккезаризе.  

  Прилагательноял цолъул ва гIемерлъул формаялда хисизаризе. 
   Предметалъул хасаб тIабгI, хасият-гIамал бихьизабизе, батIи-батIиял прилагательноял (синонимал рукIа, антонимал рукIа) тIасарищизе. 
  Сипатияб текст гIуцIизе, гьелда цIар лъезе, гьелъул анализ гьабизе.  

  Цоял предметал цогиязда цо кинаб бугониги гIаламаталдалъун (масала, кIодолъи-гьитIинлъиялдалъун, тIагIамалдалъун, кьералдалъун, роценалдалъун ва гь.ц.) дандекквезе. 
  Текстазулъ прилагательноял ралагьизе. 
  Суалазда рекъон, сураталдасан хабар гIуцIизе.
  План гIуцIизе ва гьелда рекъон изложение хъвазе.


	Глагол 
(6 сагIат)
	Глагол. ГIаммаб магIна. Глаголалъул гIаламатал. Каламалъулъ глаголазул бугеб кIвар. Глаголал цолъул ва гIемерлъул формаялде хиси. Глаголал батIи-батIиял заманабазде хиси. ГIага-шагараб  магIнаялъулги  гIаксаб  магIнаялъулги глаголал. Творческияб диктант. Суалазда рекъон хабар гIуцIи. КечI рекIехъе лъазаби.  Суратазда рекъон текст гIуцIи.


	    Щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе жаваблъун рачIунел рагIабаз предметаз гьабулеб иш бихьизабулеблъи бичIчIизе.   

  Творческияб диктант хъвазе. 
  Предложениялъулъ глаголазе суалал лъезе. 
  Предложениялъулъ рагIабазда гьоркьоб бухьен чIезабизе. 
   Каламалъулъ заманалъул батIи-батIиял формабазда глаголал хIалтIизариялда хадуб халкквезе.   

   Глаголал заманабазде хисизе (терминал абичIого, суалазул кумекалдалъун). 
   Предложениял ва текстал (суратазда ва цо кинаб бугониги темаялда тIасан)  гIуцIизе. 
   ГIага-шагараб  магIнаялъулги  гIаксаб  магIнаялъулги глаголал каламалъулъ хIалтIизаризе. Тексталъул бутIаби тартибалда лъезеги гьеб текст лъугIизабизеги бугеб бажари цебетIезабизе.


	Такрар гьаби (4 сагIат)
	Гьаркьал ва хIарпал. Каламалъул  бутIаби. Каламалъул бутIаби хIисабалда текст ва предложение. Сураталдасан хабар гIуцIи. Грамматикиял тIадкъаялгун диктант.
	  Гьаркьал ва хIарпал цоцаздаса ратIарахъизеги гьел битIун абизеги бугеб бажари цебетIезабизе.   

  Фонетикияб разбор гьабизе.   

  Лабиалиял гьаркьазда ва геминатазда хадуб халкквезе.   

  Сураталдасан хабар гIуцIизе.   

  Кицабазул магIна баян гьабизе.  

  Предметияб цIар, прилагательное ва глагол каламалъулъ хIалтIизаризе. 
  БатIи-батIиял формабазда ругел глаголал ва прилагательноял битIун хъвазе. 
  Тексталъул хаслъи ва бутIаби рихьизаризеги, тексталъулъ предложение батизеги, предложениялъул авалалда кIудияб хIарп хъвазеги,  ахиралда къваригIараб лъалхъул ишара лъезеги  бугеб бажари цебетIезабизе. 


2 КЛАССАЛЪУЛ КУРС ЛЪАЗАБУН ЛЪУГIУН ХАДУБ КЬОЛЕЛ ХIАСИЛАЛ 
Напсиял хIасилал:
      - жиндирго ВатIаналдаса, дагъистаналъул миллатаздаса ва гьелъул тарихалдаса чIухIи; жив магIарул миллаталъул чи вукIин бичIчIи;
       -  рахьдал мацI нилъер культураялъул аслу букIин бичIчIи ва гьелъ магIарулазул миллатазда гьоркьоб щулияб бухьен чIезабулеблъи лъай;
       - гъалатI гьечIеб кIалзул ва хъвавул калам гIаммаб культураялъул гIаламат букIин лъай;
        - школалдехун  ва  цIалиялдехун  бугеб  бербалагьи цIикIкIинаби, кидаго
лъикIав цIалдохъанлъун вукIине бажари;
        - лъикIаб даражаялда цIализеги цIализе бугеб пагьмуялъе жинцаго къимат кьезеги бажари;
       - цо къасдалда жинца  гьарурал   ишазул  жавабчилъиги  жибго  жиндаго   
чIараб, цогиялда бухьинчIеб хасиятги цебетIезаби;
       - цогидал гIадамазе кумекалъе хIадурав, ният лъикIав, хIалхъублъи гьечIев, гIадамазе лъикIлъи гьабулев инсан вахъинави.
       - мугIалимас кьураб къиматалда разилъи.
Метапредметиял хIасилал:
        БатIи-батIиял тIадкъаял тIуразаризе ругьун гьариялъе тIоритIулел хIалтIаби (Познавательные УУД):
       - учебникалда бугеб материал лъикI лъай: ай цIалул тIадкъаял тIуразаризе къваригIараб баян (информация) балагьи, суратаздалъун, схемабаздалъун кьураб баян  бичIчIи;  предметал дандекквей, гьезулъ гIаммал ва батIалъиялъул гIаламатал рихьизари; батIи-батIиял баянал 
(справкаби)  кьолеб  учебникалъул ва цIалул пособиязул материалалдаса  

пайда боси (мугIалимасул нухмалъиялдалъун);
        Хурхен гьабизе ругьун гьариялъе тIоритIулел хIалтIаби (коммуникативные УУД):
      - диалогалъулъ гIахьаллъизе бажари (лъурал суалазе жавабал кьезе, суалал жинцаго лъезе, бичIчIулареб жо мухIкан гьабизе);
       - тIадкъаял тIуразарулаго, гьалмагъасда цадахъ хIалтIизе бажари: хIалтIаби гьариялъул ирга чIезабизе ва цIунизе, гъалатIазул хIакъалъулъ гьалмагъасда бицине, цогидазулгун данд бан гьоркьоб лъураб цIалул суал тIубазабиялъулъ гIахьаллъизе;
        Гьабулеб цIали низамалда ккезабизе ругьун гьариялъе тIоритIулел хIалтIаби (регулятивные УУД):           
      - жив хIалтIулеб бакIалда цIалиялъе рукIине кколел щартIал чIезаризе бажари;
      - кьураб мисалалдаги данде ккун, жиндирго хIалтIул хал гьабизе, къваригIараб жо тIаде жубазе, мисалалъе кьуралда данде ккечIони, жиндирго хIалтIи хисизе бажари; 
      - мугIалимасда цадахъ малъулеб материалалъул тартиб чIезабизе бажари;
      - бищун кIвар бугел гIаламатал хIисабалдеги росун, предметал ва лъугьа-бахъинал тIелазде рикьизе ва ратIа-ратIаго лъезе бажари. 
Предметиял хIасилал:
      Рахьдал мацIалъул курс лъазабулаго, кIиабилеб классалъул цIалдохъаби ругьунлъула:
      - рахьдал мацIалъул алфавиталъул хIарпал абизе;
      - рагьарал ва рагьукъал гьаркьал ратIарахъизе;
       - рагIулъ ударение бугеб слог батизе;
       - геминатал гъорлъ ругел рагIаби битIун абизе (цIализе) ва хъвазе;
        - лабиалиял гьаркьал гъорлъ ругел рагIаби битIун абизе (цIализе) ва
хъвазе;
      - рагIаби, предложениял, 30–40 рагIи бугел текстал, гъалатIал риччачIого, битIун хъвазе;
  - рагIаби слогазде рикьизе, цо мухъида инчIеб рагIи цоги мухъиде, слогазде бикьун, босизе;

  - гIадамазда, хIайваназда, шагьаразда, росабазда, гIоразда лъурал цIаразул бетIералда кIудияб хIарп хъвазе;
   - Й  ва  Щ, ш хIарпалги авар мацIалъе хасиятал рагьукъал хIарпалги гъорлъ ругел рагIаби битIун хъвазе;
 - Ъ, ь хIарпаз тIубалеб хъулухъ бихьизабизе;
      - фонетикияб разбор гьабизе (рагIаби слогазде рикьи, ударение бугеб слог бати, рагIулъ гьаркьазул ва хIарпазул тартиб чIезаби, ицц, гъветI, учитель гIадал рагIабазулъ гьаркьазулги хIарпазулги къадар чIезаби);
       - рагIуе битIун суал лъезе ва суалазул кумекалдалъун предмет, предметалъул гIаламат ва предметалъул иш бихьизабулел рагIаби ратIа
рахъизе;
  - кIиго-лъабго  рагIудасан  гIуцIараб  предложениялъулъ  рагIабазда
гьоркьоб  бухьен  чIезабизе, подлежащее, сказуемое ва битIараб дополнение бихьизабизе;
      - рагIабаздасан, суалазул кумекалдалъун гьезда гьоркьоб бухьен чIезабулаго, предложение гIуцIизе;
  - предложениялъул авалалда кIудияб хIарп хъвазе, ахиралда тIанкI, суалияб ва ахIул ишараби лъезе;
      - тексталъул тема чIезабизе ва тексталда цIар лъезе;
      - текст предложениязде биххизе;
      - магIнаялъухъги балагьун, тексталъул бутIабазда гьоркьоб бухьен чIезабизе;
            - суалазул  кумекалдалъун хабарияб тексталъул 30–45 рагIи бугеб
изложение хъвазе;
           - кьураб темаялда тIасан лъабго-щуго предложениялдасан текст гIуцIизе ва хъвазе;
           - тексталъул магIна бугел бутIаби цIияб мухъидаса хъвазе.
ДАРСАЗУЛ МЕТОДИКИЯЛ МАЛЪА-ХЪВАЯЛ

РагIи, предложение, текст

         1  дарс
         Тема.  Каламалъул бутIа хIисабалда рагIи.

         Дарсил мурад:  рагIул бугеб кIваралда хадуб халкквей (рагIуца  щивниги, щийниги,  щибниги  абула;  рагIи  ккола  предметалъул, гьелъ  бихьизабулеб ишалъул, предметалъул гIаламаталъул цIар); слогалккун абун, тIаде  балагьун, хъвазеги жиндирго хъвай-хъвагIаялъул тIехьалдаcа хал  гьабизеги бугеб бажари цебетIезаби.

         I.  “Авар мацI” учебникалда тIаса накъит гьаби.

         - Лъимал, нилъеца авар мацI лъазабизе байбихьун букIана тIоцебесеб классалдаго. РакIалде щвезабе, кинаб учебникалъ (тIехьалъ),  авар  мацI лъазабизе, нилъее кумек гьабулеб букIараб?

          (МугIалимас авар мацIалъул азбука цIалдохъабазда бихьизабула.)

         -Гьале  нужеда цебе кIиабилеб классалъул учебник буго. Ралагьизин  гьелъухъ.

          (Лъималаз учебник бегула. МугIалимас гьезул кIвар буссинабула  шартIиял ишарабазде, теориял баяназде, батIи-батIиял суратазде,  хIалтIабазде, бутIрузде.)

         - Бокьанищ нужее учебник? Лъимал, тIехь кин цIунизе кколеб? ТIахьал кина-кинал рукIунел? (ЦIалул ва художествиял.)

          - Художествияб тIехьалдаги цIалул тIехьалдаги (ай  учебникалдаги)  гьоркьоб кинаб батIалъи бугеб? (МугIалимас лъималазда лъалеб цо  чанго художествияб  тIехь  бихьизабула ва гьездаги цIалул тIахьаздаги гьоркьоб бугеб батIалъиялъул бицуна.) 

         - Кин нужеда ракIалда кколеб, щай учебникал  гьарулел? Щибизе 
гьел  къваригIун ругел? “Авар мацI” учебникалъул кинаб кIвар  бугеб? (Гьелъ
нилъ ругьун гьарула  битIун хъвазе, мухIканго пикру загьир гьабизе, калам бичIчIизе, жеги гьелъ кумек гьабула нилъер рахьдал мацI лъикIго лъазабизе.)

         II. ТIоцебесеб тема лъазабизе хIадурлъи гьаби

         Темаялда лъураб цIар цIалула. Сунда абулеб рагIи, предложение, текст? (ТIоцебесеб классалда каламалъул бутIабазул (ай рагIул, предложениялъул, тексталъул) хIакъалъулъ лъазабураб материал ракIалде щвезабула.)
        МугIалимас дарсил мурад бицуна:

         - Жакъа нилъеца каламалъулъ рагIабазул кинаб кIвар букIунебали
лъазабила.

         III. РагIул бугеб аслияб кIваралъул бицин.

          Классалда ругел ва къватIир дандчIвалел предметал абула, гIалхул хIайваназул ва хIанчIазул цIарал ракIалде щвезарула. Цинги гIамлъизабула: сверухъ тIабигIаталда бугеб кинабго жоялъул цIар ккола рагIи.

         IV. Хабар гIуцIи (№ 1) (бицун). 

         V. РагIаби   лъугьинаре (№ 2) (бицун).  
         VI. Суратазул цIаралги хъван, къотIелал цIезари (№ 3).       

          VII. Слогалккун абун, предложениял хъвай ва хъварал предложениязул хал гьаби (№ 4).

          Рокъобе  хIалтIи  (№ 5).

         2  дарс

         Тема.  МагIнаялъул рахъалъ дандекколел рагIаби цоцазда рухьинари.

         Дарсил мурад:  каламалъулъ магIнаялъул рахъалъ дандекколел рагIаби цоцазда рухьинаризе ругьун гьари.

         I. Рокъобе кьураб хIалтIул хал гьаби (№ 5). 

         Учебникалдаса рагIаби битIун хъван ругищали лъазе, цIалдохъабаз
жидецаго цоцазул хIалтIабазул хал гьабула. ТIаде балагьун, хъваялъул
къагIидабазда тIасан кIалъала. (ТIаде балагьун, хъваялда цере щай гьел
предложениял цIализе кколел? МугIалимас абун, рагIаби слогалккун щай хъвазе кколел?) 

         II. МагIнаялъул рахъалъ дандекколел рагIабиги лъун, предложениял хъвай (№ 6).

          III. Сураталдасан ялъуни жиндирго катил хIакъалъулъ текст гIуцIи (бицун яги хъван – мугIалимасда лъикI бихьухъе) (№ 7).

         IV. Суалазул ва тIанкIазул бакIалда магIнаялъул рахъалъ дандекколел рагIабиги лъун, предложениял гIуцIи (№ 8, № 9).

         V. Рокъобе  хIалтIи  (№ 10).  

         3 дарс

         Тема. Каламалъул бутIаби хIисабалда предложение ва текст. (Дандекквей.)

         Дарсил мурад:  каламалъулъ предложениялъ ва тексталъ тIубалеб  хъулухъ бихьизаби.

         I. Рокъобе кьураб хIалтIул хал гьаби (№ 10). 

         БицанкIабазе жавабал ратула. Каллиграфиялъул рахъалъ рагIаби битIун хъван ругищали хал гьарула. 

          II. Тексталъул ва предложениялъул гIуцIиялда хадуб халкквей (№ 11). 

         - Текст цIале.

          - Гьеб текст букIин кин нужеца чIезабулеб? (Гьаб суалалъе жаваб кьезе цIалдохъабазда захIмалъани, мугIалимас гьезие кумек гьабула.) 

          - Щибаб предложение кин хъван бугеб? (Щибаб предложениялъул авалалда кIудияб хIарп хъван буго, ахиралда тIанкI лъун буго.)

          - Текст кин къачIан бугеб? (Тексталъул цIар букIине кколеблъи бихьизабула.)

          Текст хъвала. ТIехьалда кьурал тIадкъаял тIуразарула. ГIуцIиялъул
рахъалъ текстги предложениеги цоцазда дандеккола. Учебникалъул 9

гьумералда кьураб теорияб баяналъулгун лъай-хъвай  гьабула.

          III. Тексталдаса предложениял ратIагьаризе ругьун гьари   (№ 12).

         IV. Предложениялъулъ рагIабазда гьоркьоб бугеб бухьеналда хадуб халкквей. РагIаби тартибалда лъун, предложение гIуцIи (№ 13).  

          1. ЦIалдохъабаз 13  абилеб хIалтIиялдаса рагIаби цIалула, магIнаялъул рахъалъ гьезда гьоркьоб бугеб бухьенги  хIисабалде босун, цо рагIудаса цогиялъе суал лъола:

          ГIанкIица щиб гьабулеб бугеб? бекерулеб буго; кисан бекерулеб бугеб? авлахъалдасан; гIанкI кинаб? хIинкъараб; кинаб авлахъалдасан? гIатIидаб(
         2. ГIуцIараб предложение хъвала.

         3. Предложениялъулъ рагIабазда гьоркьоб бугеб бухьеналъул хIакъалъулъ учебникалда кьураб теорияб баяналъулгун  лъай-хъвай гьабула (9 гь.).

          - Предложениялъулъ рагIаби цоцазда кин рухьун рукIунел?

         V. РагIаби цоцазда рухьинаризе ругьун гьари (№ 14).

         VI. Рокъобе  хIалтIи  (№ 15).

         4  дарс

         Тема. Каламалъулъ предложениялъул бугеб кIвар.

          Дарсил мурад: цо лъилниги яги сундулниги хIакъалъулъ бицунел предложенияздаги суал гъорлъ бугел (ай суалиял) предложенияздаги хадуб хал кквей.

         I. Рокъобе кьураб хIалтIул хал гьаби (№ 15). 

          Учебникалда рекъон, битIун хъван бугищали цIалдохъабаз цоцазул тетрадазул хал гьабула.

         II. Предложениялъ тIубалеб хъулухъалде кIвар кьей.

          1. Лъурал  суалазе жавабал  кьей ва кьураб тIадкъай  тIубай (№ 16).

         2. Предложениял гIуцIи: цояв цIалдохъанас суалал цIалула, цогидас гьел суалазе жавабал кьола (№ 17).

         3. Хабарияб ва суалияб предложениялъул хIакъалъулъ учебникалъул 11 гьумералда кьураб торияб баяналъулгун лъай-хъвай гьаби.

         4. Сураталдаса пайдаги босун, суалазе жавабал хъвай  (№ 18).

         5. Сураталдасан предложениял гIуцIи (№ 20) (Заман хутIани). 

         III. Рокъобе  хIалтIи  (№ 19).

         5 дарс

         Тема. Каламалъул бутIа хIисабалда текст. 

         Дарсил мурад: тексталъул хаслъиялда хадуб халкквей.

         I. Рокъобе кьураб хIалтIул хал гьаби (№ 19).

         - Кинал кицаби нужеца рекIехъе лъазарурал?

         - Гьел кицабазул магIна нужеда кин бичIчIулеб?

         II. Тексталъулъ магIнаялъул рахъалъ цоцазда рухьарал предложениязда хадуб халкквей. Текст гIуцIи (№ 21).

         1. ЦIалдохъабаз предложениял цIалула ва щай гьел предложенияз текст лъугьинабуларебали бицуна.

          2. Текст лъугьинабизеги магIнаялъул рахъалъ предложениязда гьоркьоб бухьен чIезабизеги кинаб тартибалда гьел предложениял цIализе кколебали баян гьабула.

         ХIасил: тексталъулъ предложениял магIнаялъул рахъалъ рухьун рукIуна. 

         3. Предложениял тартибалда хъвала.

         4. Тексталда цIар лъола.
         III. Тексталъул хIакъалъулъ учебникалда кьураб баяналда тIад хIалтIи

гьаби (13 гьум.).

        - Сунда абулеб текст?

        IV. Сураталдасан хабар (текст) гIуцIи (№ 22).

        V. Рокъобе  хIалтIи  (№ 23).

         6  дарс

         Тема. Предложение ва текст (такрар гьаби).

         Дарсил мурад: предложениялъул ва тексталъул хIакъалъулъ цIалдохъабазе щвараб лъай мухIкан гьаби.

         I. РагIабаздасан предложение гIуцIи. 

          ЦIалдохъабаз карточкаялдаса рагIаби цIалула (масала: кинабго, рокъоб, ГIайшатица, кколаан, хIалтIи, гьабизе).

         - РагIабаздасан предложение гIуцIизе ккани, гьелъул хIакъалъулъ щиб лъазе кколеб?

         - Предложение гIуцIе.

         - Предложение лъугьун бугеблъи кин нужеца чIезабулеб?

         - 11 гьумералда предложениялъул хIакъалъулъ кьурал теориял баянал цIале.

         II. Предложенияздасан текст гIуцIи (№ 25).

         - Гьаб текст букIин кин нужеца чIезабулеб?

         - 13 гьумералда тексталъул хIакъалъулъ кьураб баян цIале.

         III. Предложение ва текст гIуцIи (№ 24, № 26, № 27).

         IV.  Рокъобе  хIалтIи  (№ 28).

Гьаркьал ва хIарпал

         7  дарс

         Тема. Гьаркьал ва хIарпал.

          Дарсил мурад: гьаркьал ва хIарпал цоцаздаса ратIарахъизеги гьел

битIун абизеги бугеб бажари цебетIезаби.    

         I. Рокъобе кьураб хIалтIул хал гьаби (№ 28). 

         Каллиграфиялъул рахъалъ рагIаби битIун хъван ругищали хал гьабула.     

         II. БицанкIо чIвай (№ 29). 

         Хъарпуз абураб рагIи хъвай. Гьелъул гьаркьилабгин хIарпилаб анализ гьаби. 17 гьумералда кьураб теорияб баяналдаса пайда босула: гьаракь хIарпалдалъун хъвала, хIарпалъулги жиндирго цIар букIуна.

         III. Цо хIарпалдалъун цоцаздаса ратIалъулел рагIаби дандекквей (лексикияб магIнаялъулги, абиялъулги, хъваялъулги рахъалъ) (№ 30). 

          IV. Цо хIарп хисиялдалъун лъугьарал цIиял рагIаби хъвай (№ 31).

          V. Щибаб сураталъе бакI бати ва гьаркьалги хIарпалги аби (№ 32).
         VI. РагIул гьаркьилабгин хIарпилаб анализ гьаби (№ 33) (Заман хутIани).
         VII.Рокъобе хIалтIи (№ 34).

         ХIарпазул кумекалдалъун цIиял рагIаби лъугьинари (хъухъ, рахъ, хъуди, хъухъади, рахъу).

         8 дарс

         Тема. Рагьарал ва рагьукъал гьаркьал ва хIарпал. 
         Дарсил мурад: рагьарал ва рагьукъал гьаркьал ва гьел рихьизарулел хIарпал ратIарахъизе бугеб бажари цебетIезаби; рагIулъ ругел рагьарал гьаркьазул къадаралде балагьун, слогазул къадар лъаялъул бажари камиллъизаби. 

         I. Рокъобе кьураб хIалтIул хал гьаби (№ 34). 

     ХIарпазул кумекалдалъун лъугьарал цIиял рагIаби цIалула.

          II. Рагьарал ва рагьукъал гьаркьал абиялъул рахъалъ дандекквей (№ 35).
- КIулал абураб рагIи жаваблъун бачIунеблъи кин нужеца чIезабураб?
(ЦIалдохъабаз бицанкIоялъул гIуцIиялде кIвар кьола).
        БицанкIоялъе жаваб хъвай. Гьелъулъ ругел гьаркьал битIун абиялда

хадуб халкквей. [у], [а] рагьарал гьаркьалги [кI], [л] рагьукъал гьаркьалги абиялъул рахъалъ дандекквей.

          МугIалимас рихьизарулал предметазул хIакъалъулъ цIалдохъабаз бицIанкIаби гIуцIула. 

         БицанкIаби гIуцIизе ккани, сунде кIвар кьезе кколебали мухIкан гьабула. (Предметалъе хасал гIаламатал абула.)

          БицанкIабазе жаваблъун рачIарал рагIабазда гьоркьоса цо чангоялъул (мугIалимас жинцаго тIасарищула) гьаркьилаб анализ (разбор) гьабула.

          III. РагIулъ ругел рагьарал гьаркьазул къадарги слогазул къадарги дандекквей (№ 37).

          - РагIулъ ругел слогазул къадар кин лъазабизе кколеб?

         21 гьумералда бугеб теорияб баяналъул анализ гьаби.

          IV. Рагьукъал гьаркьаздасан байбихьулел рагIаби ургъи. Гьезулъ ругел киналго рагьукъал гьаркьал битIун абиялде кIвар кьей (№ 38). 

        V.  РагIаби слогазде рикьи ва рагьукъал гьаркьал битIун аби. (№ 41)

(Дарсил заман хутIани.)

         VI. Рокъобе хIалтIи (№ 39).

          36, 40 абилел хIалтIабаздаса пайда босизе бегьула цогидал батIи- батIиял темаби лъазарулаго. Масала: “Рагьарал гьаркьал ва хIарпал”, “Рагьукъал хIарпал ва гьаркьал”, “Авар мацIалъе хасал рагьукъал гьаркьал ва хIарпал”. 

         9  дарс

         Тема.  Рагьарал гьаркьал ва хIарпал.

          Дарсил мурад: рагьарал ва рагьукъал гьаркьал ратIарахъизе бугеб бажари цебетIезаби. Текст предложениязде биххизе ругьун гьари.

         I. Рокъобе кьураб хIалтIул хал гьаби (№ 39).
         - Гьоркьоб биччараб хIарпалъ кинаб гьаракь бихьизабулеб (рагьарабищ
ялъуни рагьукъабищ)?

         - Гьел гьаркьал битIун абе.

          II. 42 хIалтIи тIубай. (Гьеб хIалтIи цIалдохъабаз жидецаго тIубала.)

         - Кина-кинал рагьарал хIарпал нужеца лъурал?

         III. Авар мацIалъулъ ругел рагьарал гьаркьазул ва хIарпазул къадаралъул хIакъалъулъ бицин.

         - Щай рагьарал хIарпал гьаркьаздаса цIикIкIун ругел? (22 гьумералда бугеб теорияб баяналдаса пайда босула.)

         IV. Лексикияб хIалтIи  (№ 43, № 44).

         V. Текст предложениязде биххи (№ 45).

         VI. Рокъобе хIалтIи (№ 46). 

         10  дарс

        Тема.   Е, Ё, Ю, Я  хIарпал.

        Дарсил мурад:  е, ё, ю, я  рагьарал хIарпаз кIи-кIи гьаракь  бихьизабулеблъи лъималазда бичIчIизаби; ё хIарп авалалда бугел рагIаби битIун хъвазе ругьун гьари, предложениял  гIуцIизе  бугеб  бажари  цебетIезаби.  

         I. Рокъобе кьураб хIалтIул хал гьаби (№ 46).

          Каллиграфиялъул рахъалъ рагIаби битIун хъван ругищали хал гьабула.

         II. 24 гьумералда бугеб теорияб баяналъулгун лъай-хъвай гьаби.

         III. е, ё, ю, я  хIарпазул хаслъиялдеги  ё хIарп рагIабазулъ битIун-хъваялдеги кIвар кьей (№ 47) (25 абилеб гьумералда бугеб теорияб баяналдаса пайда боси). 

         IV. РагIабазулъ е, ё, ю, я  хIарпал  битIун хъвазеги гьаркьазул ва хIарпазул къадар чIезабизеги ругьун гьариялъул хIалтIи  (№ 48). 

         V. Предложениял гIуцIизе бугеб бажари цебетIезаби  (№ 49). 

         VI.  РагIабазулъ хIарпал  битIун хъвазе ругьун гьари (№ 50).  

         VII.Рокъобе  хIалтIи  (№ 51).

Калам цебетIезабиялъул 1 дарс

         Тема.  Сюжеталъулаб сураталдасан сочинение. 

          Дарсил мурад: сураталдасан текст гIуцIизеги гьелда цIар лъезеги цIалдохъаби ругьун гьари.

         I. 52  хIалтIи  тIубай.

         II. Рокъобе хIалтIи: гь, гI, гъ рагьукъал хIарпаздасан байбихьулеб 

лъаб-лъаб рагIи ургъизе. Гьезда гьоркьоса цояб рагIи гъорлъеги ккезабун, предложение гIуцIизе.

         11  дарс

         Тема.  Рагьукъал гьаркьал ва хIарпал.

         Дарсил мурад: рагьукъал гьаркьал битIун цIализе бугеб бажари цебетIезаби.

         I. ГъалатIазда тIад хIалтIи гьаби.

         ХIалтIабазе гIаммаб къимат кьей. КIиго-лъабго бищунго лъикIаб сочинение цIали. ЦIалдохъабаз риччарал батIи-батIиял гъалатIазда тIад хIалтIи гьаби.

         II. ЦIияб темаялъулгун лъай-хъвай гьаби. Рагьукъал гьаркьал абулеб куц бихьизаби (№ 53) ва гьезул гIаламатал гIаммлъизари (27 гьумералда кьураб теорияб баяналдаса пайда босула).

          III. РагIаби лъугьинари ва учебникалда кьураб тIадкъай тIубай    (№ 54).

          IV. КечI пасихIго цIали (№ 55).

          V. Рокъобе  хIалтIи  (№ 56).

         12  дарс

         Тема.  Й рагьукъаб гьаракь ва хIарп.

         Дарсил мурад: рагьукъаб гьаракь й ва рагьараб гьаракь и цоцаздаса ратIа гьаризе бугеб бажари цебетIезаби; й гьаракь ва хIарп гъорлъ бугел рагIаби битIун цIализеги хъвазеги ругьун гьари.

         I. Рокъобе кьураб хIалтIул хал гьаби (№ 56).

        1. Каллиграфиялъул рахъалъ хIарпал битIун хъваялдеги рагIабазулъ

гьел цоцазда битIун  рухьинариялдеги кIвар кьола.       

         2. ТIехьалда рекъон, щибаб рагIи битIун хъван бугищали хал гьабула.

         3. Рагьукъал гьаркьал абула.

         II. и ва й гьаркьал дандекквей. Й хIарпалъул битIунхъваялде кIвар кьей (№ 57. ХIасил гьабула, 30 гьумералда бугеб теорияб баяналдаса пайдаги босун). 

         III. КечI рекIехъе хъвай (№ 58). 

         IV. КечI пасихIго цIали (№ 59). (Заман хутIани.)

         V. Рокъобе хIалтIи (№ 60). РагIабазул болъаби цIезаризе.

Авар мацIалъе хасиятал рагьукъал гьаркьал ва хIарпал

    13 дарс

         Тема. Авар мацIалъе хасиятал рагьукъал гьаркьал ва хIарпал.

         Дарсил мурад: 13 хасаб гьаракь мухIканго абизеги гьел рихьизарулел хIарпал битIун хъвазеги бугеб бажари цебетIезаби.

         I. Рокъобе кьураб хIалтIул хал гьаби (№ 60).

         II. Карточкабаздаса 13 авар мацIалъе хасиятаб хIарп такрар гьаби.

         III. Словарияб диктант:

         Рахь, гьобо, къед, цIад, гъуни, багIли, хъарпуз, кIиликI, чIор, лъар, тIутI, кьегIер, хIетIе.

          IV. КечI пасихIго цIали, рагьукъал гьаркьал битIун абиялде кIвар кьей (№ 61).

         V. ТIаде балагьун, берцинго ва бацIцIадго хъвай. Авар мацIалъе хасиятал гьаркьал аби (рихьизари) (№ 62). 

         VI. Сураталдасан текст гIуцIи (№ 63).

         VII. Рокъобе хIалтIи (№ 64). ТIехьалъул хIакъалъулъ бицанкIо рекIехъе лъазабизе. Авар мацIалъе хасиятал гьаркьал битIун абизе ругьунлъизе.

         14  дарс

         Тема. Авар мацIалъе хасиятал рагьукъал гьаркьал ва хIарпал.

         Дарсил мурад: 13 хасаб гьаракь мухIканго абизе ва гьел рихьизарулел хIарпал битIун хъвазе бугеб бажари камиллъизаби.

         I. Рокъобе кьураб хIалтIул хал гьаби (№ 64). БицанкIо пасихIго рекIехъе цIализе.

         - Кин бицанкIо данде гьабун (гIуцIун) бугеб? ТIехьалъул кинал гIаламатал рихьизарун ругел?

         - КIи-кIи ишараялдасан гIуцIарал хIарпаз рихьизарулел гьаркьал гъорлъ ругел рагIаби абе.

          II. Карточкабаздаса авар мацIалъе хасиятаб 13 хIарп такрар гьаби.

         III. Словарияб  диктант:

         ГIащтIи, гъеду, хIелеко, лъен, тIехь, цIибил, хъаз, хьаг, кьо, кIул, чIакIултIан, къали.

         IV. Авар мацIалъе хасиятал хIарпал битIун хъваялда хадуб халкквей  (№ 66, № 68).
         V. КечI пасихIго цIали  (№ 67).
         VI. Рокъобе  хIалтIи  (№ 69).

         15  дарс

         Тема. Авар мацIалъе хасиятал рагьукъал гьаркьал ва хIарпал.

         Дарсил мурад: 13 хасаб гьаракь мухIканго абизе ва гьел рихьизарулел хIарпал битIун хъвазе бугеб бажари камиллъизаби.

         I. Рокъобе кьураб хIалтIул хал гьаби (№ 69).

         1. Щибаб рагIи битIун хъван бугищали лъазе, тIехьалдасан хал гьабула. 

         2. Авар мацIалъе хасиятал рагьукъал гьаркьал абула.

         II. Карточкабаздаса авар мацIалъе хасиятаб 13 рагьукъаб хIарп такрар гьаби.

         III. Словарияб диктант. МугIалимас рукъалъул ва гIалхул хIайваназул суратал рихьизарула. Лъималаз тетрадазда гьезул цIарал хъвала, гьоркьоб запятаялги лъун.

              БацI,                         чахъу,

              хъабан,                      хIама, 

              ритIучI,                    дегIен,

              гIужрукъ,                 бурутI,

              гIанкI,                      гьой. 

         Цинги мугIалимас кIиго гIалхул, кIиго рукъалъул хIайваналда тIасан, “Киб гIумру гьабулеб?” “Щиб кваналеб?” гIадал суалалги лъун, цIалдохъабазухъа тIурарал жавабал тIалаб гьарула.

         IV. КечI рекIехъе хъвай (№ 70).

         V. БицанкIо чIвай (№ 71).

         VI. Болъаби цIезари (№ 72).

         VII. РагIаби, тIаде балагьун, хъвай (№ 73).

         РагIаби хъвала кIиго хIуби гьабун: квегIаб хIубиялда – къ, кь хIарпал бетIералда ругел, кваранаб хIубиялда – хь, хъ хIарпаздасан байбихьулел.

         VIII. Рокъобе хIалтIи (№ 74). 

Калам цебетIезабиялъул 2 дарс

         Тема. Изложение (суалазда рекъон).

         Дарсил мурад: суалазда рекъон, изложение хъвазе ругьун гьари.

         I. Изложениялъе кьураб тексталъулгун лъай-хъвай гьаби (№ 75).

         II. РичIчIуларел рагIабазе баян кьей.

         III. Суалазда рекъон, текст цоги нухалъ цIали, битIун хъвазе захIматал рагIабазде кIвар кьей.

         IV. Суалазда рекъон, текст хъвай. (ТIехь къан букIуна.) Тексталъул хIасил тартибалда хъвазе кумек гьабулел рагIаби ва рагIабазул дандра-ял доскаялда хъван рукIуна.

Ш, Щ  рагьукъал гьаркьал ва хIарпал

         16  дарс

         Тема.  Ш, Щ рагьукъал гьаркьал ва хIарпал.

         Дарсил мурад: ш, щ гьаркьал цоцаздаса ратIа рахъизе, битIун абизе ва гьел рихьизарулел хIарпал гъорлъ ругел рагIаби битIун хъвазе ругьун гьари.

         I. ГъалатIазда тIад хIалтIи гьаби.

         II. Ш, щ рагьукъал гьаркьал битIун абизе ругьун гьари:

         1. 76 хIалтIи тIубала.

         2. [ш], [щв] битIун абиялде кIварги кьун, гьал мухъал хехго цIалула:

Вай, Шихали, Шихали,

Щверу, щверу, Шихали;

Щверу чIола, Шихали,

Мун чIоларо, Шихали.

         III. Ш, щ  гьаркьал битIун абиялде кIвар кьей (№ 77).
         IV.Предложениял гIуцIи (№ 78).

         V.Хабар ракIалдасан хъвай (№ 79).

         VI. Рокъобе хIалтIи (№ 80). Ш рагьукъаб гьаракь гъорлъ бугел рагIаби цояб, щ рагьукъаб гьаракь гъорлъ бугел рагIаби цогидаб хIубиялда хъвала.

Геминатал

         17  дарс

         Тема.  Геминатал.

         Дарсил мурад: геминатал битIун абизе ва гьел рихьизарулел хIарпал гъорлъ ругел рагIаби хъвазе бугеб бажари цебетIезаби.

         I. Рокъобе кьураб хIалтIул хал гьаби (№ 80).

          II. Геминатал битIун абиялда ва гьел рихьизарулел хIарпал рагIабазулъ битIун хъваялда хадуб халкквей (№ 81).

         III. 42 абилеб гьумералда кьураб теорияб баяналда тIад хIалтIи гьаби. Гьенир ругел мисалал хъвай.

          IV. Геминатал гъорлъ ругел рагIаби битIун цIалиялде ва хъваялде кIвар кьей (№ 82).

          V. Кицабазул магIна баян гьаби ва геминатал гъорлъ ругел рагIаби битIун абиялдеги хъваялдеги кIвар кьей (№ 83).

         VI. РагIаби битIун абиялдеги кIвар кьун, текст хъвай (№ 84). 
         VII. Рокъобе хIалтIи (№ 85).

         18  дарс

         Тема.  Диктант.

         Дарсил мурад:  Церехун лъазарурал хIарпалгун рагIаби битIун

хъвазе бугеб бажариялъул хал гьаби.

                    Мисалияб текст.

Хасел.
    ЦIорораб хасел тIаде щвана. Квачарал гьурал пузе лъугьана. Ракьул гьумералда хъахIаб гъалай биччана. БакIал тIингъал тIадагьлъана. ТIеренаб ратIлица къо рехана. ГIадамал хинал рукъзабахъе руссана. Язихъал хIанчIазул роржанхъи гIемерлъана. (28 рагIи.)

         ТIадкъаял:

         1. Геминатал гъорлъ ругел рагIаби, ратIа росун, хъвай.

          2. [гъ], [къ], [хI], [хъ] гьаркьал рихьизарулел хIарпал ругел рагIаби, ратIа росун, хъвай.

         19  дарс.

         Тема. [кк], [кIкI], [чч] рагьукъал гьаркьал.

         Дарсил мурад: [кк], [кIкI], [чч] гьаркьал гъорлъ ругел рагIаби битIун цIализеги хъвалаго гьел рагIабазулъ битIун рихьизаризеги бугеб бажари цебетIезаби.

         I. Дарсил мурад бицин.

         - Жакъа нилъ ругьунлъизе руго [кк], [кIкI], [чч] геминатал битIун
абизеги хъвалаго рагIабазулъ гьел битIун рихьизаризеги .
          РагIаби дандекквей ва геминатал ругел рагIабазде пикру буссинаби (№ 86).

          II. 44 гьумералда кьураб теорияб баяналъулгун лъай-хъвай гьаби.

          III. Предложениязул магIнабазда рекъарал суратал рахъи (№ 87).

    Лъимал тIамула жидеца рахъизесел суратазул бицине.

          IV. БитIун чвахун кечI цIали ва чIегIер хъварал рагIаби битIун абиялде кIвар кьей (№ 88).

           V. Гьаркьал ва хIарпал рихьизаризе бугеб бажари цебетIезаби (№ 89).

         VI. Рокъобе хIалтIи (№ 90).

         20 дарс.

         Тема. [чIчI] рагьукъаб гьаракь.

          Дарсил мурад: [чIчI] гьаракь гъорлъ ругел рагIаби битIун цIализе ва хъвавулъ гьеб гьаракь битIун бихьизабизе бугеб бажари цебетIезаби. Предложениял гIуцIиялъул бажари камиллъизаби.

         I. Рокъобе кьураб хIалтIул хал гьаби (№ 90). 
         ЦIалдохъабаз жидецаго гIуцIарал предложениял цIалула. Геминатал

гъорлъ ругел рагIаби битIун абиялде кIвар кьола.

         - [кк], [кIкI], [чч] гьаркьал нужеца кинал хIарпаздалъун рихьизарун

ругел?

          - Щай гьел кIирекъарал хIарпаздалъун рихьизаризе кколел? 

          МугIалимас 44 гьумералда бугеб теорияб баян цоги нухалъ цIализе цIалдохъаби тIамула.

         II. Диктант хъвай (№ 91).

         III. ЦIияб тема аби. 

         Учебникалдаса цIияб темаялъул цIар цIалула. 92 хIалтIи тIубала, 46 гьумералда бугеб теорияб баяналда тIад хIалтIула ва гьениса цо чI хIарпалдалъун бихьизабураб [чIчI] гьаракь гъорлъ бугел рагIаби тетрадазда хъвала.

         IV. Предложениял гIуцIи. [чIчI] геминат гъорлъ бугел рагIаби битIун абиялде кIвар кьей (№ 93).

          V. Сураталдасан предложениял гIуцIи. ХIарпалги гьаркьалги ратIарахъизе бугеб бажари цебетIезаби (№ 94).

          VI. Предложениял гIуцIи. [чIчI] битIун абиялде кIвар кьей (№ 95).

           - Щай гьел рагIабазулъ [чIчI] гьаракь цо чI хIарпалдалъун бихьизабун бугеб? 
         VII. Дарсил хIасил гьаби.

         VIII. Рокъобе хIалтIи (№ 96).

         21 дарс

         Тема. [сс] рагьукъаб гьаракь.

         Дарсил мурад: [сс] рагьукъаб гьаракь гъорлъ бугел рагIаби битIун цIализе ва хъвавулъ гьеб гьаракь битIун бихьизабизе бугеб бажари цебетIезаби. [сс] гьаракь гъорлъ бугел рагIабаздасан предложениял гIуцIизе бажари.

         I. Рокъобе кьураб хIалтIул хал гьаби (№ 96).
         II. Болъаби цIезари (№ 97). 

         РагIаби хъвала ва битIун хъван ругищали хал гьабула.

         III. [с], [сс] гьаркьал битIун абизе ва цIализе ругьун гьари (№ 98). Цо-цоккун, кьералккун, цадахъго 2-3 нухалъ хIалтIулъ ругел рагIаби цIалула.    

         IV. [сс] гьаракь гъорлъ бугел рагIабазул магIна лъазаби ва гьездасан предложениял гIуцIи (№ 99).

         V. 49 гьумералда бугеб теорияб баяналъулгун лъай-хъвай гьаби. 

         VI. Предложениял гIуцIи (№ 100).

         VII. РекIехъе хъвай (№ 101). 

         VIII. Рокъобе хIалтIи (№ 102).

Калам цебетIезабиялъул 3 дарс.

         Тема. Сюжеталъулаб сураталдасан сочинение.

          Дарсил мурад: сураталдасан хабар гIуцIизеги гьелда цIар лъезеги бугеб бажари цебетIезаби.

         I. Сураталдасан хабар гIуцIи (№ 103).

         Тексталда цIар лъей. (“Лъималазул лъикIал ишал”.)

         II. Хабар хъвай.

         III. Слогалккун абун, берцинго ва бацIцIадго хъвай (№ 104).

         IV. Рокъобе хIалтIи: [кк], [чч], [чIчI], [цIцI], [сс] гьаркьал гъорлъ ругеб цо-цо рагIи ургъизе. 

         Гьел рагIабигун щуго предложение гIуцIизе ва хъвазе.

         22 дарс 

         Тема. [хх] рагьукъаб гьаракь.
         Дарсил мурад: [хх] гьаракь битIун абизе ва хъвавулъ гьеб гьаракь битIун бихьизабизе бугеб бажари цебетIезаби. [хх] гьаракь гъорлъ бугел
рагIабазулгун лъай-хъвай гьаби.

         I. ГъалатIазда тIад хIалтIи гьаби.

         ХIалтIабазе гIаммаб къимат кьола. Бищунго лъикIал сочинениял цIалула. ЦIалдохъабаз риччарал гъалатIазда тIад хIалтIула.

         II. [хх] гьаракь битIун цIалиялда хадуб халкквей (№ 105).

          - Гьел рагIабазулъ [хх] гьаракь кин нужеца цIалараб? (Жаваб кьезе бажаричIони, мугIалимас 42 гьумералда бугеб теорияб баян такрар гьабизе цIалдохъаби тIамула.)

          Гьеб гьаракь бихьизабизе, кIирекъарал хIарпал хъварал рагIабазул магIна баян гьаби.

          III. 51 гьумералда бугеб теорияб баян цIали. Гьенир кьурал мисалал тетрадазда хъвай.  

          IV. МагIнаялъул    рахъалъ      дандекколел   рагIабиги       лъун,

предложениял гIуцIи (№ 106).

          V. Абиял битIун цIали (№ 107).
         VI. БицанкIабазе жавабал ургъи (№ 108).

         VII.БитIун чвахун кечI цIали. [х], [хх] гьаркьал гъорлъ ругел рагIаби битIун абиялде кIвар кьей (№ 109). (Дарсил заман хутIани.)

         VIII.Рокъобе хIалтIи (№ 110). 

         23 дарс

         Тема. [цц] рагьукъаб гьаракь.

         Дарсил мурад: [цц] гьаракь битIун абизе ва хъвавулъ гьеб гьаракь битIун бихьизабизе бугеб бажари цебетIезаби. Предложениял гIуцIизе бугеб бажари камил гьаби.

         I. Рокъобе кьураб хIалтIул хал гьаби (№ 110). 

         II. [цц] гьаракь гъорлъ бугел рагIабазулгун лъай-хъвай гьаби (№ 111).

         III. Предложениял гIуцIи (№ 112).
         Жиделъ [цц] гьаракь бугел рагIаби цо-цоккун, кьералккун, цадахъго 2-3
нухалъ цIалула.

         IV. 54 гьумералда бугеб теорияб баяналда тIад хIалтIи гьаби.

         V. РекIехъе хъвай. Кицабазул магIна баян гьаби (№ 113).

         VI. [цц] гьаракь битIун цIалиялда хадуб халкквей (№ 114).

         VII. Рокъобе хIалтIи (№ 115). 

         24 дарс

         Тема. [цIцI] рагьукъаб гьаракь.

         Дарсил мурад: [цIцI] гьаракь битIун абизе ва хъвавулъ гьеб гьаракь битIун бихьизабизе бугеб бажари цебетIезаби. Предложениял гIуцIизе бугеб бажари камил гьаби. 

         I. Рокъобе кьураб хIалтIул хал гьаби (№ 115). 

         II. [цI], [цIцI] гьаркьал гъорлъ ругел рагIаби битIун цIализе бугеб бажари цIебетIезаби ва гьезул магIнаялда хадуб халкквей ( № 116). 

         III. 56 гьумералда бугеб теорияб баяналда тIад хIалтIи.

         IV. МагIнаялъул рахъалъ дандекколел рагIабиги лъун, предложениял гIуцIи (№ 117).

         V. Кицаби рекIехъе лъазари (№ 118).

         VI. БицанкIабазда тIад хIалтIи (№ 119). [цIцI] гьаракь хъвалаго битIун бихьизабизе ругьун гьариялъул хIалтIи.

         VII. Рокъобе хIалтIи (№ 121).

         25 дарс

         Тема. [лълъ] рагьукъаб гьаракь 

         Дарсил мурад: [лълъ] гьаракь битIун абизе ва хъвавулъ гьеб гьаракь битIун бихьизабизе бугеб бажари цебетIезаби.

         I. Рокъобе кьураб хIалтIул хал гьаби (№ 121).

         II. БитIун чвахун кечI цIали (№ 122). цI хIарпалъ рихьизарулел гьаркьал гъорлъ ругел рагIабазда тIад хIалтIи гьаби.

         III. ЦIияб тема баян гьаби.

          Предложениял гIуцIи (№ 123). Лъ хIарпалъ рихьизарулел гьаркьал битIун абиялде кIвар кьей.

         IV. КIиго лълъ хъвалел рагIабазулгун лъай-хъвай гьаби. (59 гьумералда бугеб теорияб баян.)

         V. ТIанкIазул бакIалда хIарпалги лъун, предложениял хъвай (№ 124).

         VI. БицанкIабазе жавабал рати (№ 125). РекIехъе хъвай.

         VII. КечI пасихIго цIали (№ 126). (Заман хутIани.)

         VIII.  Рокъобе хIалтIи (№ 127).

Лабиалиял гьаркьал

         26 дарс

         Тема. Лабиалиял гьаркьал.

          Дарсил мурад: лабиалиял гьаркьал битIун абизеги хъвавулъ гьел

гьаркьал битIун рихьизаризеги бажари.

         I. Рокъобе кьураб хIалтIул хал гьаби (№ 127)

         II. Такрар гьаби.

         Рагьарал ва рагьукъал гьаркьал ракIалде щвезарула. Рагьукъал гьаркьал абулеб куц ракIалде щвезабула. Мисалал рачула. Текст цIалула (№ 128) ва 

тIоцебесеб предложениялъулъ ругел рагьукъал гьаркьал абула.

         III. ЦIияб тема. 

         Учебникалдаса цIияб темаялъул цIар цIалула ва лабиалиял гьаркьал абулеб куцалъулгунги гьел хъвалеб къагIидаялъулгунги лъай-хъвай гьабула (62 гьумералда бугеб теорияб баян). 

         IV. Лабиалиял гьаркьал абиялде ва гьел битIун рихьизариялде пикру буссинаби (№ 129).
         БицанкIоялъе жаваб чIвала. Лабиалиял гьаркьал гъорлъ ругел рагIаби

битIун цIализеги ва “Кинал хIарпаздалъун гьел рихьизарун ругел?” абураб суалалъе жаваб кьезеги тIамула.  

         V. Кицабазул магIна баян гьаби (№ 130).

    Лабиалиял гьаркьал хIарпаздалъун битIун рихьизариялде кIвар кьола.

         VI. Словарияб диктант (№ 131).

         VII. Дарсил хIасил гьаби.

         - Жакъа нилъеца кинал рагьукъал гьаркьазулгун лъай-хъвай гьабураб?

         - Лабиалиял гьаркьал кин абулел?

         - РагIабазулъ кинал хIарпаздалъун гьел рихьизаризе кколел?

         VIII. Рокъобе хIалтIи (№ 132).

         27 дарс

         Тема. Лабиалиял гьаркьал.

         Дарсил мурад: лабиалиял гьаркьал битIун абизеги гьел хIарпаз-далъун битIун рихьизаризе бугеб бажари цебетIезаби.

         I. Рокъобе кьураб хIалтIул хал гьаби (№ 132).

          II. Предложениял гIуцIи (№ 133). Лабиалиял гьаркьазде кIвар кьей.

         III. ТIаде балагьун, хъвай (№ 134). Геминатал ва лабиалиял гьаркьал рихьизаризе бугеб бажари цебетIезаби.

         IV. Къверкъ абураб рагIул фонетикияб анализ гьаби (№ 135).

         V. Берцинго ва бацIцIадго хъвай (№ 137).

         VI. Рокъобе хIалтIи (№ 136). Суратаздасан предложениял гIуцIи.

Ъ, Ь хIарпал

         28 дарс

         Тема. ъ, ь хIарпал.
         Дарсил мурад: ъ, ь хIарпаз тIубалеб хъулухъалъулгун лъай-хъвай

гьаби. [ъ] гьаракьги тамахаб хIарпгун гIурусалдаса авар мацIалде рачIарал рагIабиги битIун абизе ругьун гьари. 

         I. Рокъобе кьураб хIалтIул хал гьаби (№ 136).

         II. ъ, ь тIубалеб хъулухъалда хадуб хал кквей (№ 138). 66 гьумералда бугеб теорияб баяналда тIад хIалтIи.

         III. Тексталда тIад хIалтIи (№ 139). ъ гьаракь битIун абизе ругьун гьари.

         - Кинал рагIаби нужеца ратIаросун хъварал?

         - Гьел рагIаби кин цIализе кколел? 

         IV. Тамахаб ишарагун гIурусалдаса авар мацIалде рачIарал                рагIаби битIун цIализе ва хъвазе ругьун гьари (№ 140).

         V. БицанкIоялъе жаваб бати. ЦIалдохъабаз бицанкIо жидецого  ургъи (№ 141).

         VI. Дарсил хIасил гьаби.

         VII. Рокъобе хIалтIи (№ 142). Болъаби цIезарула.

Калам цебетIезабиялъул 4 дарс

         Тема. Изложение.

         Дарсил мурад: хабаралъе суалал ургъизе ва, суалазда рекъон,

изложение хъвазе ругьун гьари.

          I. Изложениялъе кьураб тексталъулгун лъай-хъвай гьаби (№ 143).

         II. РичIчIуларел рагIабазул баян кьей.

         III. Тексталъе суалал ургъи.

         IV. Суалазда рекъон, текст цоги нухалъ цIали, битIунхъваялъул рахъалъ захIматал рагIаби доскаялда хъвай.

         V. Суалазда рекъон, изложение хъвай.

Алфавит

         29  дарс

         Тема.  Алфавит.

          Дарсил мурад: алфавиталъулгунги инсанасул гIумруялъулъ гьелъ тIубалеб хъулухъалъулгунги лъай-хъвай гьаби. Алфавиталдаса пайда босизе ругьун гьари.

          I. ГъалатIазда тIад хIалтIи.

          МугIалимас изложениязул анализ гьабула. ЛъикI хъвараб 2-3 хIалтIи классалдаго цIалула. ГъалатIазде кIвар кьола.

         II. Алфавиталъулгун лъай-хъвай гьаби.

          Алфавиталъул тартибалда авар мацIалъул киналго хIарпал иргадал абула ва лъурал суалазе жавабал кьола  (№ 144). Цинги теорияб баян цIалула (70 гьумер).
          III. Алфавиталда ругел хIарпазул тартибалда хадуб халкквей (№ 145).

          IV. РагIи лъазаби ва хъвай (№ 146).

          V. Алфавиталда тIаса щвараб лъаялдаса пайда босизе ругьун гьариялъул хIалтIаби (№ № 147, 148). 147 хIалтIиялъе цоги гьадинаб

тIадкъай кьола (бицун):

          - Щибаб мухъида ругел рагIаби сунца цолъизарун ругел? (1-хIалтIул тIагIелал, 2-машинаби, 3- рухIчIаголъаби.) Щибаб мухъида цо-цо рагIиги тIаде жубан, хъвай.
          VI. Рокъобе хIалтIи (№ 149).

          30  дарс

          Тема. Алфавит.

          Дарсил мурад: алфавиталъул хIарпал битIун абизеги практикаялъулъ алфавиталдасан пайда босизеги бугеб бажари цебетIезаби.

          I. Рокъобе кьураб хIалтIул хал гьаби (№ 149).

          II. Алфавиталъ кьолеб пайдаялда тIасан накъит гьаби.

          - Щивав чиясе алфавит сундуе къваригIунеб? (ЛъикIго алфавит лъаялъ гIадамазе гьелъ гIемераб бакIалда кумек гьабула. БатIи-батIиял тIахьазда рагIаби хъван рукIуна, алфавиталъул тартибги цIунун. Масала, алфавиталъул тартибги цIунун, гIуцIула словарал, телефоназул справочникал ва гь. ц.)

          Алфавиталъул хайиралъул бицунаго, лъикI букIинаан, батIи-батIиял словарал, справочникал, классалъул журналалда цIалдохъабазул фамилияби хъвалел къагIидаби лъималазда рихьизаруни.

          III. Алфавиталъул тартибалда рагIаби лъезе ругьун гьариялъул хIалтIаби (№ № 150, 151).

           - Микки, накIкI, ицц абурал рагIабазулъ чан гьаракь ва чан хIарп бугеб?     

          IV. ПасихIго цIале (№ 152). ХIарпал тартибалда лъезе бугеб бажари цебетIезаби.

          V. Рокъобе хIалтIи (№ 153). Сураталдасан хабар гIуцIи.

          31 дарс

         Тема. Диктант.
         Дарсил мурад: геминатал ва лабиалиял гьаркьал рихьизарулел хIарпал

         битIун хъвазе бугеб бажариялъул хал гьаби.

     Мисалияб текст.
Къебелъухъ

     Нижее маххул къебед цIакъ вокьула. Гьесул цо чорхолъ витIи, черхалъул

цIубай! Надалдасан чвахула бацIцIадаб гIарац гIадал гIетIул  гарал. ТIорччол кIкIуялъ гьесие асар гьабуларо. КигIан махх бацIаниги, гьев свакаларо. КвартIа кьабула гъираялда. Къебедасул кверал маххул ратилилан ккана нижеда. (37 рагIи.)
     ТIадкъаял:
      I. Геминатал рихьизарулел хIарпалгун ругел рагIаби, ратIа росун,
хъвай.  

         2. Кверал абураб рагIулъ чан гьаракь ва чан хIарп бугеб?

         Заман хутIани, рокъобе кьураб хIалтIул хал гьабула (№ 153).

РагIи ва слог

         32  дарс

         Тема. РагIи ва слог.

          Дарсил мурад: абулаго батIабахъулеб рагIул бутIа хIисабалда слогалъул хIакъалъулъ цIалдохъабазул бугеб бичIчIи мухIкан гьаби; рагьараб гьаракьалъухъ балагьун, рагIулъ слогазул къадар чIезабизе бугеб бажари цебетIезаби.

          I. ГъалатIазда тIад хIалтIи.

          II. Цияб дарсил мурад бицин.

          - Нужеда лъала предложениял рагIабаздасан гIуцIун рукIунеллъи. (ЦIалдохъаби предложение ургъизеги ва гьеб рагIабазде биххизеги тIамула.)
          - РагIи сундасан гIуцIун букIунеб? (Слогаздасан.)

          - Жакъа нилъеца бицине буго слогалъулги ва рагIулъ слогазул къадар сунда бараб букIиналъулги.

          ЦIалдохъабаз 154 хIалтIи тIубала ва 73 гьумералда кьураб теорияб баяналъул тIоцебесеб бутIа цIалула.

          III. БицанкIо чIвай. РагIулъ слогазул къадар рагьарал гьаркьазул къадаралда бараб букIунеблъи лъай.

          ЦIалдохъабаз 155 хIалтIи тIубала ва 73 гьумералда бугеб теорияб баяналъул кIиабилеб бутIа цIалула.

          IV. РагIул бутIа хIисабалда слогазда хадуб халкквей (№ 156).

          V. Слогалги журан, рагIаби лъугьинари (№157).
          VI. Рокъобе хIалтIи (№ 158).

         33  дарс

         Тема. РагIи бикьун боси.

          Дарсил мурад: рагIаби слогазде рикьизе бугеб бажари цебетIезаби; рагIаби рикьун росиялъул къагIидабазулгун цIалдохъабазул лъай-хъвай гьаби, цо мухъидаса цоги мухъиде рагIаби рикьун росиялъул бажари лъугьинаби.

         I. Рокъобе кьураб хIалтIул хал гьаби (№ 158).

         ЦIалдохъабаз рагIулъ слогазул къадар кин жидеда лъарабали бицуна. Жидерго мисалал рачуна. 62 гьумералда кьураб теорияб баяналъул кIиабилеб бутIаялдаса пайда босула.

         II. Слогазде рагIаби рикьулаго, хъвай (№ 159).

         III. Жалго жидедаго чIун, хIалтIи гьаби.

          ЦIалдохъабаз жидецаго 160 хIалтIи тIубала, 75 гьумералда бугеб теорияб баян цIалула.

         IV. ТIасабищун, хъвай (№ 161).

         V. РагIи бикьун босизе ругьун гьари (№ 162).

         - БицанкIоялъул кина-кинал гIаламатаз нужее рес кьураб жаваб батизе?

         VI. Рокъобе хIалтIи (№ 163). Сураталдасан къокъаб хабар гIуцIи.

Ударение

         34  дарс

         Тема.  Ударение.

          Дарсил мурад: ударениялъул хIакъалъулъ цIалдохъабазе бичIчIи кьей; ударение битIун лъезе бугеб бажари цебетIезаби, каламалъулъ ударениялъул бугеб кIвар бихьизаби.

          I. Рокъобе кьураб хIалтIул хал гьаби (№ 163).

          II. Ударениялъул хаслъиялда хадуб халкквей (№ 164, 77 гьумералда бугеб теорияб баян).

          III. РагIабазул магIна хисиялъулъ ударениялъул бугеб кIваралда хадуб халкквей (№ № 165, 166).

         IV. РагIабазда ударение битIун лъезе ругьун гьари (№ 167).

         - Кицабазул магIна кинаб бугеб?

         - Беццизе – бецизе, ццин – цин абурал рагIабазул магIнаялъул батIалъи бице.

         V. Рокъобе хIалтIи (№ 168).

Калам

         35  дарс

         Тема.  Калам ва гIумруялда жаниб гьелъул бугеб кIвар.

         Дарсил мурад: гIадамазда гьоркьоб бухьен гьабиялъул алат хIисабалда каламалъул хIакъалъулъ бугеб бичIчIи мухIкан гьаби.

         I. Рокъобе кьураб хIалтIул хал гьаби (№ 168).

          II. Инсанасул гIумруялъулъ мацIалъ тIубалеб хъулухъалъул хIакъалъулъ гара-чIвари гьаби (№ 169). 

         Щибаб сурат балагьулаго, калам сундуе къваригIун бугебали баян-лъула.

         III. 81 гьумералда бугеб теорияб баяналда тIад хIалтIи гьаби.

         IV. Цебеккунго хIадурлъун, каламалъ тIубалеб хъулухъалъул хIакъалъулъ предложение, тIаде балагьун, хъвай (№ 170).

          V. ГIадамал кIалъазе кида байбихьарабилан бицин. ТIаде балагьун,

хъвай (№ 171).

         VI. Дарсил хIасил гьаби.

          - ГIадамазе калам сундуе къваригIунеб бугеб?

          - Нужеца кьураб жаваб битIун букIин чIезабе.

          VII. Рокъобе хIалтIи (№ 172).    

         36 дарс

         Тема. КIалзул ва хъвавул калам.  

          Дарсил мурад: кIалзул ва хъвавул каламалъул хIакъалъулъ бичIчIи кьей.

         I. Рокъобе кьураб хIалтIул хал гьаби (№ 172).

          - НекIсияб заманалда гIадамаз цIиял харбал кин рицунел рукIарал?

          - Жакъа цIиял харбал кин рицунел ругел?

          II. Дарсил мурад бицин.     

           - Цебесеб дарсида нилъеца каламалъул хIакъалъулъ бицун букIана. Лъида лъалеб гIадамазе калам сундуе  къваригIунеб? (Каламалъул кумекалдалъун гIадамаз цоцазда цо сундулниги хIакъалъулъ бицуна, гьикъула, гIакълу дандбала ва цоцазе хIалтIулъ кумек гьабула).  
          - Калам букIуна кIалзулги хъвавулги. Жакъа нилъеца бицина гьеб кIиябго каламалъул хаслъиялъул хIакъалъулъ.

          III. КIалзул ва хъвавул каламалъул хаслъабазул хIакъалъулъ баян кьей (№ 173, 174). 

          IV. Текст предложениязде биххи (№ 175).

          - Хъвалаго предложениял цоцаздаса кин ратIарахъарал? (Предложениялъул авалалда кIудияб хIарп, ахиралда тIанкI лъун.)

          - ЦIалулаго предложениял цоцаздаса кин ратIарахъарал? (Щибаб

предложение лъугьараб бакIалда лъалхъи гьабун.)

         ХIасил: Хъвавул каламалъулъ предложениял цоцаздаса ратIарахъула щибаб предложениялъул авалалда кIудияб хIарп, ахиралда лъалхъул ишара лъеялдалъун.
          КIалзул каламалъулъ предложениял цоцаздаса ратIарахъула щибаб

предложение лъугIараб бакIалда лъалхъи гьабиялдалъун.

          V. Дарсил хIасил гьаби. Теорияб  баяналда  тIад хIалтIи  (№ 176). Гьениса  мисалалъе кьурал предложениял хъвай.

         VI. Рокъобе хIалтIи (№ 177). Текст гIуцIи ва гьелда цIар лъей.

         37. дарс

         Тема.  Кламалъул этика. Салам кьеялъул рагIаби.

          Дарсил мурад: бугеб хIалалда рекъезабун, калам гьабизе ругьун гьари.  

          Салам кьеялъул рагIаби каламалъулъ хIалтIизаризе бугеб бажари цебетIезаби.  

          I. Рокъобе кьураб хIалтIул хал гьаби (№ 177).

          II. Тексталъул байбихьи цIале, цинги, лъурал суалазе жавабалги кьун, гьеб  лъугIизаби (№ 178).

          II.  Салам кьеялъул рагIаби хъвай. Каламалъулъ гьел хIалтIизариялда хадуб хал кквей  (батIи-батIияб заманалда) (№ 179).

          III. Салам кьолаго, квер щай босулеб? Ассаламу гIалайкум, вагIалайкум ассалам абурал рагIабазул магIна баян гьаби (№ 180).

          IV.  Рокъобе хIалтIи. Суалалъе хъван жаваб кьей:

          -Лъица цебе салам кьезе кколеб: кIудиясищ, гьитIинасищ; эхеве унесищ, эхеде вачIунесищ; рекIарасищ, лъелго унесищ; гIодов чIун ватарасищ, аскIосан унесищ?  

         38  дарс

         Тема.  КантIизариялъул диктант.

         Дарсил мурад:  геминатал  рихьизарулел хIарпазул битIунхъвай ракIалде щвезаби.

     Мисалияб текст.
          МагIазатица дояркалъи тIаса бищана. Гьелъ боцIи лъикI хьихьула.
РацIцIалъи цIунула. Щибаб гIакдада хадуб бече цIунула. Рахьги гьелъ цогидаздаса цIикIкIун бечIчIула.

         МагIазатил бищунго лъикIаб гIакдадул цIар буго ЦIцIеллълъар. Ругизеги гьелъул лълъурдул цIцIел гIадинал руго.

     ТIадкъаял:

1. ЦIцIеллълъар  абураб рагIулъ чан гьаракь ва чан хIарп бугеб?

2. КIиабилеб предложениялъулъ ругел авар мацIалъе хасиятал

рагьукъал хIарпал, ратIа росун, хъвай.    

         II. Рокъобе хIалтIи (№ 181). 

Предложение ва текст

         39  дарс

         Тема.  Каламалъул бутIа хIисабалда предложение.

           Дарсил мурад:  Предложениялъул гIаламатазулгун лъай-хъвай гьаби. Каламалъулъ предложение хIалтIизабизе ругьун гьари. 

         I. ГъалатIазда тIад хIалтIи.

          II.  РагIиги предложениеги дандекквей. Предложениялъулъ рагIаби цоцалъ рухьинари (№ 182). Предложение хъвай.

         III.  86 гьумералда бугеб теорияб баяналда тIад хIалтIи гьаби.  Гьенир ругел мисалал хъвай.

         IV. РагIабаздасан предложениял гIуцIи (№ 183).

         V. «Дир лъикIав гьудул» абураб темаялда тIасан къокъаб хабар гIуцIи (бицун).

          Мисалиял суалал:

         I.  Дур гьудул вугищ?

         2. Гьесда цIар щиб бугеб?

         3. Нужер гьудуллъи кида ккараб?

         4. Щай гьесулгун дуца гьудуллъи гьабураб?

         6. Дур гьудул дур классалдайищ цIалулев?

         7. Кин гьев цIалулев, гьес дуе кумек гьабулищ?

         VI. Рокъобе хIалтIи (№ 184). Текст предложениязде биххи.

         40 дарс.

         Тема. Предложениялъул ахиралда лъалхъул ишараби.

         Дарсил мурад:  Предложениялъул авалалда кIудияб хIарп хъвазеги ахиралда лъалхъул ишараби битIун лъезеги бугеб бажари цебетIезаби.

Логикияб ударениялъулгун лъай-хъвай гьаби.

         I. Рокъобе кьураб хIалтIул хал гьаби (№ 184).

         II. Логикияб ударение ва лъалхъул ишараби хIисабалдеги росун, кIечI пасихIго цIали (№ 185).  87 гьумералда бугеб теорияб баяналда мугъги чIван, хIалтIулъ кьурал суалазе жаваб кьей.

         III. Лъурал суалазе жавабал кьей (хъван) ва цо чIван къотIараб темаялда тIасан хабар гIуцIи (бицун) (№ 186).

         IV. ЧIегIер хъварал рагIабазда тIад ударениеги гьабун, предложениял цIали ва магIнаялъул рахъалъ гьезда гьоркьоб бугеб батIалъи бихьизаби. Щай предложениязулъ батIи-батIиял лъалхъул ишараби лъун ругелали бичIчIизаби (№ 187).

         V. Рокъобе хIалтIи (№ 188).

Калам цебетIеялъул 5  дарс

          Тема.  Изложение.

          Дарсил мурад: план  гIуцIизе ва, гIуцIараб планалда рекъон, изложение хъвазе ругьун гьари.

         Изложениялъе мисалияб текст.
БахIарчияб попугай

          РикIкIадаб улкаялдаса попугай бачIун букIана цо чияс. Гьелъул букIана битIараб рачI. КIудияб гозоги букIана гьелъул. Попугай букIана лъикIаб хъаравул. Гьелъ пастIанире гIанкIуял  риччалароан, ахикье хIанчIи риччалароан.      

         Цо нухалъ азбаралъур рукIарал гIанкIудал тIанчIазда тIад речIчIана хъарчигъа. Попугай гьел цIунизе боржана, ва халатаб гозоялъ хъарчигъаялда ругънал лъуна. Гьезул гьаркьихъе къватIиве вачIана гьелъул бетIергьан. Попугайги рехун тун, боржун ана хъарчигъа. Попугай бетIергьанасда аскIобе бачIана. Гьелъул керен лъукъун бугоан. Чанго къоялдасан попугай сахлъана. Нахъеги гьеб хъаравуллъуда чIана. (74 рагIи.)

          I. Дарсил мурад бицин.

          II. Тексталъулгун лъай-хъвай гьаби (ай изложениялъул текст цIали).

          III. Тексталъулъ сундул хIакъалъулъ бицунеб бугебали баян гьаби.

         -Тексталъулъ сундул хIакъалъулъ бицунеб бугеб?

         -Щай тексталда “БахIарчияб попугай” абураб цIар лъун бугеб?

         IV. Тексталъул план гIуцIи.

         Тексталъул мисалияб план:

         1. Попугай букIана лъикIаб хъаравул.

         2. Гьелъ гIанкIудал тIанчIи хвасар гьаруна.

         3. Сахлъарабго попугай нахъеги хъаравуллъуда чIана.

         V. ХIасил бицин. Словарияб хIалтIи.

         ЦIалдохъанасда тексталъул хIасил бицине захIмалъани, цоги нухалъ гьев цIализе тIамула (ай тIасабищул цIали тIобитIула).

         VI. БитIун хъвазе захIматал рагIабазда тIад хIалтIи. (МугIалимас гьединал рагIаби цереккунго доскаялда хъвала.)

         VII. Текст цоги нухалъ цIали (сасун). Цинги цIалдохъабаз изложение хъвала.

          41  дарс

         Тема. Тексталъул хIакъалъулъ гIаммаб бичIчIи.

         Дарсил мурад: предложенияздасан текст батIа гьабизе бугеб бажари цебетIезаби; тексталъулъ бутIаби рихьизаризеги гьел, цIияб мухъидасан байбихьун, хъвазеги ругьун гьари.

         I. ГъалатIазда тIад хIалтIи.

         II.  Дарсил мурад бицин.

          - Цебесеб дарсида нилъеца предложениялъул хIакъалъулъ бицун букIана.  Лъица бицинеб «Сунда абулеб предложение?».   (Жидеца цо тIубараб пикру бичIчIизабулеб цо я цо чанго рагIиялда предложение абула).

         - Предложениялъул ахиралда  . ? !  кида лъолел? 

          (Предложениялъулъ цо сундулниги хIакъалъулъ бицунеб бугони, гьединаб предложениялъул ахиралда тIанкI лъола. 

         Предложениялъулъ суал бугони, гьединаб предложениялъул ахиралда суалияб ишара лъола. 

         РекIел кутакаб асаргун ахIун, предложение абулеб бугони, гьединаб предложениялъул ахиралда ахIул ишара лъола). 

          - Нужеда лъала магIнаялъул рахъалъ цоцада бухьараб кIиго яги цо чанго предложениялда текст абулеблъи. Жакъа нилъеца цоги нухалъ бицина тексталъул хIакъалъулъ, рихьизарула гьелъул бутIаби ва гьел хъвалел къагIидаби.

          III. Тексталъул хаслъабазда (гIаламатазда) хадуб халкквей: предложениял цоцазда рухьин, цIар лъезе рес букIин, тематикияб цолъи          (№  189).

          - Нужеца цIаларал предложенияз текст лъугьинабун бугеблъи кин чIезабизе бегьулеб?

         IV. 90 гьумералда бугеб теорияб баяналда тIад хIалтIи.

         V. Текст предложениязде биххи ва гьелда цIар лъей (№ 190).

         VI. Тексталъул бутIабазда хадуб хал кквей

         Цин 191 хIалтIи тIубала, цинги 91 гьумералда бугеб теорияб баяналъулгун лъай-хъвай гьабула, хадуб, заман хутIани, 192 хIалтIи тIубала.

         VII. Рокъобе хIалтIи (№ 193).

         42  дарс

         Тема.  Тексталъул тайпаби.

          Дарсил мурад:  тексталъул тайпабазул хIакъалъулъ бичIчIи кьей, гьел цоцаздаса ратIа рахъиялъул бажари лъугьинаби.

          I. Тексталъул тайпабазда хадуб халкквей (№ 194).  Сипатияб текст хъвай.  РагIабазул цолъиялъул магIнаялъе баян кьей.

          II.  Тексталъул тайпабазул анализ гьаби (№ 195).

          - Текстал кинал рукIунел? Щай гIадамаз жидер каламалъулъ тексталъул батIи-батIиял тайпаби хIалтIизарулел?

          III. Творческияб хIалтIи: расанкIоялъул хIакъалъулъ текст гIуцIи (№ 196).

          IV.  Рокъобе хIалтIи (№ 197).

         43  дарс.

         Тема.  Хабарияб тексталъул гIуцIи. Изложение.

         Дарсил мурад: хабарияб тексталъул гIуцIиялъулгун лъай-хъвай гьаби; тексталъул бутIаби цоцаздаса ратIа рахъиялъулги, гьеб текст хъвалаго, абзац хIалтIизабиялъулги бажари  лъугьинаби.

         I. Рокъобе кьураб хIалтIул хал гьаби.

         II. Тексталъулгун лъай-хъвай гьаби, гьезул бутIабазда хадуб хал кквей (№ 198).

          III. Тексталда цIар лъей (Лъималаз тексталда батIи-батIиял цIарал 

лъола ва щай гьединал цIарал рукIине кколебали бицуна. Тексталда лъезе бегьулел цIаразул вариантал: «Милъиршо»,  «ХIанчIи»,  «Милъиршаби нилъер гьудулзаби», «ХIанчIи цIуни»).  

         IV.  Щибаб бутIаялъул хIасил бицин. Щибаб бутIаялъул хIасилалъул анализ гьабулаго, текст кIиабилеб нухалъ цIали.

         V. Словарияб хIалтIи.

         VI. БитIун хъвазе захIматал рагIабазда тIад хIалтIи.

         VII. Изложение хъвай.

         VIII. Рокъобе хIалтIи (№ 199). 

Авар мацIалъе хасиятал гьаркьал ва геминатал

         44  дарс

         Тема.  Авар мацIалъе хасиятал рагьукъал гьаркьал ва хIарпал.

         Дарсил мурад:  13 рагьукъаб гьаракь мухIканго абизе ва гьел рихьизарулел хIарпал битIун хъвазе бугеб бажари цебетIезаби. 

         I.  Рокъобе кьураб хIалтIул хал гьаби (№ 199).

         II.  Карточкабаздаса 13 авар мацIалъе хасиятаб хIарп такрар гьаби.

          III. Болъаби цIезари ва кIи-кIи ишараялдасан гIуцIарал хIарпал гъорлъ ругел рагIаби ургъи ва хъвай (№ 200).

         IV.  РагIаби гIуцIи (№ 201). 
         V.  БицанкIо чIвай (№ 202). 
         VI. Рагьукъал гьаркьал битIун абиялде кIварги кьун, кечI пасихIго цIали. Хабар гIуцIи (№ 203).
         VII. Рокъобе хIалтIи (№ 204).

         45  дарс

         Тема.  Авар мацIалъе хасиятал рагьукъал гьаркьал ва хIарпал.
         Дарсил мурад:  13 рагьукъаб гьаракь мухIканго абизе ва гьел

рихьизарулел хIарпал битIун хъвазе бугеб бажари камиллъизаби.

         I. Рокъобе кьураб хIалтIул хал гьаби (№ 204).

         II. Кицаби гIуцIи ва гьел каламалъулъ хIалтIизари. РагIабазул фонетикияб разбор (№ 205).

         III. КечI пасихIго цIали (№ 206).

         IV. Шарадабазе ва бицанкIоялъе жавабал кьей. КIи-кIи ишараялдасан гIуцIарал хIарпаз рихьизарулел гьаркьал битIун цIалиялде кIвар кьей  (№ № 207, 208).

         V. Рокъобе хIалтIи (№ 209).

Калам цебетIезабиялъул 6 дарс

         Тема.  Суалазда рекъон, хабар (текст) хъвай.

         Дарсил мурад: Хабарияб тексталъул ва гьелъул бутIабазул хIакъа-лъулъ бугеб бичIчIи цебетIезаби. 

         210 хIалтIи.

         46  дарс.
         Тема.  Геминатал

          Дарсил мурад: геминатал гъорлъ ругел рагIаби битIун цIализе ва хъвавулъ гьел битIун рихьизаризе бугеб бажари цебетIезаби. Предложение ва хабар (текст) гIуцIизе бугеб бажари камиллъизаби.

         I. ГъалатIазда тIад хIалтIи.

         II. Предложениял гIуцIи (№ 211).

         III. КечI пасихIго цIали. Геминатал хъвавулъ рихьизарулел къагIидабазде кIвар кьей (№ 212).

          IV. Текст гIуцIи. Геминатал рихьизарулел хIарпазде кIвар кьей (№ 213).

         V. БицанкIаби чIвай. Фонетикияб разбор (№ 214).

         VI. Рокъобе хIалтIи (№ 215). 

         47  дарс.

         Тема. Геминатал. 

         Дарсил мурад: рагIабазулъ геминатал битIун абизе ва  хъвавулъ гьел  битIун  рихьизаризе  бугеб   бажари   цебетIезаби.   Предложение ва текст гIуцIизе бугеб бажари камиллъизаби.
         I.  Рокъобе кьураб хIалтIул хал гьаби (№ 215).

         II.  Предложениял гIуцIи. Геминатазда тIад хIалтIи гьаби. Геминатал гъорлъ ругел рагIабазул магIна баян гьаби (№ 216).

          III. Геминатал гъорлъ ругел рагIаби битIун хъвазе ругьун гьари  (№ 217).

          IV. КечI пасихIго цIали (№ 218).

          V.  Интонацияги цIунун, предложениял битIун цIали. Геминатал битIун абиялде кIвар кьей (№ 219).

          VI. Рокъобе хIалтIи (№ 220).

Калам цебетIезабиялъул 7 дарс.

         Тема. Ихдалил хIакъалъулъ сочинение.

         Дарсил мурад: сверухъ тIабигIаталда хадуб халкквеялъул кьучIалда жиндирго хабар гIуцIизе бугеб бажари цебетIезаби. 

         I. Сочинениялъул тема ва хIасил бицин.

          - ЛъагIалил кинаб заманалъул дуца бицине бугеб?  (ЦIалдохъабаз учебникалда ругел суалаздаса пайда босула) (№ 221).

         - Дурго сочинениялда кинаб цIар лъолеб?

         II. Текст гIуцIулеб куцалъул бицин.

         - Дурго хабар дуца кинаб предложениялдаса байбихьилеб? 

         - Аслияб бутIаялъулъ сундул хIакъалъулъ дуца хъвазе бугеб?

         - Кин дуца текст лъугIизабулеб? (Ахир кинаб букIине кколеб?)

         III. Текст хъвай.

         IV. Хъвараб сочинениялъул хал гьаби (Заман хутIани.) МугIалимас, сочинениялъул хал гьабизе, щибав цIалдохъанасе кумек гьабула. 

Щив? щий? щиб? щал? абурал суалалъе жаваблъун рачIунел рагIаби (Предметияб цIар)
         48 дарс.

          Тема.  Щив? щий? щиб? щал? абурал суалазе жаваблъун рачIунел рагIаби.

         Дарсил мурад:  предметал рихьизарулел рагIабаз каламалъулъ тIубалеб хъулухъалъул хIакъалъулъ бугеб бичIчIи кьей. Предметал рихьизарулел рагIаби щив? щий? щиб? щал? абурал суалазе жаваблъун рачIунеллъи бичIчIизаби.

         I. Цебесеб дарсида (ай калам цебетIезабиялъул дарсида) хъвараб сочинениялъул анализ гьаби (№ 221).8
         II. Щив? щий? щиб? щал? абурал суалазе жаваблъун рачIунел рагIабазда хадуб халкквей.

          1. ЦIалдохъабаз суратазда рихьулел предметазул цIарал абула          (№ 222).

         2.  Щив? щий? щиб? щал? абурал суалалги лъун, рагIаби цIалула. Щибаб рагIуе битIи-батIияб суал лъезе ккеялъул цIалдохъабаз бицуна.

         (Щив? абураб суал лъола чиясул жинсалъул гIадамазе. Щий? лъола чIужуялъул жинсалъул гIадамазе. Щиб? лъола, гIадамал хутIизегIан, рухI бугелги гьечIелги предметазе. Щал? лъола цо чанго яги гIемерал предметазе.)

         III. Хъвавул хIалтIи (№ 223).

         IV. Сураталдасан къокъаб хабар гIуцIи. Щив? щий? щиб? абурал суалазе жаваблъун рачIунел рагIабазде кIвар кьей (№ 224).

         V. Предложениял гIуцIи (№ 225).

         VI. Рокъобе хIалтIи (№ 226).

         49  дарс.

          Тема.  Щив? щий? щиб? щал? абурал суалазе жаваблъун рачIунел рагIаби.

          Дарсил мурад:  щив? щий? щиб? щал? абурал суалазе жаваблъун рачIунел рагIабаз предмет бихьизабулеблъи (ай гьел рагIаби предметалъул цIарал кколеллъи) бичIчIизаби.

         I. Рокъобе кьураб хIалтIул хал гьаби (№ 226).

         II. «Щив? щий? щиб? щал? абурал суалазе жаваблъун рачIунел рагIабаз предмет бихьизабула, ай гьединал рагIаби предметазул цIарал ккола» абураб теорияб баяналъулгун лъай-хъвай гьаби.

         - Жакъа нужеда лъала щив? щий? щиб? щал? абурал суалазе рачIунел рагIабаз предмет бихьизабулеблъи, ай гьединал рагIаби предметазул цIарал кколеллъи.  

         ЦIалдохъабаз цин тIехьалъул 97 абилеб гьумералда бугеб баян цIалула, цинги, тIаса гIодобе унеб предмет абураб рагIиги цIалун, суратазул кумекалдалъун, кроссворд цIезабула, хадуб пер, гIужрукъ, бел, солдат, гама, эбел, таращ абурал рагIабазе суалал лъола (№ 227).

          -Бице, гьел рагIабаз щиб бихьизабулеб бугеб? Гьединал рагIаби щал кколел? (Гьел рагIабаз предмет бихьизабула. Гьел рагIаби предметиял цIарал ккола.)

         МугIалимас батIи-батIиял предметал, яги предметазул суратал рихьизарула, гьезие суалал лъезе цIалдохъаби тIамула ва хIасил гьабула: 
щий? щив? щиб? щал?  абурал суалазе жаваблъун рачIунел рагIаби предметиял цIарал ккола.

          III. Кьураб схемаялда рекъон яги сураталдасан предложениял гIуцIи.

         Предметиял  цIаразе суалал лъей (№ № 228, 229).

          IV. РагIабазул цолъаби гIуцIи. Предметиял цIаразе суалал лъей (№ 230). 

         V. Рокъобе хIалтIи (№ 231).

         50  дарс.

         Тема. Диктант.

         Дарсил мурад:  авар мацIалъе хасиятал гьаркьал ва геминатал хъвавулъ битIун рихьизаризеги предложениялъул ахиралда лъалхъул ишараби битIун лъезеги бугеб бажариялъул хал гьаби.

      Мисалияб текст.

Ракъдаллъи.

         Кутакаб ракъдаллъи ккана. ЦIадулаб бакъуца мегъ бухIулеб букIана. Хинал гьурал пулел рукIана. Гьалилги цIоросаролъилги тIанхал гургурун ана.  Амма колхозалъул кIудияб ахида нахъа ругел хурзал гIурччинго рукIана. Гьеб кин ккараб жо?

         Рорхатал гъутIбуз хурзабазе рагIад гьабуна. Ризал гъутIбузул тIанхазги гьородаса цIунана. (40  рагIи.)   

         ТIадкъаял:

         I. ГIурччинго абураб рагIулъ чан гьаракь ва чан хIарп бугеб?

         2. Тексталъулъ щал? абураб суалалъе жаваблъун рачIунел предметазул цIарал рате ва гьел щиб? абураб суалалъе жаваблъун рачIунедухъ хъвай.

         3. Гьеб кин ккараб жо? абураб предложениялъул ахиралда щай суалияб ишара лъун бугеб?        

         Заман хутIани, рокъобе кьураб хIалтIул хал гьабула (№ 231).

         51 дарс.

         Тема. Предметиял цIарал. 
         Дарсил мурад: Предметиял цIарал каламалъулъ лъурал суалазда рекъон хисизаризе бугеб бажари цебетIезаби.

         I. Тексталда цIар лъей ва суалазе жавабал кьей (№ 232).

         - Сундул хIакъалъулъ тексталъулъ бицунеб бугеб? Гьелда цIар лъе.

        Тексталъул гIуцIиялда хадуб халкквей.

         - Текст кин гIуцIун бугеб? Кина-кинал бутIаби тексталъулъ ругел?              

         (ТIоцебесеб предложение тексталъул байбихьи ккола. Лъураб суалги гьелъие кьолеб жавабги аслияб бутIа ккола. Ахирияб абзац (ахирияб кIиго предложение) ахир ккола.) 

         ХIанчIазул цIарал хъвай ва суалазда рекъон цолъул формаялда лъей.

         II. Лексикияб хIалтIи (№ 233).

         III. БицанкIо чIвай ва гьелъул анализ гьаби (№ 234). 

         - Нужеца кьураб жаваб битIун букIин чIезабе.

         IV. КечI пасихIго цIали. Предметиял цIарал лъурал суалазда рекъон хисизари (№ 235).

        V. Рокъобе хIалтIи (№ 236).

Хасал цIарал. 

Хасал цIаразул битIунхъвай
         52  дарс.
        Тема. Хасал цIарал. Хасал цIаразул битIунхъвай.

         Дарсил мурад: предметияб цIаралъул гIаммал ва хасал цIарал (гьел цIарал абичIого) цоцаздаса ратIа гьаризеги хасал цIаразул бетIералда кIудияб хIарп хъвазеги бугеб бажари цебетIезаби.

         I. Рокъобе кьураб хIалтIул хал гьаби (№ 236).

         II. ГIадамазул цIаразул, фамилиябазул ва инсул цIаразул бетIералда кIудияб хIарп хъвалеблъи бихьизаби. 

          115 гьумералда бугеб теорияб баян цIалула ва 237 абилеб хIалтIи тIубала.

          III. Цо-цо предметазул цIарал гIаммалги хасалги рукIин бихьизаби (№ 238). 

         IV. Предложениял гIуцIи (№№ 239, 240).

         V. Рокъобе хIалтIи (№ 241).

          53  дарс.

         Тема.  ХIайваназул тIокIцIаразул бетIералда кIудияб хIарп.

         Дарсил мурад: хIайваназул цIараздаги тIокIцIараздаги гьоркьоб бугеб батIалъи бихьизабизе бажари. ХIайваназул тIокIцIарал кIудияб хIарпалдалъун хъвазе бугеб бажари цебетIезаби.

         I.  Рокъобе кьураб хIалтIул хал гьаби (№ 241).

         II.  ХIайваназул тIокIцIаразул бетIералда кIудияб хIарп хъвалеб къагIидаялъулгун лъай-хъвай гьаби (№ 242).

         МугIалимас кIиго цIалдохъан доскаялде вахъинавула. Цояс сураталда бугеб щибаб хIайваналъул цIар хъвала. Цогидас гьезул тIокIцIаралгун предложениял ургъула ва хъвала. Масала: ХIама – Гьаб хIама ГIундулхалат буго.

         - ХIайваназул цIарал кинаб хIарпалдалъун, тIокIцIарал кинаб хIарпалдалъун хъварал: кIудиябищ, гьитIинабищ? (ЦIалдохъабаз хIасил гьабула).

         Лъималаз 243 абилеб хIалтIи тIубала ва 118 абилеб гьумералда бугеб теорияб баян цIалула.

         III. Предложениял гIуцIи (№№ 244, 245).

         IV. Рокъобе хIалтIи (№ 246).

         54  дарс.

         Тема.  Улкабазул, шагьаразул, росабазул, къватIазул, гIоразул,
хIоразул, мугIрузул цIаразул бетIералда кIудияб хIарп.

         Дарсил мурад:  улкабазул, шагьаразул, росабазул, къватIазул, гIоразул, хIоразул, мугIрузул цIаразул хIакъалъулъ бичIчIи лъугьинаби; гьел цIарал кIудияб хIарпалдалъун хъвазе бугеб бажари цебетIезаби.

         I. Рокъобе кьураб хIалтIул хал гьаби (№ 246).

         II. КIудияб хIарпалдалъун хъвалел рагIабазул хIакъалъулъ бичIчIи лъугьинаби (№ 247).

         ЦIалдохъабаз текст цIалула. Тексталда гъоркь лъураб лъабабго суалалъе жаваб кьола. ЧIегIер хъварал рагIаби ратIаросун хъвала.

         - Кинаб мурадалъе гIадамаз шагьаразе, къватIазе, ралъадазе росабазе, гIоразе цIарал кьолел?

          - Улкабазул, шагьаразул, росабазул, къватIазул, гIоразул, хIоразул, мугIрузул цIарал кин хъвалел?

         ЦIалдохъабаз 120 абилеб гьумералда бугеб теорияб баян цIалула, мисалал рачула.

         IV. Диктант (№ 248).

         V. 249,250, 251 абилел хIалтIаби тIурай. (Заман хутIани.)

         VI. Рокъобе хIалтIи (№ 252).

Прилагательное
         55  дарс.
         Тема.  Кинав? кинай? кинаб? кинал? абурал суалазе жаваблъун рачIунел рагIаби (Прилагательноял).

         Дарсил мурад:  прилагательноязулгунги гьезие лъолел суалазулгунги лъай-хъвай гьаби.

         I. Рокъобе кьураб хIалтIул хал гьаби (№ 252).

         ЦIалдохъабаз, цоцазухъ тетрадалги кьун, рокъобе кьураб хIалтIи берцинго ва бацIцIадго хъван бугищали хал гьабула.

         II. Прилагательноязулгун лъай-хъвай гьаби.

         МугIалимас предметал рихьизарула ва гьезул батIи-батIиял гIаламатал абизе цIалдохъаби тIамула.

         Гьел предметазул хIакъалъулъ бицанкIаби ракIалде щвезарула, яги цIалдохъабаз гьел жидецаго гIуцIула.

         - ЦIале, жакъа нужеца кинал рагIабазулгун лъай-хъвай гьабизе бугеб? (Темаялъул цIар цIалула.)

         - Кинал рагIабазулгун нужеца цересел дарсазда лъай-хъвай гьабун букIараб?

         - Щив? ва кинав? абурал суалазе жаваблъун рачIунел рагIабигун лъица предложение гIуцIулеб?

         III. Тексталъул анализ (№ 253).

         1. РагIабазул дандраял хъвай.

          IV. ТIехьалъул 123 гьумералда бугеб теорияб баяналъулгун лъай-хъвай гьаби ва 254 хIалтIи тIубай.

          V. Предложениял гIуцIи (№ 255).

          VI. Кицабазул магIна баян гьаби ва рагIабазул дандраял хъвай (№ 256).

         VII.Рокъобе хIалтIи (№ 257). 

         56 дарс.

         Тема. Прилагательноялъул хIакъалъулъ гIаммаб бичIчIи щула гьаби.

         Нилъер мацIалъулъ гьел прилагательноялъ тIубалеб хъулухъ.

          Дарсил мурад: прилагательноял ратIагьаризе ва гьел каламалъулъ хIалтIизаризе бугеб бажари цебетIезаби.

         I. Рокъобе кьураб хIалтIул хал гьаби.

         II. Каламалъулъ прилагательнояз тIубалеб хъулухъалда хадуб халкквей: прилагательноял гъорлъ ругел ва гьел гьечIел текстал дандекквей (№ 259).

         III. Предметазул гIаламатал рихьизарулел рагIаби тIасарищи  (№ 260).

         IV. Суратазда ругел хIанчIалги дандеккун, гьезул хIакъалъулъ хабар (текст) гIуцIи (№ 261). Хабар гIуцIизе кумекалъе суалал: 1) Гьез киб гIумру гьабулеб?  2) Гьезул кIодолъи-гьитIинлъи. 3) Гьез щиб кваналеб? 4) Кин гьел роржунел?

         V. Творческияб хIалтIи. Цо кинаб бугониги хIайваналъул хIакъалъулъ хабар (текст) гIуцIи (сураталдаса пайда босула).

         VI. Рокъобе хIалтIи (№ 258).

         57  дарс.

         Тема. Кинав? кинай? кинаб? абурал суалазе жаваблъун рачIунел прилагательноялги  кинал? абураб суалалъе жаваблъун рачIунел прилагательноялги цоцаздаса  ратIагьари. 

          Дарсил мурад: цолъул ва гIемерлъул формаялъул прилагательноял ратIагьаризе лъай. КIиябго формаялъул прилагательноязе суалал лъезе ругьун гьари. 

         I. Рокъобе кьураб хIалтIул хал гьаби.

         II. «Кида прилагательноязе кинал? абураб суал кьезе бегьулеб?» абураб суалалъе жаваб балагьи (262, 263  хIалтIаби тIурай). 

         III. Текст гIуцIи. Кинал? абураб суалазе жаваблъун рачIунел прилагательноязда хадуб халкквей (№ 264).

          IV. Тексталъулъ прилагательноял хIалтIизариялда хадуб халкквей. Прилагательноязе суалал лъей (№ 265).

         V. Рокъобе хIалтIи (№ 266).

Калам цебетIезабиялъул 8 дарс.

         Тема.  Суратазда рекъон текст гIуцIи ва гьеб лъугIизаби. 

         Дарсил мурад: тексталъул бутIаби тартибалда лъезеги гьеб текст лъугIизабизеги бугеб бажари цебетIезаби.

        267 абилеб хIалтIи тIубай.

         ЦIалдохъаби суратазухъ ралагьула. Щибаб сураталъе рекъарал предложениял тIасаги рищун, текст гIуцIула ва гьеб лъугIизабула. 

         Тексталда цIар лъола. Щибаб бутIа багIараб мухъидасанги байбихьун, текст хъвала. 

         58  дарс.

         Тема.  ГIакса магIнаялъул прилагательноял. Гьел каламалъулъ хIалтIизари.

         Дарсил мурад: гIакса магIнаялъул прилагательноязулги каламалъулъ гьез тIубалеб хъулухъалъулги хIакъалъулъ бичIчIи лъугьинаби.

         I. ГъалтIазда тIад хIалтIи.

         II. Дарсида 268 – 271 абилел хIалтIабаздаса ва 118 гьумералда кьураб теорияб баяналдаса пайда босула. Цоял предметал цогиязда цо кинаб бугониги гIаламаталдалъун (масала, кIодолъи-гьитIинлъиялдалъун, тIагIамалдалъун, кьералдалъун, роценалдалъун ва гь.ц.) дандекколеллъи цIалдохъабазда бичIчIизабула.

         III.  Рокъобе хIалтIи (№ 272).  

         59  дарс.

          Тема.  Прилагательноял каламалъулъ хIалтIизари.

         Дарсил мурад:  прилагательноял ратIарахъизе ва каламалъулъ гьел хIалтIизаризе бажари, 

         I. Рокъобе кьураб хIалтIул хал гьаби (№ 272).

         II. Суалазе жавабал кьей (№ 273). 

         1. Прилагательнояз щиб бихьизабулеб бугеб?

         2. Гьел рагIаби щай предложениязулъ хIалтIизарулел?

         III. КечI пасихIго цIали ва предметазул гIаламатал рихьизарулел рагIабаз тIубалеб хъулухъ бихьизаби (№ 274).

         (Милъиршоялъул сипат гьайбатаб, гьитIинаб, берцинаб, тIогьилаб, багIараб, гьитIинаб ва гIурччинаб абурал прилагательнояз бихьизабула. Гьел ккола предметазул гIаламатал рихьизарулел прилагательноял. Гьез нилъер калам жеги мухIкан гьабула.)

         IV. Прилагательноял кицабазулъ хIалтIизари (№ 275). Кицабазул магIна баян гьаби.

         V. Предложениял гIуцIи ва хъвай. Предметазул гIаламатал рихьизарулел рагIабазул бугеб кIваралъул бицин (№ 276).

         VI. Рокъобе хIалтIи (№ 277).
Щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе
жаваблъун рачIунел рагIаби (Глагол)
         60 дарс.

         Тема.  Предметаз гьабулеб иш бихьизабулел  рагIаби (глагол).

         Дарсил мурад: глаголазулгунги каламалъулъ гьез тIубалеб хъулухъалъулгунги лъай хъвай гьаби;  глаголазе битIун суалал лъезе ругьун гьари.

         I. Рокъобе кьураб хIалтIул хал гьаби (№ 277).

         II. Щиб гьабураб? щиб лъугьараб? щиб гьабилеб? щиб гьабизе бугеб? щиб гьабулеб? щиб гьабулеб бугеб? абурал суалазе жаваблъун рачIунел рагIабаз предметазул иш бихьизабулеблъиги гьел глаголал кколеллъиги бичIчIизаби (№ 278).

         МугIалимас суратазда рекъон лъица (сунца) щиб гьабулеб бугебали бицине цIалдохъаби тIамула. ЦIалдохъабаз бицунеб жо мугIалимас доскаялда хъвала:

                щ и в?                                             щ и б  г ь а б у л е б  б у г е б?

                 вас                                                     векерулев вуго 

                кIудада                                              кьурдулев вуго

                щ и й?                                             щ и б  г ь а б у л е б  б у г е б?

                яс                                                     лъедолей йиго

               кIодоэбел                                         хьухьарулей йиго

             щ и б?                                                щ и б  г ь а б у л е б  б у г е б? 

               бакъ                                                  баккулеб буго

               цIад                                                   балеб буго 

          - КвегIаб хIубиялда ругел рагIаби кинал суалазе жаваблъун рачIунел?  Гьез щиб бихьизабулеб бугеб?

          - Кваранаб хIубиялда ругел рагIаби кинаб суалалъе жаваблъун рачIунел? Гьел рагIабаз щиб бихьизабулеб бугеб?
          ЦIалдохъабаз щиб гьабулеб бугеб? абураб суалалъе жаваблъун

рачIунел рагIабазул мисалал рачуна.

         ГIаммлъизаби.

         - Щиб гьабулеб бугеб?  абураб суалалъе жаваблъун рачIунел рагIабаз предметалъ гьабулеб иш бихьизабула. Гьединал рагIабазда глаголал абула.
         Цинги 134 гьумералда кьураб теорияб баяналъулгун лъай-хъвай гьабула.

         III. МагIнаялъул рахъалъ дандекколел предметиял цIарал тIасарищи ва глаголазе суалал лъей (№ 279).

         IV. Глаголазда хадуб халкквей (№ 280). ТIанкIазул бакIалда дандекколеб глаголги лъун, кечI цIалула ва глаголазе суалал лъола. 

         V. Творческияб диктант (№ 281).

         VI. Рокъобе хIалтIи (№ 282).

         61 дарс.

         Тема.  Глаголал батIи-батIиял заманазде хиси.  

         Дарсил мурад: глаголал араб, бачIунеб, гIахьалаб ва гьанже заманазде хIалтIизаризе бажари (терминал абичIого). БатIи-батIиял заманазде ругел глаголазе суал битIун лъезе ругьун гьари.

         I. Рокъобе кьураб хIалтIул хал гьаби (№ 282).

         II. Щиб гьабулеб бугеб? щиб гьабураб? щиб гьабизе бугеб? щиб гьабулеб?  абурал суалазе жаваблъун рачIунел глаголазда хадуб халкквей (№ 283).

         ЦIалдохъабаз лъурал суалазе жавабал кьола (ЦIалдохъанас доскаялда хъвалеб буго. ЦIалдохънас доскаялда хъвана. ЦIалдохъанас доскаялда хъвазе буго. ЦIалдохъанас доскаялда кидаго хъвала). 

         МугIалимас хисулеб глагол суалалгун цадахъ доскаялда хъвала ва гьел суалазда рекъон цогидал глаголалги хисизе цIалдохъаби тIамула.

Щиб гьабулеб бугеб? щиб гьабураб? щиб гьабизе бугеб? щиб гьабулеб?

  хъвалеб буго            хъвана               хъвазе буго                 хъвала

 цIалулеб буго           цIалана            цIализе буго               цIалула

унев вуго                  ана                    ине вуго                      уна.

         III. БатIи-батIиял формабазул глаголал каламалъулъ хIалтIизаризеги гьезие суалал лъезеги ругьун гьари (№№ 284 - 287).

         IV. Рокъобе хIалтIи (№ 288).

Калам цебетIезабиялъул 9 дарс.

         Тема.  Изложение (планалда рекъон).
         Дарсил мурад: план гIуцIизеги планалда рекъон изложение хъвазеги бугеб бажари цебетIезаби. 
        I. Изложениялъе кьураб тексталъулгун лъай-хъвай гьаби (№ 289).

        II. РичIчIуларел рагIабазе баян кьей.

        III. МугIалимасда цадахъ план гIуцIи.

        IV. Планалда рекъон текст цоги нухалъ цIали, битIун хъвазе захIматал рагIабазде кIвар кьей.

        V. Планалда рекъон, текст хъвай. (ТIехь къан букIуна.) Тексталъул хIасил тартибалда хъвазе кумек гьабулел рагIаби ва рагIабазул дандраял доскаялда хъван рукIуна.

         62 дарс.

         Тема.  Глаголал батIи-батIиял заманазде хиси.  
          Дарсил мурад: глаголал араб, бачIунеб, гIахьалаб ва гьанже заманазде хIалтIизаризеги (терминал абичIого) гьезие суал  лъезеги бугеб бажари цебетIезаби.

         I. ГъалатIазда тIад хIалтIи.

          II. БатIи-батIиял формабазул глаголал каламалъулъ хIалтIизаризеги гьезие суалал лъезеги ругьун гьари (№№ 290 – 293).

         III. Рокъобе хIалтIи (№ 294).

         63 дарс.

         Тема. ГIага-шагараб  магIнаялъулги  гIаксаб  магIнаялъулги глаголал. 

         Дарсил мурад: гIаксаб магIнаялъулги гIага-шагараб магIнаялъулги  глаголал каламалъулъ хIалтIизаризе  ругьун  гьари.    

         I. Рокъобе кьураб хIалтIул хал гьаби (№ 294).

         II. Хабар (текст) лъугIизаби. ГIаксаб магIнаялъул рагIабазда хадуб халкквей (№ 295).

         III. ГIаксаб магIнаялъул рагIаби рате (№ 296).

         IV. КечI пасихIго цIале. МагIнаялъул рахъалъ цогоял глаголазда хадуб халкквей (№ 297).

         V.  Суалазда рекъон хабар гIуцIи (№ 298).

         VI. БицанкIоялъе жаваб бати (№ 299).

         VII. Рокъобе хIалтIи (№ 300).

         64 дарс.

         Тема. Глаголал каламалъулъ хIалтIизари.

         Дарсил мурад:  глаголал каламалъулъ хIалтIизаризе ругьун гьари.

         I. Рокъобе кьураб хIалтIул хал гьаби (№ 300).

         II. КечI рекIехъе хъвай. Лъугьана абураб глагол битIараб ва хъвалсараб магIнаялда хIалтIизабиялда хадуб халкквей (№ 301).

         III. Сураталдасан хабар гIуцIи (№ 302).

         IV. Суалазда рекъон, глаголал хисиялда хадуб халкквей. Предложениял гIуцIи гьелъул аслу суалаздалъун бихьизаби (№ 303).

         V. МагIнаялъул рахъалъ рекъонкколел глаголалги лъун, предложениял гIуцIи. (№ 304).

         VI. Рокъобе хIалтIи (№ 305).

ЛъагIалида жаниб лъазабураб материал такрар гьаби

         65 дарс.

          Тема. Каламалъул бутIаби хIисабалда тексталъул ва предложениялъул хIакъалъулъ щвараб лъай гIаммлъизаби.

         Дарсил мурад: тексталъул хаслъи ва бутIаби рихьизаризеги тексталъулъ предложение батизеги, предложениялъул бетIералда кIудияб хIарп хъвазеги,  ахиралда къваригIараб лъалхъул ишара лъезеги  бугеб бажари цебетIезаби. 

         I. Рокъобе кьураб хIалтIул хал гьаби (№ 305).

          II. Тексталъе цIар лъей. Тексталъул тайпабазда ва гIуцIиялда хадуб

халкквей (№ 306).

         III. Предложениялъул ахиралда лъалхъул ишараби лъей (№ 307).

         IV. Текст гIуцIи (№ 308). ТIехьалда кьураб байбихьиги цIалун, текст лъугIизабула.

         V. Логикияб ударениялда хадуб хал кквей (№ 309).

         VI. Рокъобе хIалтIи (№ 310).

         66 дарс.

         Тема.  Диктант.

          Дарсил мурад: батIи-батIиял формабазда ругел глаголал ва прилагательноял битIун хъвазе бугеб бажариялъул хал гьаби.

         Мисалияб текст.

Аваданаб захIмат.

         Жиндасаго гучаб жо гьечIеб гIадин, чIухIдарула хъачIаб хасел. Щола тIаде гьайбатаб их. РачIуна хинал къоял. ГIурччинлъула чIегIераб ракь. ЧIирчIидула рохарал хIанчIи. Гьез панаял бакънал рачуна. Хъудула кутакаб мотор. Гочун уна хехаб трактор. Лебалав тракторист тириго хIалтIула. ГIурччинаб ракь чIегIерлъула. Трактористас гIисинаб бакъаналъ далай бачуна.(44 рагIи.)

         ТIадкъаял:

         I. Кинав? кинаб? кинал?  ва щиб гьабулеб? абурал суалазе жаваблъун рачIунел рагIаби, ратIа росун, хъвай.

         Кинав? - …

         Кинаб? - …

         Кинал? - …

         Щиб гьабулеб? - …. . 

         67 дарс.

          Тема. Гьаркьазул ва хIарпазул хIакъалъулъ щвараб лъай гIаммлъи-заби.

          Дарсил мурад: гьаркьал ва хIарпал цоцаздаса ратIарахъизеги гьел битIун абизеги бугеб бажари цебетIезаби.   

         I. КечI пасихIго цIали. Фонетикияб разбор гьаби (№ 311).

          II. БицанкIоялъе жаваб бати. Лабиалиял гьаркьазда ва геминатазда хадуб халкквей (№ 312).

         III. Сураталдасан хабар гIуцIи (№ 313).

         IV. Кицабазул магIна баян гьаби (№ 314).

         V. Рокъобе хIалтIи (№ 315). 

         68  дарс.

         Тема. Предметияб цIаралъул, прилагательноялъул ва глаголалъул хIакъалъулъ щвараб лъай гIаммлъизаби. 

         Дарсил мурад:  предметияб цIар, прилагательное ва глагол каламалъулъ хIалтIизаризе бугеб бажари цебетIезаби.

         I. Рокъобе кьураб хIалтIул хал гьаби (№ 315). 

         II. Предложениял гIуцIи (№ № 316, 320).

         III. Тексталда тIад хIалтIи Предмет бихьизабулел рагIаби ратIа гьари (№ 317).

         IV. Предметалъул иш бихьизабулел рагIаби батIи-батIиял формабазда лъей (№№ 318, 319). 
БутIрул

ЦеберагIи ……………………………………………………………        

КIиабилеб классалда авар мацIалъул грамматика 
ва гьеб лъазабиялда церечIарал масъалаби …………………………
Курсалъул гIелмиябгин методикиял кьучIал ……………………… 
      Гьаркьал ва хІарпал………………………………………………
     Каламалъул бутІаби ……………………………………………..

     Предложение …………………………………………………….

     Калам цебетІей ………………………………………………….
Авар мацIалъул дарисидехун рукIине кколел тIалабал ………

Календариябгин тематикияб план ……………………………… 
КIиабилеб классалда авар мацIалъул курс лъазабиялъ 

щвезе ракIалда ругел хIасилал ………………………………………… 

КIиабилеб классалъул курс лъазабун лъугIун хадуб 

кьолел хIасилал (напсиял, метапредметиял ва предметиял) .............
Дарсазул методикиял малъа-хъваял………………………………
      РагIи, предложение, текст ………………………………………
      Гьаркьал ва хIарпал ……………………………………………..
      Авар мацIалъе хасиятал рагьукъал гьаркьал ва хIарпал …….
      Ш, Щ  рагьукъал гьаркьал ва хIарпал …………………………..
      Геминатал …………………………………………………………
      Лабиалиял гьаркьал ……………………………………………….
      Ъ, Ь хIарпал …………………………………………………………
     Алфавит ……………………………………………………………..
     РагIи ва слог …………………………………………………………
     Ударение …………………………………………………………….
      Калам ……………………………………………………………
     Предложение ва текст ………………………………………….
     Авар мацIалъе хасиятал гьаркьал ва геминатал ………………
     Щив? щий? щиб? щал? абурал суалалъе жаваблъун 
     рачIунел рагIаби (Предметияб цIар) …………………………..
     Кинав? кинай? кинаб? кинал? абурал суалазе
     жаваблъун рачIунел рагIаби (Прилагательное) ……………….
     Щиб гьабураб? щиб лъугьараб? щиб гьабилеб? 
     щиб гьабизе бугеб? щиб гьабулеб? щиб гьабулеб
     бугеб? абурал суалазе жаваблъун рачIунел
     рагIаби (Глагол) ……………………………………………………..
     ЛъагIалида жаниб лъазабураб материал такрар гьаби ……………
(  ЛъикI букIинаан гьел рагIабазул дандраял тIаде хъварал карточкаби цIалдохъабазда цере лъуни. (“РагIабазул дандрай” абураб бичIчIи жеги цIалдохъабазе кьоларо.) 


8 МугIалимасда лъикI бихьухъе.





4

